
SARINING PANALITEN

Panaliten kanthi irah-irahan “Kritik Sosial Wonten Cakepan Tembang-tembang Hip-hop NDX A.K.A” menika gadhah ancas kangge ngrembag bab kritik sosial, sasaran kritik kaliyan golongan sosialipun, saha cara ngandharaken kritik wonten ing cakepan tembang hip-hop NDX A.K.A. Panaliten menika kalebet panaliten deskriptif ingkang ngginakaken pendekatan sosiologi sastra.
Data wonten ing panaliten menika awujud pethikan cakepan tembang hip-hop NDX A.K.A ingkang ngawrat kritik sosial. Wondene sumber datanipun inggih menika cakepan tembang-tembang hip-hop NDX A.K.A. Data dipunpanggihaken kanthi teknik nyemak saha nyerat. Cara nganalisis data ing panaliten menika ngginakaken teknik analisis deskriptif. Wondene cara ngesahaken data menika ngginakaken validitas semantik saha reliabilitas intrarater kaliyan reliabilitas interrater.
Asiling panaliten menika manggihaken kritik sosial, sasaran kritik kaliyan golongan sosialipun, saha cara ngandharaken kritik wonten ing cakepan tembang hip-hop NDX A.K.A. Kritik sosial ingkang dipunpanggihaken wonten panaliten menika gayut kaliyan fenomena sosial (a) ngrisak pasrawungan, (b) egois, (c) ewah-ewahan nilai saking tumindaking tiyang estri, (d) tumindak mendem, (e) tumindak judi, (f) degradasi moral tiyang estri minangka ibu rumah tangga, (g) materialistik, (h) daya pangaribawa pergaulan bebas, (i) hedonis, (j) kirang ngibadah kathah pangangkah, (k) piweling leren mendem lajeng tobat, saha (l) ewah-ewahaning kawontenan sosial. Sasaran kritik wonten panaliten menika nglimputi (a) pejudi, (b) pemabuk, (c) tiyang estri, (d) kanca, saha (e) kawula mudha. Golongan sosialipun nglimputi sedaya golongan saking golongan andhap, madya, saha inggil. Cara ngandharaken kritik dipunpanggihaken wonten (a) lugas, (b) simbolik, (c) sinis, (d) humor saha (e) interpretatif. 

Pamijining Tembung: kritik sosial, sasaran kritik, golongan sosial, cara ngandharaken kritik, NDX A.K.A.  

BAB I

PURWAKA

A. Dhasaring Panaliten

Karya sastra kalebet salah satunggaling perangan ing kabudayan, menika minangka gambaran saking pagesanganipun masarakat. Karya sastra boten saged dipunripta wonten ruang ingkang hampa, ananging saged karipta wonten sawijining konteks budaya saha masarakat tartamtu, saengga karya sastra saged dipunginakaken minangka gambaran saking panganggit bab pagesangan wonten ing sakiwa tengenipun (Budianta, 2002: 20). Sastra minangka asiling reripta temtu kemawon kasil saking imajinasinipun panganggit. Ananging sastra ugi asring dipunripta dening panganggit kanthi mendhet ide-ide saking kawontenan sosial masarakat. Karya sastra ingkang sae inggih menika karya sastra ingkang saged nuwuhaken interaksi sosial tumrap pamaosipun.

Karya sastra minangka asiling reripta temtu kemawon gadhah daya pangaribawa kangge sinten kemawon ingkang maos, mirengaken saha mirsani. Masarakat gadhah pangajab bilih wosing karya sastra menika saged paring daya pangaribawa awujud hiburan saha kanikmatan. Ingkang dipunkajengaken dening panganggit, wosing karya sastra saged katampi dening pamaos, saengga saged nuwuhaken interaksi dhateng pamaos. Salajengipun pamaos saged ngraosaken menapa wosing karya sastra kados raos sedhih, bungah, kuciwa, prihatin, lan sanesipun gumantung wosing sastra. Sejatosipun sampun wiwit rumiyin karya sastra boten namung paring hiburan saha kanikmatan kemawon nanging karya sastra ugi dados sarana kangge suka panyaruwe awujud pitutur luhur menapa dene kritik sosial. Karya sastra minangka salah satunggaling 

perangan ing kabudayan menika minangka gambaran saking pagesanganipun masarakat, tegesipun karya sastra menika dipunripta wonten ing wekdal tartamtu minangka produk masarakat ingkang dados penggerak ing bidang sosial, budaya, agama, politik, ekonomi saha pendidikan.

Karya sastra saged miyos saking pengalaman panganggit ingkang arupi prastawa utawi perkawis donya ingkang wigatos saengga nuwuhaken imajinasi panganggit ingkang mujudaken seratan karya sastra ingkang saged paring sumbang sih dhumateng tatanan saha tuntunan masarakat. Cekak aosipun karya sastra kaliyan masarakat menika kedah wonten feed back utawi timbal balik antawisipun panganggit kaliyan pamaos. Tegesipun  masarakat saged nuwuhaken imajinasi utawi ide dhumateng pangripta kangge damel karya sastra. Ing kala mangsa pangripta saged paring panyaruwe utawi kritik dhumateng masarakat. Karya sastra minangka asiling masarakat utawi dipunsebut produk masarakat menika dumados wonten ing masarakat tartamtu minangka ekspresi masarakat. Saengga karya sastra wonten gayutanipun kaliyan masarakat. Karya sastra minangka produk masarakat kedahipun saged paring panyaruwe utawi kritik, paedah, utawi mupangat dhumateng struktur sosial ingkang sampun ngasilaken.

Panganggit utawi pangripta karya sastra ingkang tanggap kaliyan  kadadosan sosial, temtu kemawon saged damel kritik sosial ingkang ngemot perkawis-perkawis sosial ingkang nembe kadadosan mawi karya sastra. Ing jaman sakmenika sampun kathah karya sastra ingkang ngemot pitutur luhur menapa kritik sosial.  Salah satunggaling karya sastra ingkang saged dipundadosaken kritik sastra minangka gambaran saking pagesangan wonten ing ing masarakat 

saha wujud komunikasi sosial inggih menika tembang. Tembang saged dados piranti dhumateng panganggit kangge mujudaken ekspresi dhiri tumrap perkawis-perkawis ing masarakat menapa wondene perkawis saking dhiri pribadinipun. Sedayanipun dipunandharaken kanthi wujud cakepan wonten ing tembang. Wonten ing cakepan tembang menika panganggit wonten ingkang ngandharaken kritik sosial kanthi lugas ugi wonten ingkang kanthi cara sinandhi.

Kritik sosial boten mesthi awon. Kritik sosial menika namung badhe nedahaken bab-bab ingkang kirang trep utawi kirang pas gayut kaliyan masarakat kados tumindak, solah bawa, lsp. Supados boten katinggal awon, kritik sosial ing jaman sakmenika dipunandharaken kanthi luwes kanthi sarana tembang. Kritik sosial menika dipunserat wonten ing larikan-larikan ukara ingkang salajengipun dados cakepan tembang. Tembang menawi dipuntingali saking wujudipun kalebet wacana lisan. Ananging menawi ingkang dipuntingali cakepan tembangipun menika kalebet wacana tulis. Cakepan inggih menika reroncening tembung ingkang kasusun dados ukara ingkang endah, salajengipun dipunwujudaken dados tembang, suluk, gerong, sindhenan, gendhing, lan sapanunggalanipun.
Tembang salah satunggaling wujud karya sastra Jawi ingkang sampun wonten kawit jaman rumiyin. Ing kasusastran Jawi wujudipun tembang wonten tiga inggih menika tembang macapat, tembang gedhe, saha tembang tengahan. Kejawi tiga jinis tembang ing ngajeng ugi wonten jinis tembang langgam, tembang dolanan, saha tembang campursari. Temtu kemawon sedaya jinis tembang ing nginggil ngginakaken basa Jawi minangka cakepanipun. Ananging amargi ewah-ewahaning jaman saha ngrembakanipun teknologi wonten ing masarakat Jawi wonten jinis-jinis tembang sanesipun kadosta pop, dhangdhut, keroncong, reggae, hip-hop lan sapanunggalanipun ingkang ngginakaken basa Jawi minangka cakepanipun.

Salah satunggaling jinis tembang mancanagari ingkang sakmenika nembe dipungandrungi dening para kadang wiranem inggih menika jinis tembang hip-hop. Jinis tembang menika miyos saking masarakat Afro Amerika. Jinis tembang hip-hop gadhah titikan inggih menika dipuntingali saking cara nyekaraken. Tempo anggenipun nyekaraken langkung rikat tinimbang tempo iringanipun, dhawahing wirama sami, saha ingkang khas inggih menika wonten frasa utawi hook ingkang asring dipunambali makaping-kaping.

Ing jaman sakmenika sampun kathah grup musik saha penyanyi ingkang ngusung tembang genre hip-hop saengga sakmenika dados genre ingkang dipunremeni dening para kadang anem. JHF (Jogja Hip-hop Foundation) inggih menika grup musik saking tlatah Ngayogyakarta ingkang ngusung genre hip-hop basa Jawi saengga kawentar tumrap masarakat Jawi. Wontenipun JHF menika mratandhani bilih basa Jawi saged dipunginakaken wonten ing sedaya jinis tembang. Tembang-tembang saking JHF ingkang ngginakaken basa Jawi minangka cakepannipun ugi kathah ingkang wosipun suka kritik. Miyosipun JHF dados patuladhan dhumateng musisi utawi penyanyi sanes kangge ngandharaken kreativitas. Salah satunggalipun wonten penyanyi lokal ingkang nembe dados idola dening para kadang anem inggih menika NDX A.K.A.

NDX A.K.A salah satunggaling penyanyi hip-hop wonten ing Ngayogyakarta ingkang ngginakaken basa Jawi wonten ing cakepanipun, satemah wonten saperangan ingkang ngginakaken basa Indonesia saha basa Inggris. Penyanyi kanthi nama asli Yonanda Frisna Damara ingkang ngusung style hip-hop menika ngginakaken genre musik RAP kanthi kolaborasi musik dhangdhut. Sampun kathah sanget tembang-tembang anggitanipun NDX A.K.A, wonten ingkang anggitanipun piyambak saha wonten tembang ingkang cover utawi re-make (ngewahi aranssement) saking tembang penyanyi sanes. Tembang-tembang NDX A.K.A kathah ingkang temanipun katresnan, ananging ugi wonten ingkang ngrembag bab sanes kados tumindak tiyang enem ing jaman sakmenika. NDX A.K.A ngginakaken sosial media wonten ing internet kangge nepangaken tembang-tembangipun kados youtube, instagram lan sanesipun.

NDX A.K.A dipunpilih dados objek panaliten amargi grup musik menika sanadyan genre musikipun hip-hop ingkang aslinipun saking manca, nanging taksih ngginakaken unsur-unsur musik tradisional saha kabudayan Jawi mliginipun kadosta basa ingkang dipunginakaken menika basa jawi. Kaping kalih cakepan tembang-tembang NDX A.K.A ngginakaken basa Jawi saha ngawrat maneka warna perkawis saha kritik sosial kangge tiyang enem kadosta degradasi moral. Kaping tiga dereng wonten panaliti ingkang nliti tembang-tembang NDX A.K.A kanthi cara kritik sosial.

Cakepan tembang NDX A.K.A gampil dipuntampi ingkang mirengaken amargi ngginakaken tetembungan utawi ukara ingkang sampun akrab kaliyan tiyang Jawi. Tuladha tembang saking NDX A.K.A ingkang ngawrat kritik sosial inggih menika tembang kanthi irah-irahanipun “Meteng Asmara”. 
“apa kaya ngono sing padha dikarepke, tingkah polah bocahe gur manut wudele dhewe, padha ora dipikir (mbuh) apa resikone (karepmu)
nek wis gebablasen mengko rekasa uripe” (pada 4)

Cakepan tembang Meteng Asmara pada 4 menika ngawrat kritik sosial bab sipat egois ingih menika tumindak ingkang namung ngungkulaken kajengipun piyambak, boten menggalih resikonipun. Sipat egois saking para kawula mudha menika katingal saking tumindak ingkang mbujung kekajenganipun piyambak kanthi ukara “ tingkah polah bocahe gur manut wudele dhewe”. Tembang kanthi irah-irahan Meteng asmara menika sejatosipun nyariosaken kados pundi solah bawa saha srawungipun kawula mudha jaman sakmenika. Wonten ing jaman ingkang modern menika tiyang enem sampun tepang kaliyan “pacaran”. Kacariyosaken wonten ing tembang menika solah bawanipun tiyang enem ingkang pacaran boten nggatosaken paugeran saengga ngantos kadadosan wonten ingkang ngandhut rumiyin sakderengipun bebrayan. Tumindak ingkang kados mekaten menika namung kangge mbujung kekajenganipun piyambak. Perkawis resiko sakbibaripun boten sami dipunpenggalih. Ingkang langkung utama piyambakipun saged ngraosaken remen saha bebas anggenipun tumindak. Boten pedhuli menika kalebet tumindak ingkang sae menapa tumindak ingkang awon. Kawula mudha sakmenika namung niru saha ndherek tumindak saking kanca sanesipun sanadyan tumindakipun menika lepat.

Sasaran saking kritik menika inggih menika kawula mudha. Menika saged katitik saking tembung ‘bocah’ menika merujuk kangge para mudha sedaya. Kritik menika tuwuh amargi tumindakipun para mudha sakmenika ingkang sampun boten wonten watesanipun. Wondene golongan sosialipun nglimputi golongan sosial andhap (G3).

Wondene cara ngandharaken kritik menika kanthi cara lugas utawi langsung. Menika katitik saking ukara ingkang dipunginakaken menika ukara langsung, tetembunganipun gampil dipunmangertosi. Sanajan menika ngginakaken ukara langsung saha gampil dipunmangertosi ananging ngawrat raos sinis. Pramila kritik menika ugi kaandharaken kanthi cara sinis. Menika katingal saking ukara “apa kaya ngono sing padha dikarepke” menika ukara pitakon, ananging lajeng dipunwangsuli piyambak kanthi ukara saklajengipun. Anggenipun mangsuli pitakenan wonten tetembungan ingkang nedahaken penekanan raos sinis inggih menika tembung ‘mbuh’ saha ‘karepmu’.
Ngandharaken pamanggih kanthi pirantos tembang dipunanggep langkung gampil dipuntampi dening sinten kemawon mliginipun masarakat Jawi. Tembang-tembang NDX A.K.A dipunanggit kanthi dhasar pengalamanipun panganggit ing pagesanganipun piyambak. Pengalaman-pengalaman pangganggit ingkang sakmenika limrah kadadosan ing pagesangan masarakat lajeng dipunserat dados cakepan tembang. Sanesipun, tembang-tembang NDX A.K.A menika tetembunganipun prasaja, nanging ngawrat  cariyos padintenan, perkawis-perkawis sosial ingkang kadadosan ing masarakat. Menika dados dhasar kenging menapa tembang-tembang NDX A.K.A prelu dipuntliti.
B. Undheraning Perkawis

Kanthi dhasaring panaliten wonten ing nginggil, saged dipunpanggihaken underaning perkawis, antawisipun inggih menika:

1. sesambetan antawisipun panganggit cakepan tembang NDX A.K.A kaliyan kasunyatan nalika karya menika dipunanggit;

2. dhasaring saha ancasing panganggit nyerat utawi damel karya sastra menika;

3. perkawis sosial ingkang dipunkritik wonten ing cakepan tembang NDX A.K.A;

4. kritik sosial ingkang wonten ing cakepan tembang NDX A.K.A;

5. subjek saha objek ingkang dados sasaran kritik wonten ing cakepan tembang NDX A.K.A menika saking maneka warna golongan sosial;

6. cara anggenipun panganggit ngandharaken kritik sosial wonten ing cakepan tembang NDX A.K.A;

7. sipat-sipat anggenipun ngandharaken kritik wonen ing cakepan tembang NDX A.K.A.

8. amanat utawi pesan panganggit ing salebeting kritik sosial.

C. Watesaning Perkawis

Amargi perkawis ingkang dipunpanggihaken kathah sanget, supados panaliten saged fokus, perkawis ingkang badhe dipunrembag ing panaliten menika dipunwatesi inggih menika:

1. kritik sosial wonten ing cakepan tembang NDX A.K.A;
2. priyantun-priyantun utawi golongan sosial ingkang dados sasaran kritik wonten ing cakepan tembang NDX A.K.A;
3. cara ngandharaken kritik wonten ing cakepan tembang NDX A.K.A.
D. Wosing Perkawis

Adhedhasar watesaning perkawis ingkang sampun dipunandharaken, saged dipundudut wos saking perkawis-perkawis ingkang sampun dipunandharaken inggih menika:

1. menapa kritik sosial ingkang wonten ing cakepan tembang NDX A.K.A?

2. sinten ingkang dados sasaran kritik wonten ing cakepan tembang NDX A.K.A?

3. kados pundi cara anggenipun ngandharaken kritik wonten ing cakepan tembang NDX A.K.A?

E. Ancasing Panaliten

Panaliten menika gadhah ancas inggih menika kangge manggihaken deskripsi objektif bab kritik sosial wonten ing cakepan tembang NDX A.K.A inggih menika:

1. ngandharaken kritik sosial wonten ing cakepan tembang NDX A.K.A;

2. ngandharaken priyantun-priyantun ingkang dados sasaran kritik wonten ing cakepan tembang NDX A.K.A;

3. ngandharaken cara anggenipun ngandharaken kritik wonten ing cakepan tembang NDX A.K.A.

F. Paedah Panaliten

Panaliten menika dipunajab saged paring paedah saha mupangat tumrap panaliten saha tiyang sanes. Wonten paedah teoritis saha praktis ingkang dipunajab saking panaliten menika, kados ing ngandhap menika:
1. Paedah Teoritis
Kanthi teoritis, panaliten menika saged dados piranti kangge ngrembakakaken panaliten kualitatif, mliginipun panaliten ngengingi bab kritik sosial kanthi teori sosiologi sastra.
2. Paedah Praktis
a. minangka bahan kajian ingkang jumbuh kaliyan panaliten ingkang ngginakaken teori ingkang sami.

b. saged paring seserepan mliginipun ing panaliten kritik sosial kanthi teori sosiologi sastra.

c. minangka bahan wulangan ing pasinaon bab sastra, mliginipun sastra Jawi ngengingi bab piwulang moral wonten ing tembang.

G. Pangertosan

Kangge njumbuhaken pamanggih antawisipun panaliti kaliyan pamaos, pramila badhe dipunsukani pangertosan gayut kaliyan tetembungan ingkang wigati inggih menika:

1. kritik sosial inggih menika panyaruwe kangge bab ingkang nyimpang saking paugeran utawi pranatan, saged awujud norma, etika, moral, budaya, politik lan sapanunggalipun.

2. sasaran kritik inggih menika tiyang utawi priyantun ingkang gadhah tanggeljawab tumrap kawontenan ingkang dumados.

3. golongan sosial inggih menika kelompok-kelompok wonten ing salebeting masarakat ingkang gadhah titikan tartamtu.

4. cara ngandharaken kritik inggih menika cara pangripta anggenipun ngandharaken pamrayogi utawi pamanggihipun tumrap perkawis sosial kanthi ngginakaken medium basa. Saged dipuntindakaken kanthi lugas, simbolik, sinis, humor saha interpretatif.

5. pendekatan Sosiologi Sastra inggih menika cabang ngelmu ingkang menggalih sastra gayut kaliyan kadadosan sosial ing masarakat.

BAB II

GEGARAN TEORI

A. Karya Sastra

Karya sastra menika kadadosan saking kalih tembung, inggih menika karya kaliyan sastra. Miturut Kamus Besar Bahasa Indonesia tembung karya gadhah teges pagawean, asiling tumindak, reripta utamanipun asil karangan. Wondene sastra wonten ing Kamus Baoesastra gadhah teges kawruh, tulisan utawi seratan. Miturut Wellek & Warren (2013:3) sastra inggih menika salah satunggaling kegiyatan kreatif, setunggaling karya seni.
Miturut Wellek lumantar Purwadi wonten ing Pengkajian Sastra Jawa (2012: 23-25) karya sastra inggih menika karya seni imajinatif ingkang unsur estetisipun langkung dominan saha ngginakaken medium basa. Menawi miturut pamanggihipun Ratna (2009:330) karya sastra wonten gayutanipun kaliyan basa lan boten saged dipunpisah amargi medium utama saking sastra inggih menika basa.

Karya sastra miturut Wardani (2009:1) inggih menika salah satunggaling cariyos ingkang ngandharaken asil kreasinipun panganggit. Wujudipun arupi tetembungan. Sastra menika ngandharaken bab pagesangan saengga wonten ing salebeting karya sastra menika gadhah makna tartamtu gayut kaliyan pagesangan ingkang wosipun prelu dipunpenggalih kanthi saestu dening pamaos.

Karya sastra inggih menika asiling reripta ingkang wujudipun lisan menapa seratan ngawrat unsur imajinatif saha gadhah nilai estetis ingkang ngginakaken medium basa. Wujudipun karya sastra wonten kalih inggih menika lisan saha seratan.
Miturut pamanggihipun Teeuw lumantar Djoko Pradopo (1995:107) karya sastra menika boten miyos wonten kekosongan budaya. Tegesipun karya sastra menika miyos wonten konteks sejarah saha sosial-budaya satunggaling bangsa ingkang ing salebetipun sastrawan panganggit minangka salah satunggaling anggota masarakat bangsanipun. Pramila sastrawan menika boten saged uwal saking konvensi sastra ingkang wonten saderengipun saha boten saged uwal saking latar sosial budaya masarakatipun.
B. Tembang

Tembang saged dados sarana kangge ngandharaken kritik sosial ing masarakat. Tembang dados sarana ingkang langkung gampil dipuntampi dening masarakat saksanesipun geguritan minangka sarana kangge ngandharaken kritik sosial mawi cakepan tembang. Saderengipun ingkang dipunwastani tembang wonten ing Baoesastra Djawi, inggih menika cengkoking guneman utawi elok-eloking tembang ingkang dipunpocapaken miturut tembangnipun (Poerwadarminta, 1939:255). Menawi wonten ing Kamus Besar Bahasa Indonesia (1996:522), tembang gadhah teges ragam swanten ingkang gadhah wirama.

Tembang inggih menika salah satunggaling karya sastra ingkang arupi reriptan utawi dhapukan basa, mawi paugeran tartamtu ingkang gumathok, pamaosanipun ngginakaken lelagon utawi wirama. Tembang kadadosan saking cakepan ingkang wujudipun arupi reroncening tembung ingkang salajengipun dipunsusun dados ukara ingkang endah ingkang salajengipun dados suluk, gerong, sindhenan, gendhing lan sapanunggalanipun.
Tembang minangka karya sastra Jawi gadhah tigang wujud inggih menika tembang macapat, tembang tengahan, saha tembang gedhe. Sanesipun tigang wujud ing nginggil wonten jinis sanes inggih menika tembang langgam, dolanan, saha campursari. Lampahing jaman ing sakmenika ugi nepangaken aliran utawi jinising tembang ingkang saderengipun dereng kawentar ing masarakat Jawi kadosta pop, keroncong, reggae, dhangdhut, hip-hop lan sapanunggalanipun. Jinising tembang kasebut ngginakaken basa Jawi minangka cakepanipun.

Pramila saged dipundudut menawi tembang inggih menika kalebet salah satunggaling karya sastra Jawi ingkang kadhapuk saking gineman ingkang wujudipun saking reroncening tembung ingkang endah. Anggenipun mahyaaken gineman kala wau  ngginakaken wirama saha cengkok tartamtu.

C. Genre Musik Hip-hop
Miturut Kellner (2010:268) mula bikanipun hip-hop menika saking budaya masarakat Afro-Amerika kaum kulit cemeng. Warga masarakat Afro-Amerika menika ngginakaken musik hip-hop menika minangka wujud perlawanan dhateng tindak duksiya. Wonten pamanggih sanes saking Keith “Cowboy” Wiggins wonten Wikipedia.org lumantar Sulistyono tembung hip-hop menika asalipun saking swanten dhawahipun suku para prajurit utawi tentara. Salajengipun nama menika dipundadosaken salah satunggaling genre musik dening musisi Afrika Bambayata. Dumugi sakmenika, hip-hop dados salah satunggaling genre musik ingkang misuwur. 

Wonten manca, genre musik hip-hop asring mendhet tema kritik sosial wonten cakepan tembangipun. Pramila genre menika langkung nengenaken cakepan kanthi tetembungan ingkang kathah tinimbang melodi saha harmonininipun tembang. Biasanipun cakepan tembang hip-hop menika wonten gayutanipun kaliyan pagesangan manungsa (lifestyle) saha bab isu-isu politik (Ali, 2006:12). Sakmenika hip-hop sampun ngrembaka dumugi wewengkon Indonesia. Wonten ing Indonesia ugi kathah musisi hip-hop kadosta Iwa K, Saykoji, Young lex, JHF (Jogja Hip-hop Foundation) saha sanes-sanesipun. Musisi hip-hop ingkang ngginakaken basa Jawi ugi kawentar kadosta NDX A.K.A. Pendhoza saha sanesipun.

D. Grup Musik NDX A.K.A

Grup musik NDX A.K.A menika salah satunggaling grup musik wonten ing tlatah Ngayogyakarta ingkang nembe kawentar taun menika. Madeg wiwit 11 September 2011 kanthi personil Yonanda Frisna Damara ingkang asalipun saking Imogiri, Bantul, Yogyakarta. Grup musik menika gadhah aliran hip hop dangdut ingkang ing salebetipun ngginakaken RAP basa Jawi. Nama NDX piyambak menika singkatan saking Nanda Damara Xtreme.
Grup Musik NDX A.K.A wiwit dipuntepang dening masarakat nalika tembang ingkang irah-irahipun “Bojoku digondhol bojone” ingkang dipunupload ing youtube nalika taun 2013. Grup musik NDX A.K.A dumugi sakmenika sampun wonten 45 tembang ingkang asli dipunripta piyambak saha wonten ingkang ngcover tembang sanes.
E. Sosiologi Sastra

Sosiologi sastra menika saking kalih tembung inggih menika sosiologi kaliyan sastra. Wondene sosiologi menika kadadosan saking tembung Yunani inggih menika ‘sosio’ kaliyan ‘logos’. Sosio menika gadhah teges “kanca, bebrayan utawi masarakat”, wondene logos menika tegesipun “ilmu”. Dados sosiologi inggih menika ngelmu ingkang ngrembag bab masarakat. Ratna (2003:1) ngandharaken bilih sosiologi minangka kawruh mula bukanipun saha pertumbuhan masarakat, ngelmu ingkang nyinaoni sedaya ingkang gayut kaliyan manungsa ing salebeting masarakat, sipatipun umum, rasional saha empiris. Salajengipun ingkang dipunwastani sastra menika kadadosan saking tembung Sansekerta ‘sas’ ingkang gadhah teges paring piwulang kaliyan tembung ‘tra’ ingkang tegesipun sarana utawi piranti. Dados sastra inggih menika sarana utawi pirantos kangge paring piwulang.

Miturut Ratna (2003:2) Sosiologi sastra inggih menika pemahaman dhumateng karya sastra kanthi wonten pertimbangan gayut kaliyan aspek-aspek ing masarakat. Sosiologi sastra dados salah satunggaling lampah kangge mangertosi sesambetanipun karya sastra kaliyan aspek-aspek wonten masarakat. Dados aspek-aspek pagesangan wonten masarakat ingkang kaemot wonten karya sastra saged dipunandharaken kanthi metode sosiologi sastra.

Damono (1979:2-5) ngandharaken bilih teori sosiologi sastra ngandharaken gegayutannipun karya sastra kaliyan msasrakatipun. Gegayutan menika saged awujud pengaruh keadaan sosial masarakat dhumateng pribadhi panganggit ingkang saged kagambar wonten ing karyanipun. Dhasar ingkang dados mila bikanipun sosiologi sastra inggih menika bilih karya sastra menika boten miyos saking kekosongan sosial. Dados wonten keadaan saha situasi wonten ing salebeting masarakat ingkang saged paring pengaruh dhateng karya sastra.

Saking pamanggih para ahli ing nginggil saged dipunpendhet dudutan ngengingi pangertosan sosiologi sastra. Sosiologi sastra inggih menika ngelmu ingkang ngandharaken kados pundi  wosing saking karya sastra gayut kaliyan masarakatipun.
F. Kritik Sastra

Kritik sastra menika kadhapuk saking kalih tembung inggih menika kritik kaliyan sastra. Tembung kritik menika kadadosan saking basa Yunani inggih menika krinein ingkang gadhah teges menghakimi, nandhingaken utawi nimbang. Wondene tembung sastra menika wonten ing kamus Baoesastra Jawa gadhah teges kawruh, tulisan utawi seratan. 
Miturut pamanggihipun Djoko Pradopo (1997:9) kritik sastra inggih menika ngelmu sastra ingkang ngawontenaken panyelidikan karya sastra kanthi cara langsung nganalisis, paring pralimbang awon menapa saenipun karya sastra, saha gadhah nilai seni menapa boten. Wondene miturut Suroso, dkk (2009:15) ngandharaken pangertosan kritik sastra inggih menika studi bab keilmuan ingkang gadhah upaya nemtokaken nilai hakiki karya sastra kanthi wujud paring pangalembana, mahyaaken kalepatan, saha paring pertimbangan kanthi pemahaman deskriptif, pendefinisian, penggolongan (klasifikasi), penguraian (analisis), penafsiran (interpretasi), saha pambiji sastra kanthi sistematis saha terpola ngginakaken metode tartamtu.
Kritik sastra minangka salah satunggaling ngelmu temtu kemawon gadhah kaginan saha tugas ingih menika: (1) kritik sastra gadhah kaginan dhateng keilmuan sastra sendiri, (2) gadhah kaginan kangge ngrembakaning kasusastran, saha (3) gadhah kaginan dhateng masarakat umum ingkang nyuwun pepadhang bab karya sastra.
G. Kritik Sosial ing Karya Sastra
Karya sastra saged dados salah satunggaling wujud apresiasi masarakat dhumateng kawontenan ing jaman sakmenika. Karya sastra minangka sarana apresiasi inggih menika saged dados sarana kangge paring kritik dhateng kawontenan masarakat. Kritik dhumateng kawontenan masarakat menika dipunsebut kritik sosial. Pangertosan kritik inggih menika panyendhu utawi pamanggih ingkang dipunsarengi pangalembana saha ngasoraken salah satunggaling pencapaian. Miturut Kamus Besar Bahasa Indonesia (1996:531) ngandharaken pangertosan kritik inggih menika pamanggih tumrap kawontenan utawi asil karya ingkang dipundhasari kanthi katrangan saha panglimbang sae menapa awonipun. Sudjiman (1990:46), ngandharaken bilih kritik inggih menika pengkajian saha evaluasi ingkang kebak mawas, saha bobot timbang ing aspek etika saklebeting kritik. Gayut kaliyan norma, Kwant (1975:9) ngandharaken bilih kritik inggih menika paring pambiji dhumateng kasunyatan ingkang dumados kanthi dhasar norma.

Miturut pamanggihipun Purwadi (2012:2) Kritik inggih menika paring pamanggih bab sae menapa boten sae saha ngemot nilai menapa botenipun karya sastra. Dados ing salebeting karya sastra menika sejatosipun ngandhut nilai-nilai sosial ing masarakat. Nilai-nilai ingkang sae menapa wondene ingkang awon saged kaandharaken lumantar karya sastra saengga nilai-nilai menika saged dipunpilah dening masarakat ingkang maos menapa wondene mirengaken.

Jinising kritik sosial wonten ing masarakat kaperang dados 7 inggih menika:

1. kritik sosial perkawis moral

2. kritik sosial perkawis pendidikan

3. kritik sosial perkawis agami

4. kritik sosial perkawis kulawarga

5. kritik sosial perkawis pamarentah

6. kritik sosial perkawis lingkungan

7. kritik sosial perkawis ewah-ewahaning kawontenan sosial (perubahan sosial)

Saking andharan ing nginggil saged dipunpendhet dudutan ngengingi pangertosan kritik sosial. Dados ingkang dipunsebut kritik sosial inggih menika wujud kepekaan batin tumrap ewah-ewahaning masarakat. Kritik sosial menika gayut kaliyan pagesangan ing masarakat.

H. Sasaran Kritik ing Karya Sastra
Minangka sarana kangge suka panyaruwe, temtu kemawon kedah wonten tiyang utawi golongan ingkang dados sasaran kritik. Wontenipun sasaran kritik menika gadhah ancas supados menapa ingkang dados angen-angen panganggit saged katur dhumateng piyambakipun ingkang dados sasaran kritik. Supados samangke sasaran kritik saged nampi panyaruwe saha pamrayogi ingkang salajengipun saged ngewahi langkung sae malih. Sasaran kritik samangke wujudipun saged individu utawi tiyang saha saged golongan sosial.

Sasaran kritik inggih menika salah satunggaling tiyang ingkang gadhah tanggeljawab tumrap kawontenan ingkang dumados (Kwant, 1975:7 lumantar Scholastica). Manungsa minangka makluk sosial menika temtu kemawon mbetahaken tiyang sanes kangge srawung ing masarakat. Lajeng saking srawung ing masarakat menika samangke badhe nuwuhaken kelompok-kelompok ing masarakat. Kelompok–kelompok sosial menika saged kadadosan amargi wonten ingkang boten seimbang antawisipun hak kaliyan kewajiban saengga raos tanggeljawabipun kirang lajeng wonten ketimpangan ngengingi bab nilai saha regi.

Miturut pamanggihipun Endraswara (2012:5) ngandharaken menawi karya sastra minangka sejarah saged nedahaken saking tataran masarakat pundi manungsa menika. Pramila karya sastra menika  saged dados wujuding andharan kelompok-kelompok sosial minangka ekspresi saking perkawis sosial ingkang dipunadhepi. Saking kelompok-kelompok sosial menika nuwuhaken tataran ingkang hierarkis ingkang dipunwastani strata sosial.

Miturut Idi (2011:178) stratifikasi sosial inggih menika salah satunggaling konsep ingkang nuduhaken wontenipun bab-bab ingkang saged mbedaken kanthi wujud tataran utawi tingkatan. Stratifikasi sosial utawi strata sosial dipunginakaken kangge nemtokaken golongan utawi kelas sosial wonten ing masarakat. Idi njlentrehaken malih ngengingi perkawis stratifikasi sosial bilih stratifikasi sosial dipunperang dados 3 inggih menika:

1. kelas sosial andhap

ingkang kalebet wonten kelas menika antawisipun buruh tani, pedhagang alit, pegawai harian, tiyang ingkang pendhidhikan formalipun taksih andhap, saha tiyang ingkang sandhang papanipun kirang nyekapi.
2. kelas sosial madya

kelas sosial menika gadhah titikan antawisipun gaji ingkang saged nyekapi kabetahan padintenan, saged nabung, pendhidhikanipun sampun inggil, saged nggayuh cita-citanipun, saged nyekolahaken putra-putrinipun kanthi sae dumugi tataran inggil.

3. kelas sosial inggil  

masarakat ingkang kalebet kelas sosial menika inggih menika kulawarga ingkang saged nyekapi pagesanganipun kanthi sae sanget, gadhah kalenggahan ingkang wigati, saha sandhang pangan papan saged kacekapan kanthi sae sanget.

Koentjaraningrat ngandharaken pamanggih bab stratifikasi sosial ingkang meh sami kaliyan Idi. Tataran stratifikasi sosial ing masarakat miturut Koentjaraningrat (1984: 230-235) lumantar Scholastica inggih menika adhedhasar kriteria padamelanipun dipunperang dados tiga inggih menika:

1. kelompok sosial andhap (abangan),

2. kelompok sosial madya (santri), 

3. kelompok sosial inggil (priyayi).

Wonten ing pagesangan, miturut pamanggihipun Hadiatmaja (2009:34) masarakat Jawi ugi merang golongan masarakat adhedhasar kelas sosial. Saking jaman penjajahan Walandi dumugi Perang Dunia II, golongan masarakat Jawi dipunperang dados sekawan, inggih menika:

1. golongan tiyang biasa saha pekerja kasar utawi dipunsebut tiyang alit, wong alit utawi kawula,

2. golongan pedhagang utawi saudagar,

3. golongan pegawai pamarintah (priyayi),

4. golongan bangsawan Jawi (bendara). 
Sasaran kritik wonten ing panaliten menika awujud golongan sosial ing masarakat. Anggenipun nemtokaken golongan sosial utawi kelas sosial saged dipunmangertosi saking konteks cakepan tembangnipun. Golongan sosial  menika wonten ingkang sinerat saha boten sinerat. Ingkang boten sinerat utawi sinandhi menika saged dipunpanggihaken kanthi ningali konteks cakepan tembangipun. Wondene ingkang sinerat sampun gamblang kaserat wonten ing cakepan tembangipun.

I. Cara Ngandharaken Kritik ing Karya Sastra
Cara ngandharaken kritik menika kaperang dados kalih inggih menika kanthi cara langsung lan boten langsung. Cara langsung utawi eksplisit menika langkung komunikatif amargi menapa ingkang dipunkajengaken dening panganggit menika saged dipunmangertosi dening pamaos kanthi gampil boten perlu negesi. Wondene cara ingkang boten langsung utawi implisit menika pamaos kedah mangertosi wosipun kanthi cara napsiraken tetembunganipun, amargi dipunandharaken kanthi semu.

Cara ngandharaken kritik sosial saneipun miturut pamanggihipun Sarwadi (1975:6-16) inggih menika para sastrawan ngandharaken kritik sosial ngginakaken cara ingkang beda-beda, antawisipun:

1. lugas, inggih menika cara ngandharaken kritik kanthi langsung boten ngginakaken pralambang.

2. simbolik, inggih menika cara ngandharaken kritik kanthi ngginakaken tandha-tandha utawi ngginakaken lelewaning basa.

3. sinis, inggih menika cara ngandharaken kritik kanthi ngginakaken basa ingkang ngawrat wos duka, mangkel utawi kuciwa.

4. humor, inggih menika cara ngandharaken kritik kanthi ngginakaken humor utawi dhagelan.

5. interpretatif, inggih menika cara ngandharaken kritik kanthi ngginakaken cara saha basa ingkang alus. Cara menika mbetahaken pengalaman, wawasan saha pengetahuan pamaos.

J. Panaliten ingkang Jumbuh

Tabel panaliten ingkang gayut/jumbuh

	No.
	Irah-irahan
	Panaliti
	Perbedaan
	Persamaan

	1
	Kritik sosial wonten ing Cakepan Lagu Hip-hop KM 7
	Scholastica Eky Cahyaningrum
	Subjek panaliten
	Ngrembag kritik sosial,sasaran kritik, saha cara ngandharaken kritik.

	2
	Kritik sosial ing Kempalan Geguritan Pasewakan (Kajian Sosiologi Sastra)
	Genes Woro Hascaryowati
	Objek panaliten

(geguritan)
	Ngrembag kritik sosial,sasaran kritik, saha cara ngandharaken kritik.

	3
	Nilai-nilai Moral wonten ing Tembang-tembangipun Jogja Hip-hop foundation
	Novinda Dimas Prahara 
	Subjek panaliten saha perkawis ingkang dipunanalisis
	Ngginakaken kajian kanthi metode sosiologi sastra

	4
	Analisis Semiotik Cakepan Tembang-tembang Basa Jawi NDX- A.K.A wonten ing akun Youtube Official NDX- A.K.A
	Gigih Sulistyono
	Perkawis ingkang dipunanalisis
	Objek panaliten


Panaliten ingkang jumbuh kaliyan panaliten menika inggih menika panalitenipun Scholastica Eky Cahyaningrum kanthi irah-irahan “Kritik sosial Wonten ing Cakepan Lagu Hip Hop KM 7”. Panaliten menika ngandharaken kritik sosial, sasaran kritik sosial kalebet golongan sosialipun saha cara ngandharaken kritik wonten cakepan tembang hip hop KM 7. Panaliten Scholastica relevan kaliyan panaliten menika amargi panaliten ingkang dipunrembag sami, ananging subjekipun beda.

Panaliten sanesipun ingkang relevan inggih menika panalitenipun Ganes Woro Hascaryowati kanthi irah-irahan “Kritik sosial Wonten ing Kempalan Geguritan Pasewakan”. Panaliten menika ngrembag bab kritik sosial, perkawis sosial, saha golongan sosial utawi sasaran kritik wonten ing kempalan geguritan pasewakan. Panaliten Genes jumbuh kaliyan panaliten menika amargi sami-sami ngrembag bab kritik sosial, perkawis sosial saha sasaran kritik, ananging objekipun beda. Panaliten Genes menika nliti geguritan, wondene panaliten menika nliti cakepan tembang.

Panalitenipun Novinda Dimas Prahara kanthi irah-irahan” Nilai-nilai Moral wonten ing Tembang-tembangipun Jogja Hip-hop foundation” ugi relevan kaliyan panaliten menika amargi ngginakaken metode sosiologi sastra ngengingi objek ingkang dipuntliti ugi sami inggih menika cakepan tembang. Ananging cakepan tembang ingkang dipuntliti Novinda menika tembang-tembangipun Jogja Hip-hop Foundation sanes tembangipun NDX A.K.A.

Panaliten sanesipun ingkang gayut kaliyan panaliten menika panalitenipun Gigih Sulistyono kanthi irah-irahan “Analisis Semiotik Cakepan Tembang-tembang Basa Jawi NDX- A.K.A wonten ing akun Youtube Official NDX- A.K.A”. panaliten menika relevan amargi subjek saha objekipun sami inggih menika cakepan tembang NDX A.K.A. ananging bab ingkang dipunrembag beda. Panalitenipun Gigih menika ngrembag bab analisis semiotik.

Sekawan panaliten ing nginggil menika panaliten ingkang relevan kaliyan panaliten menika. Pramila sekawan panaliten ing nginggil ugi dados referensi tumrap panaliten menika.

K. Nalaring Pikir

Panaliten menika ngrembag bab kritik sosial wonten ing salebeting cakepan tembang-tembang NDX A.K.A. Tembang-tembang saking NDX A.K.A menika kathah ingkang ngawrat kritik sosial wonten ing pagesangan masarakat. Panaliten menika awujud panaliten deskriptif kanthi andharan deskripsi saking data ingkang dipunpanggihaken. Data saking panaliten menika awujud cakepan tembang NDX A.K.A ingkang ngandhut kritik sosial. Salajengipun data ingkang sampun dipunpanggihaken dipunanalisis kanthi metode deskriptif, salajengipun dipunlebetaken wonten kertu data kangge klasifikasi.

BAB III

CARA PANALITEN

A. Jinising Panaliten

Panaliten kanthi irah-irahan “ Kritik sosial wonten ing Cakepan Tembang NDX A.K.A” menika ngginakaken pendekatan sosiologi sastra kanthi metode deskriptif. Endraswara (2013: 77) ngandharaken bilih pendekatan sosiologi sastra inggih menika panaliten sastra ingkang ngawrat aspek reflektif amargi pendekatan menika minangka pengilon pangesangan masarakat. Metode deskriptif menika saged dipuntegesi minangka prosedur kangge ngudhari perkawis ingkang dipuntliti kanthi nggambaraken kawontenan subjek utawi objek panaliten sakmenika adhedhasar fakta ingkang katingal utawi menapa wontenipun (Wiyatmi, 2009: 87). Metode deskriptif ingkang dipunginakaken inggih menika deskriptif analisis, tegesipun kanthi ngandharaken fakta-fakta ingkang salajengipun suka pratelan saha andharan sakcekapipun (Ratna, 2009:53). Panaliten kanthi jinis deskriptif wonten ing panaliten menika dipunginakaken kangge ngandharaken kritk sosial, sasaran kritik, golongan sosialipun saha kados pundi cara ngandharaken kritik.

Metode deskriptif menika dipunpilih wonten panaliten menika amargi gadhah ancas supados perkawis ingkang dipunandharaken saged sistematis, faktual, saha akurat jumbuh kaliyan sumber datanipun. Asiling panaliten menika awujud data deskriptif inggih menika tembung-tembung, frasa, ukara, saha paragraf.

B. Data kaliyan Sumber Data Panaliten

Data ing panaliten menika inggih menika cakepan tembang anggitannipun NDX A.K.A nalika taun 2011 dumugi 2016. Data ingkang dipunpendhet inggih menika pethikan saking cakepan tembang NDX A.K.A ingkang ngewrat kritik sosial, sasaran kritik kaliyan golongan sosialipun saha cara anggenipun ngandharaken kritikipun. Sumber data panaliten menika inggih menika cakepan tembang NDX A.K.A.

C. Cara Ngempalaken Data 

Cara ngempalaken data wonten ing panaliten menika inggih menika ngginakaken teknik nyemak kaliyan nyerat. Tata lampahipun nyemak inggih menika (1) mirengaken lan nyemak sedaya tembang NDX A.K.A; (2) dipunpilah saha dipunpilih tembang ingkang saged dipuntliti saha ingkang boten mlebet kualifikasi; (3) tembang dipuntranskripsi awujud seratan saha dipunsunting ngengingi cakepan tembang ingkang dereng jumbuh kaliyan EYD saha kamus; (5) dipunambali mirengaken makaping-kaping tembangipun kanthi becik; (6) dipunserat perangan-perangan ingkang ngewrat data kritik sosial; (7) data dipunlebetaken wonten ing kertu data supados gampil anggenipun kualifikasi; saha (8) damel deskripsi data.

D. Pirantining Panaliten

Piranti Panaliten inggih menika piranti ingkang gadhah paedah kangge ngempalaken data. Piranti ingkang dipunginakaken wonten ing panaliten menika inggih menika awujud kertu data ingkang gadhah gadhah kaginaan kangge nyathet data sabibaripun dipunsemak, dipunserat, saha dipuntliti. Menggah wujudipun kertu data kados wonten ing ngandhap menika:

Tabel 1: Tuladha Kertu Data Kritik sosial wonten ing Cakepan Tembang NDX A.K.A

	No.
	Fenomena Sosial
	Pethikan Tembang
	Kritik sosial
	Data

	6.
	Egois
	apa kaya ngono sing padha dikarepke
tingkah polah bocahe gur manut udele dhewe
padha ra dipikir (mbuh) apa resikone (karepmu)
nek wis gebablasen engko rekasa uripe


	Tumindak ingkang namung  ngungkulaken kajengipun piyambak, boten menggalih resikonipun.
	MA

Pada 5


Katrangan:

· no inggih menika nomer urut data ingkang dipunpendhet

· fenomena sosial inggih menika kategori kadadosan ingkang wonten ing cakepan tembang NDX A.K.A

· pethikan tembang inggih menika kutipan data ingkang dipunpendhet saking cakepan tembang NDX A.K.A ingkang dipunginakaken kangge panaliten menika

· kritik sosial inggih menika kritik ingkang kaawrat wonten ing cakepan tembang NDX A.K.A

· data inggih menika nuduhaken pada saha irah-irahan saking tembang NDX A.K.A ingkang ngemot kritik sosial.

Tabel 2: Tuladha Kertu Data Sasaran kritik saha Golongan sosial wonten ing Cakepan Tembang NDX A.K.A

	No.
	Fenomena Sosial
	Kritik sosial
	Sasaran kritik
	Golongan Sosial
	Indikator
	Ket

	
	
	
	
	G1
	G2
	G3
	
	

	6.
	Egois
	Tumindak ingkang namung  ngungkulaken kajengipun piyambak, boten menggalih resikonipun.
	Kawula mudha
	
	
	√
	apa kaya ngono sing padha dikarepke
tingkah polah bocahe gur manut udele dhewe
padha ra dipikir (mbuh) apa resikone (karepmu)



	MA

Pada 5


Katrangan:

· no inggih menika nomer urut data ingkang dipunpendhet

· fenomena sosial inggih menika kategori kadadosan ingkang wonten ing cakepan tembang NDX A.K.A

· kritik sosial inggih menika kritik ingkang kaawrat wonten ing cakepan tembang NDX A.K.A 
· sasaran kritik inggih menika tiyang ingkang dipuntuju wonten ing cakepan tembang NDX A.K.A

· golongan sosial inggih menika nuduhaken tataran tiyang ingkang dados sasaran kritik. Golongan sosial menika dipunperang dados tiga inggih menika G1 tegesipun golongan sosial inggil, G2 inggih menika golongan sosial madya, saha G3 inggih menika golongan sosial andhap.

· indikator inggih menika kutipan data ingkang dipunpendhet saking cakepan tembang NDX A.K.A ingkang dipunginakaken kangge panaliten menika

· keterangan inggih menika nuduhaken pada saha irah-irahan saking tembang NDX A.K.A ingkang ngemot kritik sosial
Tabel 3: Tuladha Kertu Data Cara Ngandharaken Kritik sosial wonten Cakepan Tembang NDX A.K.A

	No
	Fenomena Sosial
	Kritik sosial
	Sasaran kritik
	Cara Ngandharaken
	Indikator
	Ket

	
	
	
	
	Langsung
	Boten Langsung
	
	

	
	
	
	
	Lugas
	Sm
	Sn
	H
	I
	
	

	6.
	Egois
	Tumindak ingkang namung  ngungkulaken kajengipun piyambak, boten menggalih resikonipun.
	Kawula mudha
	√
	
	
	
	
	apa kaya ngono sing padha dikarepke
tingkah polah bocahe gur manut udele dhewe
padha ra dipikir (mbuh) apa resikone (karepmu)
nek wis 
	MA

Pada 5


Katrangan:

· no inggih menika nomer urut data ingkang dipunpendhet

· fenomena sosial inggih menika kategori kadadosan ingkang wonten ing cakepan tembang NDX A.K.A

· kritik sosial inggih menika kritik ingkang kaawrat wonten ing cakepan tembang NDX A.K.A

· sasaran kritik inggih menika tiyang ingkang dipuntuju wonten ing cakepan tembang NDX A.K.A

· cara ngandharaken kritik sosial inggih menika nuduhaken kados pundi anggenipun ngandharaken kritik sosial, kanthi cara langsung ing kang dipunsebut lugas menapadena kanthi cara boten langsung inggih menika simbolik (Sm), sinis (Sn), humor (H), saha interpretatif (I).

· indikator inggih menika kutipan data ingkang dipunpendhet saking cakepan tembang NDX A.K.A ingkang dipunginakaken kangge panaliten menika

· keterangan inggih menika nuduhaken pada saha irah-irahan saking tembang NDX A.K.A ingkang ngemot kritik sosial
E. Cara Nganalisis Data

Teknik analisis data ingkang dipunginakaken wonten ing panaliten menika inggih menika teknik deskriptif. Teknik deskriptif menika dipunlampahi kanthi cara wonten ing ngandhap menika:

1. kategorisasi inggih menika data dipunperang kanthi dhasar kategori saha aspek-aspek ingkang dipuntliti jumbuh kaliyan fokus panalitenipun wonten ing kertu data.

2. tabulasi inggih menika data ingkang sampun dipunkategorisasi dipunlebetaken wonten tabel. Data menika minangka asiling kategori saking aspek-aspek ingkang badhe dipuntliti dipunlajengaken kanthi analisis deskriptif.

3. analisis inggih menika nganalisis data saha pirembaganipun kanthi cara deskriptif interpretatif. Kanthi cara menika ancas saking data saged dipunmangertos.

4. inferensi saking data-data ingkang sampun wonten lajeng dipundamel dudutanipun. Inferensi inggih menika negesi data ngginakaken teori ingkang dados panjurungipun.

F. Cara Ngesahaken Data

Cara ngesahaken data wonten ing panaliten menika inggih menika ngginakaken lelimbang validitas saha reliabilitas. Validitas saha reabilitas dipunlampahi supados data-data ingkang badhe dipunliti menika sah, saengga dipunginakaken validitas semantik saha reliabilitas intrarater- interrater.

1. Validitas Semantik

Panaliten menika ngginakaken validitas semantik kangge ngesahaken data. Validitas semantic inggih menika ngukur tingkat kesensitifan makna simbolik ingkang gayut kalian konteks ingkang dipunanalisis. Dados validitas semantik menika negesi data-data panaliten ingkang ngandhut kritik sosial ingkang dipuntindakaken adhedhasar konteks wacana wonten ing data.

2. Reliabilitas Data
Reliabilitas data ingkang dipunginaaken inggih menika reliabilitas intrarater saha interrater. Reliabilitas intrareter inggih menika dipuntindakaken kanthi cara ngambali anggenipun maos saha nganalisis malih kanthi dipunambali kaping kathah ngantos manggihaken data ingkang ajeg. Salajengipun reliabilitas interrater menika dipunlampahi kanthi cara diskusi kaliyan kanca kaliyan dipunsuwunaken pirsa dhumateng dosen pembimbing ingkang sampun ahli wonten ing bab sastra.
BAB IV

ASILING PANALITEN SAHA PIREMBAGAN

A. Asiling Panaliten

Bab menika ngandharaken asiling panaliten saking wosing perkawis panaliten. Kados ingkang sampun dipunrembag wonten bab saderengipun, asiling panaliten inggih menika (1) kritik sosial ingkang wonten ing salebeting cakepan tembang-tembang NDX A.K.A (2) sasaran kritik utawi golongan sosial wonten ing cakepan tembang-tembang NDX A.K.A (3) cara anggenipun ngandharaken kritik wonten ing cakepan tembang-tembang NDX A.K.A. Asiling panaliten dipunandharaken kanthi ngginakaken tabel ingkang wosipun arupi kawontenan (fenomena) sosial ingkang dipunkritik, strata utawi golongan sosial ingkang dados sasaran kritik, saha cara anggenipun ngandharaken kritik.

Wonten kathah tembang ingkang sampun dipunripta dening NDX A.K.A, sedaya tembang menika dereng dipundadosaken wonten album ingkang wujudipun arupi VCD utawi DVD. Saking sedaya tembang kasebat wonten ingkang boten ngwrat kritik sosial saha wonten ingkang ngginakaken basa sanesipun basa Jawi inggih menika wonten ingkang ngginakaken basa Indonesia saha basa Inggris.  Awit saking menika tembang-tembangipun kedah dipunpilih pundi ingkang saged dipuntliti. Pamilihing tembang ingkang dados sumber data panaliten menika adhedhasar (1) basa ingkang dipunginakaken, menawi setunggal tembang jangkep cakepanipun ngginakaken sanesipun basa Jawi menika boten saged dados sumber data; (2) ngemot kritik sosial bab pagesangan ing masarakat. Menawi wonten setunggal tembang ingkang sedaya cakepanipun ngginakaken basa Indonesia pramila boten saged dipuntliti. Semanten ugi menawi wonten 

setunggal tembang cakepanipun jangkep ngginakaken basa Jawi nanging boten ngwrat kritik sosial ugi boten saged dados sumber data.

Saking cakepan tembang-tembang NDX A.K.A saged dipunmangertosi bilih wonten  7 tembang ingkang saged dipuntliti wonten ing panaliten menika. 7 tembang menika ngwrat kriteria ingkang sampun katetepaken. 7 tembang menika boten sedaya anggitanipun Yonanda minangka personilipun NDX A.K.A. Ananging wonten saperangan lagu ingkang ng-cover tembang penyanyi sanes ingkang salajengipun dipunparingi RAP ing salebeting tembang. Tembang-tembang ingkang saged dipunliti inggih menika Bojoku Ketikung, Bojoku Digondhol Bojone,  Do Re Mi, Kimcil Kepolen, Meteng Asmara, Ngenes Dadi Bojomu, Oplosan Re-make.

Saderengipun panaliti ngandharaken asiling panaliten, langkung rumiyin badhe ngandharaken cakepan minangka sumber data wonten ing ngandhap menika. Ananging cakepan tembangipun kathah ingkang lepat amargi cakepan tembang menika kapendhet saking internet kanthi laman soundcloud. Salajengipun minangka sumber data cakepan tembang ingkang sampun dipuntranskrisi menika kasunting rumiyin supados baken amargi panaliten menika kalebet karya ilmiah. 

Panaliten menika ngginakaken metode transkripsi diplomatik saha metode suntingan teks edisi standar. Kanthi ngginakaken metode suntingan edisi standar sedaya seratan ingkang panyeratanipun taksih lepat menika dipundamel aparat kritik. Ancasipun aparat kritik menika, inggih menika kangge ngandharaken wujuding ewah-ewahan. Ewah-ewahan kasebut saged awujud nggantos wanda menapa dene tembung, nambahi wanda menapa dene tembung saha ngirangi wanda menapa dene tembung minangka pertanggungjawaban ilmiah wonten panaliten menika. Suntingan teks saha aparat kritik cakepan tembang-tembang NDX A.K.A saged dipuntingali wonten tabel ing ngandhap menika.

Tabel 4: Suntingan Teks Cakepan Tembang NDX A.K.A
	No.
	Transkripsi
	Suntingan
	Data

	1.
	jangan opo/ jangan kangkung/ tempe opo/ tempe koro/ ngopo kok bingong/ bojoku ditikong
popo po ora/ aku ra popo//

aku ra nyongko/ koe tego karo konco/ jarene konco kentel/ bojoku tok sleding tekel/ opo ra ono kimcil liyo sing seneng koe/ nganti koe nikung/ bojone konco dewe//

heee koe koncoku/ sing jarene cs-ku/ nanging nyatane neng mburi/ kok koe koyo pabu/ mbribik nikung nyiak/ bojone konco dewe/ ora mikir koncone tumindak sak penake//

paitan cangkem lunyu/ kau merebut pacarku/ tusuk dari belakang ah mana ku tau/ seakan kau arjuna padahal engkau kecu/ ra nganggo sopan santun kau dustai diriku//

sak tenane atiku loro/ nanging aku mencoba ra popo/ saktenane atiku loro/ nanging aku kebacot loro//

aku ra nyongko/ koe tego karo konco/ jarene konco kentel/ bojoku tok sleding tekel/ opo ra ono kimcil liyo sing seneng koe/ nganti koe nikung/ bojone konco dewe//

a..ku kurang opo/ kok koe iso tego/ opo ono salah ku teros koe ndikong/ aku opo putut ajarno/ kok aku kudu lilo/ ngrasakno tumindakmu/ sik ngerugekke awakku//

pancen koe konyol/ ning utekmu kok protol/ pendak ndinone awor/ ee bojoku tok gondol/ tak bisa aku pendam/  mana sangup bertahan/ neng ngarep kok apikan/ neng mburi ko bajingan//
	jangan <apa>1/ jangan kangkung/ tempe <apa>1/ tempe <kara>2/ <ngapa>3 kok <bingung>4/ bojoku <ditikung>5 <papa>6 <pa>1 ora/ aku ra <papa>6//

aku ra <nyangka>7/ <kowe>8 <tega>9 karo <kanca>10/ jarene <kanca>10 <kenthel>11/ bojoku tok sleding tekel/ <apa>1 ra <ana>12 kimcil <liya>13 sing seneng <kowe>8/ nganti <kowe>8 nikung/ bojone <kanca>10 <dhewe>14//

heee <kowe>8 <kanca>10ku/ sing jarene cs-ku/ nanging nyatane <ning>15 mburi/ kok <kowe>8 <kaya>16 pabu/ mbribik nikung nyiak/ bojone <kanca>10 <dhewe>14/ ora mikir <kanca>10ne tumindak sak penake//

paitan cangkem lunyu/ kau merebut pacarku/ tusuk dari belakang ah mana ku tau/ seakan kau arjuna padahal engkau kecu/ ra nganggo sopan santun kau dustai diriku//

sak tenane atiku <lara>17/ nanging aku mencoba ra <papa>6/ saktenane atiku <lara>17/ nanging aku <kebacut>18 <lara>17//

aku ra <nyangka>7/ <kowe>8 <tega>19 karo <kanca>10/ jarene <kanca>19 <kenthel>11/ bojoku tok sleding tekel/ <apa>1 ra <ana>12 kimcil <liya>13 sing seneng <kowe>8/ nganti <kowe>8 nikung/ bojone <kanca>10 <dhewe>14//

a..ku kurang <apa>1/ kok <kowe>8 <isa>20 <tega>19/ <apa>1 <ana>12 salahku <terus>21 <kowe>8 <ndikung>22/ aku <apa>1 patut ajar<na>23/ kok aku kudu<lila>24/ ngrasak<na>23 tumindakmu/ sik ngerugeke awakku//

pancen <kowe>8 konyol/ ning utekmu kok <prothol>25/ <pendhak>26 n<dina>27ne awor/ ee bojoku tok <gondhol>28/ tak bisa aku pendam/  mana sangup bertahan/ <ning>15 ngarep kok apikan/ <ning>15 mburi <ka>16 bajingan//
	BK

	2.
	pancen ngenese uripku/ nduwe pacar kok ngerusak utekku/ jare tresno aku/ ra mblenjani aku/ lananganmu jebule gor pabu//

aku ora nyangka wae/ nduwe pacar kok malah mumet ndase/ ra ono kabare/ ora jelas rupane/ bojoku digondol bojone//

nduwe bojo kowe gur gawe awak semble/ aku kudu piye/ yen ngene kahanane/ dituruti ora ngerti/ kok malah mbagi ati/ nggawe aku frustasi/ marai pengen mati//

tur aku yo wegah nek kudu terus ngalah/ ndelok kowe polah marai urip dadi bubrah/ mbok yo mikir sithik kurang opo awakku/ tok gawe aku sutek mergo tekon alamu/ aku uwes sabar nganti ngelus dada/ nek gur pengen bubar aku yo sumonggo/ dasar aku uwes jeleh nyanding terus sliramu/ sek pas ra tau ngerteni apa karepku//

pancen ngenese uripku/ nduwe pacar kok ngerusak utekku/ jare tresno aku/ ra mblenjani aku/ lananganmu jebule gor pabu//

aku ora nyangka wae/ nduwe pacar kok malah mumet ndase/ ra ono kabare/ ora jelas rupane/
bojoku digondol bojone//

roso kaget rosoku tak nyawang kowe demenan/ roso ati nganti njepat dadi ora karuan/ kelingan janji-janjimu jebule ora mutu/ kok ra nduwe isin awakmu ngapusi aku// 

opo mergo bojo anyarmu kui sing sugeh bondo/ uwes sumeleh nesu we ora kroso/ yen pancen dek’e tok pilih/ aku gur iso lilo//

nadyan roso loro teko tetep ra tak rasakno/ mugo kabeh iso dadi kesenenganmu/ urip penak lan mulyo karo bojo anyarmu/ pancen aku ra iso nyenengke kowe nganggo duit/ mergo dasare aku wong cilik sek uripe pait//

pancen ngenese uripku/ nduwe pacar kok ngerusak utekku/ jare tresno aku, ra mblenjani aku/ lananganmu jebule gor pabu/ aku ora nyangka wae/ nduwe pacar kok malah mumet ndase/ ra ono kabare/ ora jelas rupane/ 
bojoku digondol bojone//

aku gor iso ndonga nggo apike uripmu/ mugo iso bungah karo bojo anyarmu/ anggep wae ra tau ono cerito aku karo kowe/ senajan opo seng tok due wes tak olehke// 

nanging lalekke wae apik lan elek awaku/ pikirno wae urusan duwe bojo anyarmu/ aku uwes luweh mikirke kowe meneh/ mending aku sumeh kowe wes heweh heweh//

ra perlu tak tangisi pancen iki dalane/ aku iso oleh sing luweh apik seko kowe/ yo wes cukup semene aku karo awakmu/ mesakake bojomu kae gor mangan turahanku//

pancen ngenese uripku/ nduwe pacar kok ngerusak utekku/ jare tresno aku/ ra mblenjani aku/ lananganmu jebule gor pabu//

aku ora nyangka wae/ 
nduwe pacar kok malah mumet ndase/ ra ono kabare/ ora jelas rupane/ bojoku digondol bojone//
	pancen ngenese uripku/ nduwe pacar kok ngerusak utekku/ jare <tresna>29 aku/ ra mblenjani aku/ lananganmu jebule <gur>30 pabu//

aku ora nyangka wae/ nduwe pacar kok malah mumet <ndhas>31e/ ra <ana>12 kabare/ ora jelas rupane/ bojoku di<gondhol>28 bojone//

nduwe bojo kowe gur gawe awak semble/ aku kudu piye/ yen ngene kahanane/ dituruti ora ngerti/ kok malah mbagi ati/ nggawe aku frustasi/ marai pengen mati//

tur aku <ya>32 wegah nek kudu terus ngalah/ ndelok kowe polah marai urip dadi bubrah/ mbok <ya>32 mikir sithik kurang <apa>1 awakku/ tok gawe aku sutek <merga>33 tekon alamu/ aku <uwis>34 sabar nganti ngelus <dhadha>35/ nek gur pengen bubar aku <ya>32 <sumangga>36/ <dhasar>37 aku <uwis>34 jeleh <nyandhing>38 terus sliramu/ sek pas ra tau ngerteni apa karepku//

pancen ngenese uripku/ nduwe pacar kok ngerusak <uteku>39/ jare <tresna>29 aku/ ra mblenjani aku/ lananganmu jebule <gur>30 pabu//

aku ora nyangka wae/ nduwe pacar kok malah mumet <ndhas>31e/ ra <ana>12 kabare/ ora jelas rupane/
bojoku di<gondhol>28 bojone//

<rasa>40 kaget <rasa>40ku tak nyawang kowe demenan/ <rasa>40 ati nganti njepat dadi ora karuan/ kelingan janji-janjimu jebule ora mutu/ kok ra nduwe isin awakmu ngapusi aku// 

<apa>1 <merga>33 bojo anyarmu <kuwi>41 sing <sugih>42 <bandha>43/ <uwis>34 sumeleh nesu we ora <krasa>44/ yen pancen dek’e tok pilih/ aku gur <isa>20 <lila>24//

nadyan <rasa>40 <lara>17 <teka>45 tetep ra tak rasak<na>23/ <muga>46 kabeh <isa>20 dadi kesenenganmu/ urip penak lan <mulya>47 karo bojo anyarmu/ pancen aku ra <isa>20 nyenengke kowe nganggo <dhuwit>48/ <merga>33 <dhasar>37e aku wong cilik <sing>49 uripe pait//

pancen ngenese uripku/ nduwe pacar kok ngerusak <uteku>39/ jare <tresna>29 aku, ra mblenjani aku/ lananganmu jebule <gur>30 pabu/ aku ora nyangka wae/ nduwe pacar kok malah mumet <ndhas>31e/ ra <ana>12 kabare/ ora jelas rupane/ 
bojoku di<gondhol>28 bojone//

aku <gur>30 <isa>20 ndonga nggo apike uripmu/ <muga>46 <isa>20 bungah karo bojo anyarmu/ anggep wae ra tau <ana>12 <cerita>50 aku karo kowe/ senajan <apa>1 <sing>49 tok <duwe>51 <wis>34 tak olehke// 

nanging <laleke>52 wae apik lan elek awaku/ pikir<na>23 wae urusan duwe bojo anyarmu/ aku <uwis>34 luweh mikirke kowe meneh/ <mendhing>53 aku sumeh kowe <wis>34 heweh heweh//

ra perlu tak tangisi pancen iki dalane/ aku <isa>20 oleh sing luweh apik seko kowe/ <yawis>54 cukup semene aku karo awakmu/ mesakake bojomu kae <gur>30 mangan turahanku//

pancen ngenese uripku/ nduwe pacar kok ngerusak <uteku>39/ jare <tresna>29 aku/ ra mblenjani aku/ lananganmu jebule <gur>30 pabu//

aku ora nyangka wae/ 
nduwe pacar kok malah mumet <ndhas>31e/ ra <ana>12 kabare/ ora jelas rupane/ bojoku di<gondhol>28 bojone//
	BDB

	3.
	Doremi dadu karo remi/ Wiwit iki mbok yo dilereni/ Mandar mugo gusti enggalo ngijabahi/ Leren judi Insya ALLOH munggah kaji//

Wiwit mbiyen kae mak e wes nate ngelingke/ Judine mbok ojo diteruske/ Mbok dipikir tuek e timbang soro uripe/ Ora sugih sing ono malah kere//

Dadu remi kabeh wes mbok jajali/ Opo meneh bandar judi kui wes dadi hobi/ Bendino koyo ngono ora mikir awak loyo/ Seng penting entuk duite ora mikir anak bojo//

Kurang marem bandar dadu karo lotse campur ngguyu/ Ora ngerti kalah piro ngecek dompet gari sewu/ Jarene uwes biasa wes nduwe mental juara/ Lha kok iseh ra trimo/ utang sanggong karo konco//

Uwes kalah satus ewu mulih mulih nggowo ciu/ Jarene mumet sirahe wes tambah soro uripe/ Nek mung nuruti nafsu opo mbok sugih/ Koe sing dikandani ora nggugu opo maneh nurut mbokmu//

Dicek meneh dompete ora ono isine/ Isine yo mung tasbih kepeksone muni asu/ Ora marai sugih mung iso nggawe mlarat/ Anak bojomu ngelih opo mbok pakani sambat/ Sambate ora mutu yo mung disaguhi abab//

Doremi dadu karo remi/ Wiwit iki mbok yo dilereni/ Mandar mugo gusti/ enggalo ngijabahi/ Leren judi Insya ALLOH munggah kaji//

Doremi dadu karo remi/ Wiwit iki mbok yo dilereni/ Mandar mugo gusti/ enggalo ngijabahi/ Leren judi Insya ALLOH munggah kaji//

Koe kuwi ndang lereno/ ojo mbok terus-teruske/ Mesakno bojomu kae/ isane mung nyandang kere//

Marenono togelmu/ mandeg o judimu/ Eling anak bojomu/ ijeh butuh duitmu//

Nggo mangan karo urip supoyo kajen batinmu/ Ojo mung nuruti nafsu dinggo kepuasan mu/ Ora mikir butuhe mbendino ngejak kere/ Opo koe ki ra waras opo pancen wes pecandu//

Nomermu ra metu le ngecer mboko sewu/ Modal limang ewu mung wes to nggawe ngelu/ Nek koe manut aku mbok ojo dinggo tuku/ Mending po dinggo sangu wes seneng anak anak mu//

Mulane saiki mikiro luweh dowo/ Koe iki wes tuo mbok isin karo tonggo/ Trus ojo nggawe gelo opo maneh nggawe loro/ Batine anak bojomu sing sabar keloro loro/ Polahmu polahmu polahmu asuu// 

Doremi dadu karo remi/ Wiwit iki mbok yo dilereni/ Mandar mugo gusti/ enggalo ngijabahi/ Leren judi Insya ALLOH munggah kaji//
	Doremi dadu karo remi/ Wiwit iki mbok <ya>32 dilereni/ Mandar <muga>46 gusti enggal<a>55 ngijabahi/ Leren judi Insya ALLOH munggah kaji//

Wiwit mbiyen kae mak e <wis>34 nate ngelingke/ Judine mbok <aja>56 diteruske/ Mbok dipikir <tuweke>57 timbang <sara>58 uripe/ Ora sugih sing <ana>12 malah kere//

Dadu remi kabeh <wis>34 mbok jajali/ <apa>1 meneh bandar judi <kuwi>41 <wis>34 dadi hobi/ <saben dina>59 <kaya>16 ngono ora mikir awak loyo/ <Sing>49 penting entuk <dhuwit>48e ora mikir anak bojo//

Kurang marem bandar dadu karo lotse campur ngguyu/ Ora ngerti kalah piro ngecek dompet gari sewu/ Jarene <uwis>34 biasa <wis>34 nduwe mental juara/ Lha kok <isih>60 ra <trima>61/ utang sanggong karo <kanca>10//

<Uwis>34 kalah satus ewu mulih-mulih <nggawa>62 ciu/ Jarene mumet sirahe <wis>34 tambah <sara>58 uripe/ Nek mung nuruti nafsu <apa>1 mbok sugih/ <Kowe>8 sing dikandani ora nggugu <apa>1 <meneh>63 nurut mbokmu//

Dicek meneh dompete ora <ana>12 isine/ Isine <ya>32 mung tasbih <kepeksane>64 muni asu/ Ora marai sugih mung <isa>20 nggawe mlarat/ Anak bojomu ngelih <apa>1 mbok pakani sambat/ Sambate ora mutu <ya> mung disaguhi abab//

Doremi dadu karo remi/ Wiwit iki mbok <ya>32 dilereni/ Mandar <muga>46 gusti/ enggal<a>5 ngijabahi/ Leren judi Insya ALLOH munggah kaji//

Doremi dadu karo remi/ Wiwit iki mbok <ya>32 dilereni/ Mandar <muga>46 gusti/ enggal<a>55 ngijabahi/ Leren judi Insya ALLOH munggah kaji//

<Kowe>8 kuwi ndang leren<a>55/ <aja>56 mbok terus-teruske/ Mesakn<a>55 bojomu kae/ isane mung <nyandhang>65 kere//

<Marenana>66 togelmu/ mandheg<a>55 judimu/ Eling anak bojomu/ <isih>60 butuh <dhuwit>55mu//

Nggo mangan karo urip <supaya> kajen batinmu/ <aja>56 mung nuruti nafsu dinggo kepuasan mu/ Ora mikir butuhe <mbendina>59 ngejak kere/ <apa>1 <kowe>8 <ki>68 <ora>69 waras <apa>1 pancen <wis>34 pecandu//

Nomermu <ora>69 metu <olehele>70 ngecer <mbaka>71 sewu/ <Modhal>72 limang ewu mung <wis>34 <ta>73 nggawe ngelu/ Nek <kowe>27 manut aku mbok <aja>56 dinggo tuku/ <Mendhing>53 <pa>1 dinggo sangu <wis>34 seneng anak-anakmu//

Mulane saiki mikir<a>55 <luwih>74 <dawa>75/ <Kowe>8 iki <wis>34 <tuwa>76 mbok isin karo <tangga>77/ Trus <aja>56 nggawe <gela>78 <apa>1 maneh nggawe <lara>17/ Batine anak bojomu sing sabar <kelara-lara>79/ Polahmu polahmu polahmu asuu// 

Doremi dadu karo remi/ Wiwit iki mbok <ya>32 dilereni/ Mandar <muga>46 gusti/ enggal<a>55 ngijabahi/ Leren judi Insya ALLOH munggah kaji//
	D

	4.
	pancene koe pabu/ nuruti ibumu/ jare nek ra ninja/ ra oleh dicinta/opo koyo ngene/ susahe wong kere/ ameh nyandeng tresno kalah karo bondo//

ku ngerti sifatmu bedo karo awakku iki/ ono opo kok koe bedo karo aku iki/ opo aku salah nek aku tresno koe/ po pendak dino atimu enenge gelisah//

mending aku ro koe koreksi dewe-dewe/ ojo waton tumindak nek kuwi ora becik/ mergo saiki tresno enenge gor bondo/ menang rupo kalah rupo aku ora popo// 

pancene koe pabu/ nuruti ibumu/ jare nek ra ninja/ ra oleh dicinta/ opo koyo ngene/ susahe wong kere/ ameh nyandeng tresno/ kalah karo bondo//

pisan pindo aku percoyo ro omonganmu/ jebul saiki koe wes keconangan neng mburiku/ koe selingkuh ro koncoku cerakku iki/ opo dumeh aku wong kere langsung tok larani//

jaremu nek ra fu koe ora i love you/ jaremu nek ra ninja koe ora cinta/ nanging pie meneh aku wong ra nduwe/ kalah bondo menang rupo kuwi saklawase//

pancene koe pabu/ nuruti ibumu/ jare nek ra ninja/ ra oleh dicinta/ opo koyo ngene susahe wong kere/ ameh nyandeng tresno kalah karo bondo//

yo nek koe ra iso trimo opo enenge/ gor isone ngoyak bondo kuwi ciri khase/ pancen koe konco neng atimu wuto/ menang rupo moto bondo kui pancen koe//

aku wes ra betah ngrasake sifatmu/ mending aku tak pisah ninggalke sliramu/ ojo rumongso bisa nek koe ora iso/ atiku wes ra kuat rasane pengen njepat//

pancene koe pabu/ nuruti ibumu/ jare nek ra ninja/ ra oleh dicinta/ opo koyo ngene/ susahe wong kere/ ameh nyandeng tresno/ kalah karo bondo//

pancene koe pabu/ nuruti ibumu/ jare nek ra ninja/ ra oleh dicinta/ opo koyo ngene/ susahe wong kere/ ameh nyandeng tresno/ kalah karo bondo//
	pancene <kowe>8 pabu/ nuruti ibumu/ jare nek ra ninja/ ra oleh dicinta/ <apa>1 <kaya>16 ngene/ susahe wong kere/ <arep>80<nyandhing>38 <tresna>29 kalah karo< bandha>81//

ku ngerti sifatmu <beda>82 karo <awaku>83 iki/ <ana>12 <apa>1 kok <kowe>8 <beda>82 karo aku iki/ <apa>1 aku salah nek aku <tresna>29 <kowe>8/ <pa>1 <pendhak>26 <dina>27 atimu enenge gelisah//

<mending>53 aku <karo>84 <kowe>8 koreksi <dhewe-dhewe>14/ <aja>56 waton tumindak nek kuwi ora becik/ <merga>33 saiki <tresna>29 enenge <gur>30 <bandha>43/ menang <rupa>85 kalah <rupa>85 aku ora <papa>6//

pancene <kowe>8 pabu/ nuruti ibumu/ jare nek ra ninja/ ra oleh dicinta/ <apa>1 <kaya>16 ngene/ susahe wong kere/ ameh <nyandhing>38 <tresna>29/ kalah karo <bandha>43//

pisan <pindho>86 aku <percaya>87 <karo>84 omonganmu/ jebul saiki <kowe>8 <wis>34 keconangan <ning>15 mburiku/ <kowe>8 selingkuh ro <kanca>10ku <cerakku>89 iki/ <apa>1 dumeh aku wong kere langsung tok larani//

jaremu nek ra fu <kowe>8 ora i love you/ jaremu nek ra ninja <kowe>8 ora cinta/ nanging <piye>90 meneh aku wong ra nduwe/ kalah <bandha>81 menang <rupa>85 kuwi saklawase//

pancene <kowe>8 pabu/ nuruti ibumu/ jare nek ra ninja/ ra oleh dicinta/ <apa>1 <kaya>16 ngene susahe wong kere/ <ameh>91 <nyandhing>45 <tresna>16 kalah karo <bandha>50//

<ya>32 nek <kowe>8 <ora>69 <isa>20 <trima>61 <apa>1 enenge/ <gur>30 <isa>20ne ngoyak <bandha>81 kuwi ciri khase/ pancen <kowe>8 <kanca>10 <ning>15 atimu <wuta>92/ menang <rupa>85 <mata>93 <bandha>81 <kuwi>41 pancen <kowe>8//

aku <wis>34 ra betah ngrasake sifatmu/ <mendhing>53 aku tak pisah ninggalke sliramu/ <aja>56 <rumangsa>94 bisa nek <kowe>8 ora <isa>20/ atiku <wis>34 ra kuat rasane pengen njepat//

pancene <kowe>8 pabu/ nuruti ibumu/ jare nek ra ninja/ ra oleh dicinta/ <apa>1 <kaya>16 ngene/ susahe wong kere/ ameh <nyandhing>38 <tresna>29/ kalah karo <bandha>81//

pancene <kowe>8 pabu/ nuruti ibumu/ jare nek ra ninja/ ra oleh dicinta/ <apa>1 <kaya>16 ngene/ susahe wong kere/ ameh <nyandhing>38 <tresna>29/ kalah karo <bandha>81//
	KK

	5.
	pancen ciloko yen awake dewe keno godo/ saiki rasakno uripmu nelongso/ makani anake wong liyo/ mulo awakmu seng kudune iso ngati-ati/ yen tumindak kui ora waton wani
rekoso setengah mati//

pancen soyo mumet (mumet)/ mikir kahanan saiki/ nyawang bocah wadon kok soyo nggatheli/ nganggo rok neng duwor dengkul/ raine kok kebak dempol/ marai utek mumbol dadi kepengen nyahool//

opo meneh nyawang bocah seng podo yang-yang’an/ boncengan ngetapret nganti ora iso nahan (waiki)/ nganti ditumpaki (ahh) neng njero wangledang/ yo ora iso miker tekone ra kalap tenan (uedan)//

opo koyo ngono seng podo dikarepke/ tingkah polah bocahe gor manut udele dewe/ podo ra dipiker (mbuh) opo resikone (karepmu)/ nek wes gebablasen engko rekoso uripe//

pancen ciloko/ yen awakke dewe keno godo/ sak iki rasakno uripmu nelongso/ 
makani anake wong liyo//

mulo awakmu seng kudune iso ngati-ati/ yen tumindak kui ora waton wani/rekoso setengah mati//

rungokno rasakno/ opo seng tak kondo he konco-konco/ rasah podo bungahi/ mergo uripmu ra dowo neng donyo/ wadon kui ora mesti iso gawe seneng ati/ yen koe ora iso ngerteni carane nahan nafsu ing ati//

mulo podo dipikir rasah koe podo cenanangan/ waton golek wedokan terus waton mbok pangan/ mengko wajur uripmu mergo tingkah polahmu/ yen ra becik ojo tumindak/ engko ndak rusak brangas atimu//

tresno kui ora kudu nindake hal sing saru/ manut tahan nafsu/ omongane mbok gugu/ koe kudu reti koe kui menungso udu babu/ ora waton numpaki wedokan seng ra mutu//

pancen ciloko/ yen awake dewe keno godo/ saiki rasakno uripmu nelongso/ makani anake wong liyo/ mulo awakmu seng kudune iso ngati-ati/ yen tumindak kui waton wani rekoso setengah mati//

saiki rasakno nek bojomu meteng dhisik (kapok)/ pendak dino batukmu kuwi mbok isek-isek/ mumet mikir pie le nguripi wedokanmu/ opo bojomu gor arep mbok pakani watu (atos)//

mulo yo tumindak ora waton serem/ dijak tumindak kentu kowe waton gelem (ah ah ah)/ saiki mumet ndasmu mergo tumindakmu dewe/ ora ngiro seng tok tumpaki kui keple//

modaro ra koe le nek wes kahanane ngene (karepmu)/ kudu ngampet isen karo tonggo teparone (modyar)/ dadi munyer sirahe (mumet) nompo kasunyatane/ bayi seng neng njero weteng kui koe bapakne//

pancen ciloko yen awakke dewe keno godo/ saiki rasakno uripmu nelongso/ makani anake wong liyo/ mulo awakmu seng kudune iso ngati-ati/ yen tumindak kui ora waton wani rekoso setengah mati//

pancen ciloko yen awakke dewe keno godo/ saiki rasakno uripmu nelongso/ makani anake wong liyo/ mulo awakmu seng kudune iso ngati-ati/ yen tumindak kui ora waton wani rekoso setengah mati//
	pancen <cilaka>95 yen awake <dhewe>14 <kena>96 <godha>97/ saiki rasak<na>23 uripmu <nelangsa>98/ makani anake wong <liya>13/ <mula>99 awakmu <sing>49 kudune <isa>20 ngati-ati/ yen tumindak <kuwi>41 ora waton wani
<rekasa>100 setengah mati//

pancen <saya>101 mumet (mumet)/ mikir kahanan saiki/ nyawang bocah wadon kok <saya>101 nggatheli/ nganggo rok <ning>15 <ndhuwur>102 <dhengkul>103/ raine kok kebak <dhempul>104/ marai utek <mumbul>105 dadi <kepingin>106 nyahool//

<apa>1 meneh nyawang bocah <sing>49 <padha>107 yang-yang’an/ boncengan ngetapret nganti ora <isa>20 nahan (waiki)/ nganti ditumpaki (ahh) <ning>15 njero wangledang/ <ya>32 ora <isa>20 <mikir>108 tekone ra kalap tenan (uedan)//

<apa>1 <kaya>16 ngono <sing>49 <padha>107 dikarepke/ tingkah polah bocahe <gur>30 manut udele <dhewe>14/ <padha>107 ra di<pikir>109 (mbuh) <apa>1 resikone (karepmu)/ nek <wis>34 gebablasen <mengko>110 <rekasa>100 uripe//

pancen <cilaka>95 yen awake <dhewe>14 <kena>96 <godha>97/ saiki rasak<na>23 uripmu <nelangsa>98/ makani anake wong <liya>13//

<mula>99 awakmu <sing>49 kudune <isa>20 ngati-ati/ yen tumindak <kuwi>41 ora waton wani <rekasa>100 setengah mati//

rungok<na>23 rasak<na>23/ <apa>1 <sing>49 tak <kandha>111 he <kanca-kanca>10/ rasah <padha>107 bungahi/ <merga>33 uripmu ra <dawa>75 <ning>15 <donya>112/ wadon <kuwi>41 ora <mesthi>113 <isa>20 gawe seneng ati/ yen <kowe>8 ora <isa>20 ngerteni carane nahan nafsu ing ati//

<mula>99 <padha>107 dipikir rasah <kowe>8 <padha>107 cenanangan/ waton golek wedokan terus waton mbok pangan/ mengko wajur uripmu <merga>33 tingkah polahmu/ yen ra becik <aja>56 tumindak/ <mengko>110 ndak rusak brangas atimu//

<tresna>29 <kuwi>41 ora kudu nindake hal sing saru/ manut tahan nafsu/ omongane mbok gugu/ <kowe>8 kudu reti <kowe>8 <kuwi>41 <manungsa>114 <dudu>115 babu/ ora waton numpaki wedokan <sing>49 <ora>69 mutu//

pancen <cilaka>95 yen awake <dhewe>14 <kena>96 <godha>97/ saiki rasak<na>23 uripmu <nelangsa>98 /makani anake wong <liya>13/ <mula>99 awakmu <sing>49 kudune <isa>20 ngati-ati/ yen tumindak <kuwi>41ora waton wani
<rekasa>100 setengah mati//

saiki rasak<na>23 nek bojomu meteng dhisik (kapok)/ <pendhak>26 <dina>27 <bathuk>116mu kuwi mbok <isik-isik>117/ mumet mikir <piye>90 <olehe>70 nguripi wedokanmu/ <apa>1 bojomu <gur>30 arep mbok pakani watu (atos)//

<mula>99 <ya>32 tumindak ora waton serem/ dijak tumindak <kenthu>118 kowe waton gelem (ah ah ah)/ saiki mumet <ndhas>31mu <merga>33 tumindakmu <dhewe>14/ ora <ngira>119 <sing>49 tok tumpaki <kuwi>41 keple//

Modar<a>55 ra <kowe>8 <olehe>70 nek <wis>34 kahanane ngene (karepmu)/ kudu ngampet <isin>120 karo <tangga>71 teparone (modyar)/ dadi munyer sirahe (mumet) <nampa>121 kasunyatane/ bayi <sing>49 <ning>15 njero weteng <kuwi>41 <kowe>8 bapakne//

pancen <cilaka>95 yen awake <dhewe>8 <kena>96 <godha>97/ saiki rasak<na>23 uripmu <nelangsa>98/ makani anake wong <liya>13/ <mula>99 awakmu <sing>49 kudune <isa>34 ngati-ati/ yen tumindak <kuwi>41 ora waton wani <rekasa>100 setengah mati//

pancen <cilaka>95 yen awake <dhewe>8 <kena>96 <godha>97/ saiki rasak<na>23 uripmu <nelangsa>98/ makani anake wong <liya>13/ <mula>99 awakmu <sing>49 kudune <isa>34 ngati-ati/ yen tumindak <kuwi>41 ora waton wani <rekasa>100 setengah mati//
	MA

	6.
	mbok mbok mbok/ duh kepiye nasibku/ nemu bojo/ kok soro uripku/ wes ora iso masak/ pintere mung macak/ karo seneng mbentak-mbentak//

pak pak pak/ kudu piye caramu/ nduwe rabi/ kok mung nguras dunyamu/ tak rewangi mbendino megawe rekoso/ yo sik kurang ae gawe belonjo//

nemu bojo kowe/ nggarakno ati letih/ kudu piye carane/ yen kowe mung ngeremehke/ dingerteni ora ngerti/ kok malah natoni ati/ bikin aku frustrasi/ marahi stroke dini//

aku yowes wegah/ kalau terus mengalah/ nyawang kowe jengah/  nggarahi pengen bubrah/ mbok yo mikira dek/ opo kekuranganku iki
mbok gawe aku ki …//

aku cukup sabar/ nganti ati sumegar/ yen kepengen bubar monggo dipungelar/ dasare aku bosen karo tingkah polahmu/ yang tak mau mengerti perasaanku//

wes ra gelem ndungo/ tapi njaluk urip mulyo/ karepe mung shopping santai/ happy saben dino/ wes ra iso manak/ susah yen arep dicandak/ sungguh ngenes tenanan aku dadi bojomu//

pancene biyen ku ngidam sliramu/ jujur biyen kowe ayu/ salah kedaden/ aku sampe ngedol sawahku/ gawe ragate sliramu/ mbandani kekarepanmu/ sampek modal rabi/ lan nanggap orkes melayu//

wes ra gelem ndungo/ tapi njaluk mulyo/ karepe mung shopping santai/ happy saben dino/ wes ra iso masak/ pintere mung macak/ ngenes temenan aku dadi bojomu//
	mbok mbok mbok/ <adhuh>123 kepiye nasibku/ nemu bojo/ kok <sara>64 uripku/ <wis>41 ora <isa>32 masak/ pintere mung macak/ karo seneng mbentak-mbentak//

pak pak pak/ kudu piye caramu/ nduwe rabi/ kok mung nguras <donya>113mu/ tak rewangi mben<dina>1 megawe <rekasa>103/ <ya>20 sik kurang <wae>124 gawe <belanja>125//

nemu bojo kowe/ nggarak<na>23 ati letih/ kudu piye carane/ yen kowe mung ngeremehke/ dingerteni ora ngerti/ kok malah natoni ati/ bikin aku frustrasi/ <marai>125 stroke dini//

aku <yawis>54 wegah/ kalau terus mengalah/ nyawang kowe jengah/ nggarahi pengen bubrah/ mbok <ya>32 mikira <dhik>126/ <apa>1 kekuranganku iki/ mbok gawe aku ki …//

aku cukup sabar/ nganti ati sumegar/ yen <kepengin>106 bubar <mangga>127 dipungelar/ <dhasar>37e aku bosen karo tingkah polahmu/ yang tak mau mengerti perasaanku//

wis>34 ra gelem <ndonga>128/ tapi njaluk urip <mulya>47/ karepe mung shopping santai/ happy saben <dina>27/ <wis>34 ra <isa>20 manak/ susah yen arep <dicandhak>129/ sungguh ngenes tenanan aku dadi bojomu//

pancene biyen ku ngidam sliramu/ jujur biyen kowe ayu/ salah kedaden/ aku sampe ngedol sawahku/ gawe ragate sliramu/ mbandani kekarepanmu/ sampek modal rabi/ lan nanggap orkes melayu//

<wis>34 <ora>69 gelem <ndonga>128/ tapi njaluk <mulya>47/ karepe mung shopping santai/ happy saben <dina>27/ <wis>34 ra <isa>20 masak/ pintere mung macak/ ngenes temenan aku dadi bojomu//
	NDB

	7.
	Pak njaluk duite (go op?)/ Tuku ciu toh/ (gah ra ndwe duit)/ Pak karo anake dewe kok cetil koyo ngono/ Pak/ (ben /  cetil/ (ben)/ pak/ (ben)/ Pak e/ (ah mbuh le )//

Opo ora eman duite/ Kanggo tuku banyu setan/ Opo ora mikir yen mendem/ Iku biso ngrusak pikiran/ Ugo sawangen kae koncomu/ Akeh sing podo gelimpangan/ Ugo akeh sing klesetan/ Ditumpake ambulan//

Improve: Lek tuku ciune/ ( piro ?)/ 5 botol/ (akeh men)/ Nggeh/ (campuri ra ?)/ Sisan campuri/ (iyo iyo)/ Lagi mumet aku/ (ndi duite ?)/ Kurang 10 yo/ (yuh jane)/ Wes gampang/ aku arep mendem meneh iki//

Tutupen botolmu/ Tutupen oplosanmu/ Emanen nyawamu/ Ojo mbok terus teruske/ Mergane ora ono gunane//

Tutupen botolmu/ Tutupen oplosa mu/ Emanen nyawamu/ Ojo mbok terus teruske/ Mergane ora ono gunane//

Rapp: jelas wae pak mu nesu/ Yen koene tuku ciu/ Pendak dino tuku ciu/ ning utek marai ngelu/ Marai urip semrawut/ Ning ndas kok senat senut/ Jaremu ciu ki yahud/ bikin otak kalang kabut/ Maren nono leh mu lotse/ Mikiro sing becik wae/ Ora waton gugu karepe ati/ Lan udelmu dewe/ Dipikir santai wae/ Ora kudu ngomba ngombe/ Bendinane style wolesmu/ Le malah marai koe kere//

Dipikir toh resikone/ Nek meng ciu ombenane/ Ora becik ngentekne duit/ Ngrusak awak marai ambyar/ Koe kui wes gede digo penalare/ Ndang noto’o urip terus rabi’o/ Ndak gelak modar//

Terus koe kemaki/ ngelayap sana sini/ Mbok pikir nek koe
mabuk aku tetep ra wedi/ Mubeng mingger ngiwo Nengen cari kimcil dijalan/ Pikiren wae koe mabok tetep ra laku ngan//

Tutupen botolmu/ Tutupen oplosanmu/ Emanen nyawamu/ Ojo mbok terus teruske/ Mergane ora ono gunane//

Tutupen botolmu/ Tutupen oplosanmu/ Emanen nyawamu/ Ojo mbok terus teruske/ Mergane ora ono gunane//

Hey konco didelok kae/ wes akeh le mati/ Mergo kakean ngombe ciu sik tok senengi/ Po koe pengen/ po koe gelem/ Nek koe ne modar/ Daripada minum oplosan/ Hey cepetlah kau sadar//


Banyu setan dan oplosan/ Mending tok singkiri/ Ciu lapen AL sari vodka gak jaman lagi/ Mending sholat opo ngaji/ Mbangane endinge mati/ Golek amal go sangu diakhirat nanti//

Saiki miker wae/ ojo buang buang duit/ Daripada uripmu kui dadi tambah pait/ Mandek ngombe luwih becik/ Urip sek genah/ Tinimbang urip karo raimu/ Malah soyo bubrah//

Aku mung ngandani/ Ora kok cangkeman/ Nek kemaki ora mandek/ Mengko koe edan/ Gelimpangan arep modar/ Terus numpak ambulan/ Rumah sakit banjur koit/ Omahmu dadi kuburan//

Tutupen botolmu/ Tutupen oplosanmu/ Emanen nyawamu/ Ojo mbok terus teruske/ Mergane ora ono gunane//

Tutupen botolmu/ Tutupen oplosanmu/ Emanen nyawamu/ Ojo mbok terus teruske/ Mergane ora ono gunane//


Tutupen botolmu/ Tutupen oplosanmu/ Emanen nyawamu/ Ojo mbok terus teruske/ Mergane ora ono gunane//
	Pak njaluk <dhuwit>48e/ (<kanggo>130 <apa>1?)/ Tuku ciu toh/ (<wegah>131 <ora>69 <nduwe>51 <dhuwit>48)/ Pak karo anake <dhewe>8 kok <cethil>132 <kaya>16 ngono/ Pak/ (ben)/ <cethil>132/ (ben)/ pak/ (ben)/
Pak e/ (ah mbuh le)//

<Apa>1 ora eman <dhuwit>48e/ Kanggo tuku banyu setan/ <Apa>1 ora mikir yen mendem/ Iku <bisa>20 ngrusak pikiran/ <Uga>133 sawangen kae/ <kanca>10mu/ Akeh sing <padha>107 gelimpangan/ <Uga>133 akeh sing klesetan/ Ditumpake ambulan//

Improve: Lek tuku ciune/  (<pira>134?)/ 5 botol/ (akeh <temen>135)/ Nggih/ (campuri <ora>69?)/ Sisan campuri/ (<iya>32 <iya>32)/ Lagi mumet aku/ (<endi>136 <dhuwit>48e ?)/ Kurang 10 <ya>32/ (yuh jane)/ <Wis>32 gampang/ aku arep mendem meneh iki//

Tutupen botolmu/ Tutupen oplosanmu/ Emanen nyawamu
<Aja>56 mbok terus teruske/ Mergane ora <ana>12 gunane//

Tutupen botolmu/ Tutupen oplosanmu/ Emanen nyawamu
<Aja>56 mbok terus teruske/ Mergane ora <ana>12 gunane//

Rapp: jelas wae pak mu nesu/ Yen kowene tuku ciu/ <Pendhak>26 <dina>27 tuku ciu/ ning utek marai ngelu/ Marai urip semrawut/ Ning <ndhas>31 kok senat senut/ Jaremu ciu <iki>68 yahud/ bikin otak kalang kabut/ <Marenana>66 <oleh>137 mu lotse/ Mikir<a>55 sing becik wae/ Ora waton gugu karepe ati/ Lan <wudel>138mu <dhewe>8/ Dipikir santai wae/ Ora kudu ngomba-ngombe/ Bendinane style wolesmu/ Le malah marai <kowe>8 kere//

Dipikir toh resikone/ Nek ming ciu ombenane/ Ora becik ngentekne <dhuwit>48/ Ngrusak awak marai ambyar/ <Kowe>8 <kuwi>41 <wis>34 <gedhe>139 dinggo penalare/ Ndang <nata’a>140 urip terus <rabi’a>141/ <Mundhak>142 gelak modar//

Terus kowe kemaki/ ngelayap sana sini/ Mbok pikir nek <kowe>8/ mabuk aku tetep <ora>69 wedi/ Mubeng mingger/ <ngiwa>143Nengen cari kimcil dijalan/ Pikiren wae <kowe>8 mabok tetep <ora>69 laku ngan//

Tutupen botolmu/ Tutupen oplosanmu/ Emanen nyawamu <Aja>56 mbok terus teruske/ Mergane ora <ana>12 gunane//

Tutupen botolmu/ Tutupen oplosanmu/ Emanen nyawamu <Aja>56 mbok terus teruske/ Mergane ora <ana>12 gunane//

Hey <kanca>10 didelok kae/ <wis>34 akeh le mati/ <Merga>33 kakean ngombe ciu sik tok senengi/ <Apa>1 <kowe>8 <pengin>144/ <apa>1 kowe gelem/ Nek kowe ne modar/ Daripada minum oplosan/ Hey cepetlah kau sadar//


Banyu setan dan oplosan/ <Mendhing>53 tok singkiri/ Ciu lapen AL sari vodka gak jaman lagi/ <Mendhing>53 sholat <apa>1 ngaji/ <Timbangane>145 endinge mati/ Golek amal <kanggo>130 sangu diakhirat nanti//

Saiki <mikir>108 wae/ <aja>56 <buwang-buwang>146 <dhuwit>/ Daripada uripmu <kuwi>41 dadi tambah pait/ <Mandheg>147 ngombe luwih becik/ Urip <sing>49 genah/ Tinimbang urip karo raimu/ Malah <saya>101 bubrah//

Aku mung ngandani/ Ora kok cangkeman/ Nek kemaki ora <mandheg>147/ Mengko <kowe>8 edan/ Gelimpangan arep modar/ Terus numpak ambulan/ Rumah sakit banjur koit/ Omahmu dadi kuburan//

Tutupen botolmu/ Tutupen oplosanmu/ Emanen nyawamu/ <Aja>49 mbok terus teruske/ Mergane ora <ana>12 gunane//

Tutupen botolmu/ Tutupen oplosanmu/ Emanen nyawamu/ <Aja>49 mbok terus teruske/ Mergane ora <ana>12 gunane//

Tutupen botolmu/ Tutupen oplosanmu/ Emanen nyawamu/ <Aja>49 mbok terus teruske/ Mergane ora <ana>12 gunane//
	OR


Tabel 5: Aparat Kritik Cakepan Tembang Hip Hop NDX A.K.A

	No.
	Sakderengipun Dipunsunting
	Suntingan
	Saksampunipun Dipunsunting
	Katrangan

	1.
	Opo
	<Apa>
	Apa
	BS pada 6, 9, 16; BK pada 1, 6, 7; BDB pada 4, 8, 11; D pada 3, 5, 6, 11, 12, 13; KK 1, 2, 4, 5, 7, 8, 10, 11; MA pada 3, 4, 6, 10; NDB pada 4; OR pada 1, 2, 12, 13.

	2.
	Koro
	<Kara>
	Kara
	BK pada 1.

	3.
	Ngopo
	<Ngapa>
	Ngapa
	BK pada 1.

	4.
	Bingong
	<Bingung>
	Bingung
	BK pada 1.

	5.
	Tikong
	<Tikung>
	Tikung
	BK pada 1.

	6.
	Popo
	<Papa>
	Papa
	BK pada 1, 5; KK pada 3.

	7.
	Nyongko
	<Nyangka>
	Nyangka
	BK pada 2, 6.

	8.
	Koe
	<Kowe>
	Kowe
	BK pada 2, 3, 6, 7, 8; D pada 5, 9, 11, 12, 13; KK pada 1, 2, 3, 4, 5, 6, 7, 8, 9, 10, 11; MA pada 6, 7, 8, 12; OR pada 7, 8, 9, 12, 15.

	9.
	Tego
	<Tega>
	Tega
	BK pada 2, 6, 7.

	10.
	Konco
	<Kanca>
	Kanca
	BS pada 14; BK pada 2, 3, 6; D pada 4; KK pada 5, 8; MA pada 6; OR pada 12.

	11.
	Kentel
	<Kenthel>
	Kenthel
	BK pada 2, 6.

	12.
	Ono
	<Ana>
	Ana
	BS pada 14; BK pada 2, 6, 7; BDB pada 2, 6, 10, 11, 15; D pada 2, 6; KK pada 2; OR pada 4, 5, 10, 11, 16, 17, 18.

	13.
	Liyo
	<Liya>
	Liya
	BK pada 2, 6; MA pada 1, 5, 9, 13, 14.

	14.
	Dewe
	<Dhewe>
	Dhewe
	BS pada 3, 8, 9, 13, 18, 20; BK pada 2, 3, 6; KK pada 3; MA pada 1, 4, 5, 9, 11, 13, 14; OR pada 1, 7.

	15.
	Neng
	<Ning>
	Neng
	BS pada 5, 14; Bk pada 3, 8; KK pada 5, 8; MA pada 2, 3, 6, 12.

	16.
	Koyo
	<Kaya>
	Kaya
	BS pada 1, 3, 7, 8, 12, 13, 17, 18, 19, 20; BK pada 3; D pada 3; KK pada 1, 4, 7, 10, 11; MA pada 2; OR pada 1.

	17.
	Loro
	<Lara>
	Lara
	BS pada 9; BK pada 5; BDB pada 9; D pada 13.

	18.
	Kebacot
	<Kebacut>
	Kebacut
	BK pada 5

	19.
	Tego
	<Tega>
	Tega
	BK pada 2, 6, 7.

	20.
	Iso/biso
	<Isa/bisa>
	Isa/bias
	BS pada 7; BK pada 1, 10, 12, 14; BDB pada 8, 9, 11, 13; KK pada 8, 9; MA pada 1, 3, 5, 6, 9, 12, 14; NDB pada 1, 6, 8; OR pada 2.

	21.
	Teros
	<Terus>
	Terus
	BK pada 7.

	22.
	Ndikong
	<Ndikung>
	Ndikung
	BK pada 7.

	23.
	-no
	<-na>
	-na
	BS pada 4; BK pada 7; BDB pada 9, 15; D pada 9; MA pada 1, 5, 6, 9, 10, 13, 14; NDB pada 3.

	24.
	Lilo
	<Lila>
	Lila
	BK pada 7; BDB pada 8.

	25.
	Protol
	<Prothol>
	Prothol
	BK pada 8.

	26.
	Pendak
	<Pendhak>
	Pendhak
	KK pada2; MA pada 10; OR pada 6.

	27.
	Dino
	<Dina>
	Dina
	BS pada 1, 3, 7, 8, 12, 13, 17, 18, 19, 20; BK pada 8; KK pada 2; MA pada 10; NDB pada 2,8,10; OR pada 6.

	28.
	Gondol
	<Gondhol>
	Gondhol
	BK pada 8; BDB pada 2, 6, 10, 15.

	29.
	Tresno
	<Tresna>
	Tresna
	BS pada 9, 14; BDB pada 1, 5, 10, 14; KK pada 1, 2, 3, 4, 7, 10, 11; MA pada 8.

	30.
	Gor
	<Gur>
	Gur
	BDB pada 1, 5, 10, 11, 13, 14; KK pada 3, 8; MA pada 4, 10.

	31.
	Ndas
	<Ndhas>
	Ndhas
	BDB pada 2, 6, 10, 15; MA pada 11; OR pada 6.

	32.
	Yo
	<Ya>
	Ya
	BS pada 15; BDB pada 4; D pada1, 6, 7, 8, 14; KK pada 8; MA pada 3, 11; NDB pada 2, 4, 11.

	33.
	Mergo
	<Merga>
	Merga
	BS pada 14; BDB pada 4, 8, 9; KK pada 3; MA pada 6, 7, 11; OR pada 12.

	34.
	Wes/uwes
	<Wis/uwis>
	Wis/uwis
	BDB pada 4, 8, 11,12; D pada 2, 3, 4, 5, 11, 12, 13; KK pada 5, 9; MA pada 4; NDB pada 1, 6, 8, 10; OR pada 3, 8, 12.

	35.
	Dodo
	<Dhadha>
	Dhadha
	BDB pada 4.

	36.
	Sumonggo
	<Sumangga>
	Sumangga
	BDB pada 4.

	37.
	Dasar
	<Dhasar>
	Dhasar
	BDB pada 4, 9; NDB pada 5.

	38.
	Nyanding
	<Nyandhing>
	Nyandhing
	BDB pada 4; KK pada 1, 4, 7, 10, 11.

	39.
	Utekke
	<Uteke>
	Uteke
	BS pada 3, 8, 13, 18, 20.

	40.
	Roso
	<Rasa>
	Rasa
	BDB pada 7, 8.

	41.
	Kui
	<Kuwi>
	Kuwi
	BS pada 9; BDB pada 9; D pada 3; MA pada 1, 5, 6, 8, 9, 11, 12, 13, 14; OR pada 8, 14.

	42.
	Sugeh
	<Sugih>
	Sugih
	BDB pada 8.

	43.
	Bondo
	<Bandha>
	Bandha
	BDB pada8; KK pada 1, 3, 4, 6, 7, 8, 10, 11.

	44.
	Kroso
	<Krasa>
	Krasa
	BDB pada 8.

	45.
	Teko
	<Teka>
	Teka
	BS pada 15; BDB pada 9.

	46.
	Mugo
	<Muga>
	Muga
	BDB pada 9, 11; D pada 1, 7, 8, 14.

	47.
	Mulyo
	<Mulya>
	Muly
	BDB pada 9; NDB pada 6, 8.

	48.
	Duit
	<Dhuwit>
	Dhuwit
	BDB pada 9; D pada 3, 10; OR pada 1, 2, 3.

	49.
	Sik/seng
	<Sing>
	Sing
	BDB pada 9, 11; D pada 3; MA pada 1, 3, 4, 5, 6, 8, 9, 11, 12, 13, 14; OR pada 14.

	50.
	Crito/cerito
	<Crita/cerita>
	Crita/cerita
	BDB pada 11.

	51.
	Duwe
	<Nduwe>
	Nduwe
	BDB pada 11; OR pada 1.

	52.
	Lalekke
	<Laleke>
	Laleke
	BDB pada 12.

	53.
	Mending
	<Mendhing>
	Mendhing
	BS pada 4, 14, 15; BDB pada 12; D pada 12; KK pada 3, 9; OR pada 13.

	54.
	Yowes
	<Yawis>
	Yawis
	BDB pada 13; NDB pada 4.

	55.
	-o
	<-a>
	-a
	BDB pada 12; D pada 1, 7, 8, 9, 10, 13, 14; MA pada 12.

	56.
	Ojo
	<Aja>
	Aja
	BS pada 5; D pada 2, 9, 11, 12, 13; KK pada 3, 9; MA pada 7; OR pada 4, 5, 10, 11, 14, 16, 17, 18.

	57.
	Tuwekke
	<Tuweke>
	Tuweke
	D pada 2.

	58.
	Soro
	<Sara>
	Sara
	D pada 2, 5; NDB pada 1.

	59.
	Mbendino
	<Saben dina>
	Saben dina
	D pada 3.

	60.
	Iseh
	<Isih>
	Isih
	D pada 4, 10.

	61.
	Trimo
	<Trima>
	Trima
	KK pada 4, 8.

	62.
	Nggowo
	<Nggawa>
	Nggawa
	D pada 5.

	63.
	Maneh
	<Meneh>
	Meneh
	D pada 5.

	64.
	Kepeksone
	<Kepeksane>
	Kepeksane
	D pada 6.

	65.
	Nyandang
	<Nyandhang>
	Nyandhang
	D pada 6

	66.
	Marenono
	<Marenana>
	Marenana
	D pada 10.

	67.
	Supoyo
	<Supaya>
	Supaya
	D pada 11.

	68.
	Ki
	<Iki>
	Iki
	D pada 11; OR pada 6.

	69.
	Ra
	<Ora>
	Ora
	D pada 12, 13; KK pada 8; MA pada 8; NDB pada 8; OR pada 1, 3, 9.

	70.
	Le
	<Olehe>
	Olehe
	D pada 12; MA pada 10, 12.

	71.
	Mboko
	<Mbaka>
	Mbaka
	D pada 12.

	72.
	Modal
	<Modhal>
	Modhal
	D pada 12.

	73.
	To
	<Ta>
	Ta
	D pada 12.

	74.
	Luweh
	<Luwih>
	Luwih
	D pada 13.

	75.
	Dowo
	<Dawa>
	Dawa
	D pada 13; MA pada 6.

	76.
	Tuwo
	<Tuwa>
	Tuwa
	D pada 13.

	77.
	Tonggo
	<Tangga>
	Tangga
	D pada 13; KK pada 8; MA pada 12.

	78.
	Gelo
	<Gela>
	Gela
	D pada 13.

	79.
	Keloro-loro
	<Kelara-lara>
	Kelara-lara
	D pada 13.

	80.
	Ameh
	<Arep>
	Arep
	KK pada 1, 7.

	81.
	Bondo
	<Bandha>
	Bandha
	BDB pada8; KK pada 1, 3, 4, 6, 7, 8, 10, 11.

	82.
	Bedo
	<Beda>
	Beda
	KK pada 2.

	83.
	Awakku
	<Awaku>
	Awaku
	KK pada 2.

	84.
	Ro
	<Karo>
	Karo
	KK pada 3, 5.

	85.
	Rupo
	<Rupa>
	Rupa
	KK pada 3, 6.

	86.
	Pindo
	<Pindho>
	Pindho
	K pada 5.

	87.
	Percoyo
	<Percaya>
	Percaya
	KK pada 5.

	89.
	Cerakku
	<Ceraku>
	Ceraku
	KK pada 5.

	90.
	Pie
	<Piye>
	Piye
	KK pada 6; MA pada 10.

	91.
	Ameh
	<Arep>
	Arep
	KK pada 1, 7.

	92.
	Wuto
	<Wuta>
	Wuta
	KK pada 8.

	93.
	Moto
	<Mata>
	Mata
	KK pada 8.

	94.
	Rumongso
	<Rumangsa>
	Rumangsa
	KK pada 9.

	95.
	Ciloko
	<Cilaka>
	Cilaka
	MA pada 1, 5, 9, 13, 14.

	96.
	Keno
	<Kena>
	Kena
	MA pada 1, 5, 9, 13, 14.

	97.
	Godo
	<Godha>
	Godha
	MA pada 1, 5, 9, 13, 14.

	98.
	Nelongso
	<Nelangsa>
	Nelangsa
	MA pada 1, 5, 9, 13, 14.

	99.
	Mulo
	<Mula>
	Mula
	MA pada 1, 5, 9, 13, 14

	100.
	Rekoso
	<Rekasa>
	Rekasa
	MA pada 1, 4, 5, 7, 9, 13; NDB pada 2.

	101.102.
	Soyo
	<Saya>
	Saya
	BS pada 1, 7, 12, 17, 19; MA pada 2; OR pada 14.

	103.
	Nduwur
	<Ndhuwur>
	Ndhuwur
	MA pada 2.

	104.
	Dengkul
	<Dhengkul>
	Dhengkul
	MA pada 2.

	105.
	Dempol
	<Dhempul>
	Dhempul
	MA pada 2.

	106.
	Mumbol
	<Mumbul>
	Mumbul
	MA pada 2.

	107.
	Kepengen
	<Kepengin>
	Kepengin
	MA pada 2; NDB pada 5.

	108.
	Pada
	<Padha>
	Padha
	MA pada 3, 4, 6, 7; OR pada 2.

	109.
	Miker
	<Mikir>
	Mikir
	MA pada 3; OR pada 14.

	110.
	Dipiker
	<Pikir>
	Pikir
	MA pada 4.

	111.
	Engko
	<Mengko>
	Mengko
	MA pada 4, 7.

	112.
	Kanda
	<Kandha>
	Kandha
	MA pada 6.

	113.
	Dungo
	<Donga>
	Donga
	MA pada 6; NDB pada 2.

	114.
	Mesti
	<Mesthi>
	Mesthi
	MA pada 6.

	115.
	Menungso
	<Manungsa>
	Manungsa
	MA pada 8.

	116.
	Batuk
	<Bathuk>
	Bathuk
	MA pada 10.

	117.
	Isek-isek
	<Isik-isik>
	Isik-isik
	MA pada 10.

	118.
	Kentu
	<Kenthu>
	Kenthu
	MA pada 11.

	119.
	Ngiro
	<Ngira>
	Ngira
	MA pada 11.

	120.
	Isen
	<Isin>
	Isin
	MA pada 12.

	121.
	Nompo
	<Nampa>
	Nampa
	MA pada 12.

	122.
	Duh
	<Adhuh>
	Adhuh
	NDB pada 1.

	123.
	Ae
	<Wae>
	Wae
	NDB pada 2.

	124.
	Blonjo
	<Belanja>
	Belanja
	NDB pada 2.

	125.
	Marahi
	<Marai>
	Marai
	NDB pada 3.

	126.
	Dik
	<Dhik>
	Dhik
	NDB pada 4.

	127.
	Monggo
	<Mangga>
	Mangga
	NDB pada 4.

	128.
	Ndungo
	<Ndonga>
	Ndonga
	NDB pada 6, 8.

	129.
	Dicandak
	<Dicandhak>
	Dicandhak
	NDB pada 8.

	130.
	Go
	<Kanggo>
	Kanggo
	OR pada 1, 13.

	131.
	Gah
	<Wegah>
	Wegah
	OR pada 1.

	132.
	Cetil
	<Cethil>
	Cethil
	OR pada 1.

	133.
	Ugo
	<Uga>
	Uga
	OR pada 2.

	134.
	Piro
	<Pira>
	Pira
	OR pada 3.

	135.
	Men
	<Temen>
	Temen
	OR pada 3.

	136.
	Ndi
	<Endi>
	Endi
	OR pada 3.

	137.
	Leh
	<Oleh>
	Oleh
	OR pada 6.

	138.
	Udel
	<Wudel>
	Wudel
	OR pada 7.

	139.
	Gede
	<Gedhe>
	Gedhe
	OR pada 8.

	140.
	Noto’o
	<Nataa>
	Nataa
	OR pada 8.

	141.
	Rabi’o
	<Rabia>
	Rabia
	OR pada 8.

	142.
	Ndak
	<Mundhak>
	Mundhak
	OR pada 8.

	143.
	Ngiwo
	<Ngiwa>
	Ngiwa
	OR pada 8.

	144.
	Pengen
	<Pengin>
	Pengin
	OR pada 13.

	145.
	Mbangane
	<Timbangane>
	Timbangane
	OR pada 14.

	146.
	Buang-buang
	<Buwang-<buwang>
	Buwang-buwang
	OR pada 15.

	147.
	Mandeg
	<Mandheg>
	Mandheg
	OR pada 15, 16.

	146.
	Mandeg
	<Mandheg>
	Mandheg
	OR pada 15, 16.

	147.
	Pikir
	<Pikir>
	Pikir
	MA pada 4.


Saderengipun panaliti ngandharaken asiling panaliten, langkung rumiyin badhe ngandharaken wosing cakepan tembang NDX A.K.A saha basa ingkang dipunginakaken. Cakepan tembang ingkang badhe dipuntliti saperangan wonten ingkang ngginakaken basa sanesipun basa Jawi minangka basa ingkang utama, pramila prelu kababaraken rumiyin saderengipun ngandharaken asiling panaliten.

1. Bojoku Ketikung anggitanipun NDX A.K.A (Yonanda Frisna Damara)

Tembang ingkang irah-irahanipun Bojoku ketikung menika anggitanipun NDX A.K.A piyambak kaserat saking pengalaman pribadhinipun Yonanda. Tembang menika nyariyosaken bab katresnan ingkang kandas amargi pacanganipun dipuntikung dening kancanipun. Kacariyosaken wonten kalih tiyang kekancan sampun dangu. Anggenipun kekancan ugi sampun raket sanget amargi saben dintenipun  sesarengan. Salah satunggal saking kekalih kala wau sampun gadhah pacangan, ananging kancanipun ingkang dereng gadhah pacangan ugi remen kaliyan wanodya ingkang sami. Tiyang ingkang dereng gadhah pacangan kala wau lajeng nyeraki wanodya pacangan kancanipun kanthi boten sapangertosan kancanipun. Kadadosan menika lajeng dipunmangertosi dening kancanipun. Kancanipun rumaos menawi kanca kenthelipun sampun tumindak kirang becik kaliyan piyambakipun. Pacanganipun sampun dipunrebat dening kanca kenthelipun piyambak. Piyambakipun boten nyana menawi kancanipun menika tegel ngantos ‘nikung’ pacanganipun kanca ingkang sampun runtang-runtung sesarengan. Menapa boten wonten wanodya sanes ingkang dipunremeni. Sejatosipun manahipun sakit amargi dipuncidrani kancanipun piyambak, ananging piyambakipun nyobi ikhlas saha nglilakaken pacanganipun kaliyan kancanipun wau.

Basa ingkang dipunginakaken wonten ing cakepan tembang Bojoku Ketikung inggih menika basa Jawi kaliyan saperangan tetembungan basa Indonesia.

2. Bojoku Digondhol Bojone anggitanipun NDX A.K.A (Yonanda Frisna Damara)

Tembangipun NDX A.K.A kanthi irah-irahan Bojoku digondhol bojone menika nyariyosaken cariyos tresnanipun Yonanda ingkang kandhas amargi pacanganipun remen tiyang sanes. Pramila caroyos kasebat lajeng dipundadosaken tembang. Rumiyin sampun gadhah janji prasetya nanging sakmenika sampun dipunblenjani. Pacanganipun menika langkung remen tiyang sanes ingkang gadhah bandha langkung kathah. Piyambakipun kaget nalika mirsani pacanganipun mlampah kaliyan tiyang sanes. Menawi pacanganipun sampun boten tresan saha milih tiyang sanes, piyambakipun namung saged ikhlas.

Basa ingkang dipunginakaken wonten ing cakepan tembang Bojoku digondhol bojone  inggih menika basa Jawi.
3. Do Re Mi anggitanipun Nurbayan

Tembang Do Re Mi menika sanes tembangipun NDX A.K.A piyambak. Sejatosipun menika tembang dangdut anggitanipun Nurbayan, lajeng dipuncover dening NDX A.K.A saha dipunparingi rap saengga dados hip-hop dangdut. Wonten ing cakepan tembang Do Re Mi menika kacariyosaken tiyang kakung ingkang sampun gadhah kulawarga (garwa lan putra) ananging taksih remen dolanan dhadhu kaliyan remi. Piyambakipun kasuwun nglereni tumindak ingkang kados mekaten. Leren anggenipun judi supados saged munggah kaji. Keng ibu ugi sampun nate paring wejangan supados anggenipun judi ampun dipunlajengaken. Kedahipun menggalih benjing menawi sampun sepuh supados boten sara pagesanganipun. Judi menika boten saged ndadosaken sugih ananging ndadosaken mlarat. Ingkang dipunpenggalih namung judi, sampun boten menggalih garwa saha putra. Anggenipun judi sinambi mabuk, ngertos-ngertos kalah, kalah boten trima lajeng pados sambutan kaliyan kanca, kalah malih namung saged sambat. Gesang ing dunya menika boten namung nduruti nepsu, kedah menggalih ingkang tebih. Menawi tumindak kados mekaten kedahipun lingsem kaliyan tangga tepalih, menapa malih ngantos boten nggatosaken kulawarga.

Basa ingkang dipunginakaken wonten ing cakepan tembang menika inggih menika basa Jawi saha saperangan wonten tetembungan saking basa Arab.
4. Kimcil Kepolen anggitanipun NDX A.K.A (Yonanda Frisna Damara)

Tembang kanthi irah-irahan Kimcil kepolen menika mila bikanipun saking raos prihatosipun Yonanda ningali kawontenan kawula mudha sakmenika. Saking kawontenan ing sakiwa tengenipun lajeng dipundamel cakepan tembang saha dipunparingi irah-irahan Kimcil Kepolen. Wonten ing cakepan tembang Kimcil Kepolen menika kacariyosaken raos kuciwa tiyang kakung dhumateng tiyang estri amargi ing jaman sakmenika kathah tiyang estri ingkang ndherek kersanipun keng Ibu menawi pados pacangan dipuntingali saking bandhanipun. Ing jaman sakmenika perkawis bandha saged damel tiyang “wuta”. Tuladhanipun wonten cakepan tembang menika, sampun gadhah pacangan nanging ingkang estri milih tiyang sanes ingkang langkung kathah bandhanipun sanadyan paraupanipun kirang sae. Kadadosan kados mekaten sampun kathah amargi wonten istilah “menantu idaman mertua”. Dados tiyang sepuhipun sampun gadhah pathokan kangge calon mantunipun kalebet kedah ingkang gadhah bandha.

Basa ingkang dipunginakaken wonten ing cakepan tembang menika inggih menika basa Jawi saha basa Indonesia. Basa Indonesia ingkang dipunginakaken namung saperangan kemawon awujud tetembungan.

5. Meteng Asmara anggitanipun NDX A.K.A (Yonanda Frisna Damara)

Tembang anggitanipun Yonanda ingkang inspirasinipun saking kawontenan sosial ing masarakat jaman sakmenika inggih menika Meteng Asmara. Wonten ing cakepan tembang Meteng Asmara menika kacariyosaken tindak-tanduk saha solah bawanipun tiyang enem ing jaman sakmenika ingkang anggenipun pacaran sampun boten nggatosaken paugeran, saengga ngantos wonten ingkang ngandhut rumiyin saderengipun bebrayan. Wonten ing cakepan tembang menika ugi ngandharaken raos kuciwa kaliyan tumindak tiyang enem sakmenika ingkang waton tumindak boten nggatosaken resikonipun. Tembang menika ugi paring wejangan dhumateng kawula mudha supados saged nahan nepsu. Menawi namung tumindak mbujung nepsu lan gampil kenging godha kados mekaten saged nuwuhaken prahara kados meteng asrama.

Basa ingkang dipunginakaken wonten ing cakepan tembang menika inggih menika basa Jawi saha basa Indonesia. Basa Indonesia ingkang dipunginakaken namung saperangan kemawon awujud tetembungan.
6. Ngenes dadi Bojomu anggitanipun NDX A.K.A (Yonanda Frisna Damara)

Tembang menika dipunserat dening Yonanda saking cariyos pagesangan kancanipun. Wonten ing cakepan tembang ngenes dadi bojomu menika kacariyosaken raos kuciwa tiyang kakung dhumateng pacanganipun ingkang sasampunipun dipunpundhut garwa boten saged mangsak, remen blanja, saha asring nggetak-nggetak, beda kaliyan nalika dereng dados garwanipun. Ngantos dipunrewangi nyade sabinipun kangge nyembadani pacanganipun saha kangge modal rabi, nanging tumindakipun taksih kirang trep ingkang nuduhaken menawi piyambakipun menika sampun bebrayan. Ingkang kakung sampun nyambut damel saben dinten ngantos lembur kangge nyekapi kabetahan saben dintenipun nanging miturut garwanipun boten cekap kangge blanja. Piyambakipun ngraosaken kesel menawi saben dinten namung dipunasoraken. Sabar ngantos manahipun sumegar dereng saged ngelingaken garwanipun saengga taksih tumindak kados mekaten. Pramila ingkang kakung sampun boten kiyat saha sampun jeleh kaliyan tumindak garwanipun ingkang asring ngasoraken saha boten wonten ewah-ewahan tumuju ingkang sae. Basa ingkang dipunginakaken wonten ing cakepan tembang menika inggih menika basa Jawi, basa Indonesia saha basa Inggris. Basa Indonesia saha basa Inggris ingkang dipunginakaken namung saperangan kemawon awujud tetembungan.
7. Oplosan re-make anggitanipun Nurbayan

Tembang Oplosan re-make menika sanes tembang anggitanipun Yonanda ananging tembang anggitanipun Nurbayan. Tembang menika dipuncover dening NDX A.K.A kanthi genre hip-hop saha dipunparingi rap. Wonten ing cakepan tembang Oplosan re-make menika kacariyosaken kawula mudha ingkang remen mabuk utawi mendem oplosan. Wosipun tembang menika sejatosipun wejangan kangge kawula mudha ingkang asring mendem oplosan supados leren aggenipun medem amargi namung paring kapitunan dhumateng piyambakipun. Kapitunan saking mendem oplosan inggih menika ngrisak badan, ngrisak pikiran saha saged njalari tiyang menika seda. Tinimbang kangge mendem oplosan langkung sae menawi ngibadah, ngaji saha pados amal kangge sangu wonten akhirat. Sampun cekap anggenipun mendem oplosan amargi boten wonten mupangat saha ginanipun.Basa ingkang dipunginakaken wonten ing cakepan tembang menika inggih menika basa Jawi saha basa Indonesia. Basa Indonesia ingkang dipunginakaken namung saperangan kemawon awujud tetembungan.
1) Kritik Sosial wonten ing cakepan tembang NDX A.K.A

Saben tiyang mesthi gadhah perkawis wonten pagesanganipun. Perkawis wonten ing pagesangan menika kathah sanget saha maneka warni, saking perkawis ingkang gampil dumugi perkawis ingkang kompleks. Perkawis-perkawis menika saged madeg piyambak saha saged sesambetan antawisipun perkawis setunggal saha perkawis sanesipun. Saengga setunggal perkawis menika saged kalebet wonten langkung saking setunggal kategori amargi wonten langkung saking setunggal unsur ingkang njalari. Pramila mekaten ugi perangan kritik-kritik sosial sipatipun boten mutlak, tegesipun setunggal kritik sosial saged dipunlebetaken langkung saking setunggal kategori miturut perkawis ingkang ndhasari.

Adhedhasar panaliten menika, perkawis-perkawis ingkang dipunkritik wonten ing cakepan tembang NDX A.K.A dipunpanggihaken wonten kalih welas saking 8 tembang ingkang ngandhut kritik sosial. Saking kalih welas perkawis menika ing salebeting wonten ingkang dipunwastani fenomena sosial ingkang ngandhut indikasi kritik sosial. Kalih welas fenomena sosial menika, inggih menika:

a) Ngrisak pasrawungan

Gayut kaliyan bab sosial wonten masarakat menika asring kadadosan perkawis-perkawis sosial. Perkawis sosial menika tuwuh amargi boten wontenipun keselarasan antawisipun norma ingkang katindakaken kaliyan ngrembakanipun budaya saha kemajengan masarakat. Perkawis sosial menika nglimputi padatan saperangan masarakat ingkang sejatosipun boten jumbuh kaliyan pangajeng-ajeng ingkang dados pathokan wonten ing pagesangan masarakat. Saking perkawis sosial menika badhe damel crah saha ngrisak pasrawungan ing masarakat. Pramila gesang wonten ing masarakat kedah sami njagi pasrawungan supados anggayuh gesang ingkang ayom-ayem saha tentrem. Ananging boten sedaya manungsa menika saged njagi pasrawungan kanthi sae. Tumindak awon ingkang nyidrani tiyang sanes menika saged nuwuhaken crah saha saged ngrisak pasrawungan.

b) Egois
Saben tiyang menika temtu kemawon gadhah kekajengan utawi pepinginan ingkang badhe kagayuh wonten pagesanganipun. Tiyang menika badhe nindakaken menapa kemawon supados kekajenganipun saged kagayuh, sanadyan tumindakipun saged damel cilaka tumrap tiyang sanes. Ingkang dipunwastani egois ingih menika sipat ingkang langkung nginggilaken kebetahan pribadhinipun tinimbang kabetahan kangge umum. Tiyang ingkang egois menika rumaos menawi piyambakipun ingkang paling leres saha sae sanadyan ingkang dipuntindakaken menika lepat.

c) Ewah-ewahan nilai saking tumindaking para wanita jaman rumiyin kaliyan jaman sakmenika

Tiyang wanita jaman rumiyin menika gadhah tindak-tanduk ingkang lembut, kalem saha tansah mawas dhiri. Tegesipun menawi tumindak nggatosaken paugeran, unggah-ungguh saha tata karma ingkang trep kaliyan tiyang Jawi. Beda kaliyan tiyang wanita jaman sakmenika ingkang sampun kenging modernisasi. Tiyang wanita sakmenika sampun ewah nilainipun katinggal saking pangganggenipun ingkang kirang sopan saha asring nerak paugeran tiyang Jawi.

d) Tumindak mendem/ mabuk

Kawula mudha sakmenika kathah ingkang konsumsi “miras” saha narkoba amargi sakmenika sampun gampil anggenipun pados, saking regi ingkang mirah dumugi regi ingkang awis. Kahanan kados mekaten saged kadadosan wonten maneka warni ingkang njalari. Salah setunggalipun inggih menika pasrawunganipun ingkang kirang trep saengga ndherek nyobi kanca sanesipun.

e) Tumindak Judi

Tumindak judi menika kalebet tumindak ingkang awon. Tiyang ingkang nindakaken judi menika dereng saged ngendhalekaken nepsunipun.  Nepsu awon ingkang kados mekaten ingkang damel manungsa tumindak awon saengga boten emut kaliyan menapa kemawon.

f) Degradasi moral tiyang estri minangka ibu rumah tangga

Ibu rumah tangga menika tugasipun nindakaken sedaya ingkang dipunngendikakaken dening garwanipun. Wonten tetembungan ingkang paring gambaran tiyang estri jaman rumiyin inggih menika “mangsak, macak, manak”. Ananging wonten ing jaman sakmenika wonten degradasi moral tiyang estri minangka ibu rumah tangga. Sakmenika wonten tiyang estri ingkang wantun dhumateng garwanipun. Menawi ngendika kaliyan garwanipun asring nggetak, kirang ngajeni saha kirang subasita.

g) Materialistik
Tiyang gesang wonten ing jaman sakmenika paring nilai dhumateng tiyang sanes dipuntingali saking kathah sekedhik bandha ingkang dipungadhahi. Mekaten ugi nalika pados pacangan menika dipunukur saking bandhanipun ingkang utama.
h) Daya pangaribawa saking pergaulan bebas

Kawula mudha sakmenika sampun boten tabu menawi ngrembag bab ingkang gayut kaliyan bab tresna. Kawula mudha sakmenika sampun “blak-blakan” ngengingi bab tresna menika jalaran daya pangaribawa saking pergaulan bebas. Kathah ugi kawula mudha jaman sakmenika tumindak awon kanthi dhasar tresna. Tumindak kados makaten ingkang kedaha dipunkontrol, salah satunggaling cara inggih menika dipunsukani kritik.
i) Hedonis
Tumindak hedonis inggih menika “foya-foya” utawi tumindak kanthi ngginakaken arta kangge bab-bab  ingkang boten wonten mupangatipun.  Menika dipuntindakaken namung kangge nduruti nepsu kemawon. Tumindak kangge nduruti nepsu menika kathah-kathahipun gayut kaliyan bab ingkang awon saengga menika wonten gayutipun kaliyan nilai moral.

j)  Kirang ngibadah kathah pangangkah

Aspek agama menika gayut kaliyan ngibadah dhumateng Gusti ingkang murbeng dumadi saha tata nilai agama ingkang dipunrasuk. Agama saged nemtokaken tumindak saha tata karma satunggaling tiyang. Tiyang ingkang gadhah kawruh ngengingi bab agami ingkang kathah pramila badhe gadhah tata karma, unggah-ungguh saha tumindak ingkang sae. Wondene ingkang ngelmu agaminipun taksih kirang, tata kramanipun radi awon. Sanesipun manungsa gesang wonten ing donya menika kedahipun boten namung pados karemenan donya ananging kedah menggalih ngengingi akhirat.

Manungsa menika menawi gadhah pangajab kedahipun dipungayuh kanthi usaha saha pandonga. Usaha saha pandonga menika kedah sesarengan dipuntindakaken, menawi salah setunggal boten katindakaken pramila boten saged kagayuh. Beda kaliyan tiyang sakmenika ingkang kathah pangangkah nanging boten disarengi kanthi ngibadah.

k)  Piweling supados leren mendem lan saged tobat

Tiyang gesang wonten ing masarakat menika mesthi mbetahaken tiyang sanes, amargi manungsa menika makhluk sosial. Mekaten ugi nalika manungsa menika tumindak ingkang boten jumbuh kaliyan pranatan pramila tiyang sanes menika ngemutaken. Tiyang sanes menika paring piweling kangge ngemutaken supados anggenipun tumindak saged jumbuh kaliyan pranatan langkung-langkung bab agami. Tuladha tumindakipun masarakat sakmenika ingkang boten jumbuh kaliyan pranatan saha agama inggih menika mendem. Pramila sampun dados kuwajibanipun tiyang sanes kangge ngemutaken supados leren anggenipun mendem, lajeng saged tobat. 

l)  Ewah-ewahaning Kawontenan Sosial

Ewah-ewahaning kawontenan sosial menika gayut kaliyan tatanan sosial wonten ing masarakat. Ewah-ewahan menika ugi wonten sambung rapetipun kaliyan kemajengan teknologi saha kemajengan pola pikiripun manungsa, kalebet bab sosial saha budaya. Ewah-ewahan menika saged dipuntingali saking cakepan tembang ingkang nandhingaken pagesangan jaman rumiyin saha jaman sakmenika.

Supados langkung cetha kritik sosial ingkang sampun kapanggihaken badhe kaandharaken mawi tabel. Pramila wonten ing ngandhap menika badhe kaandharaken kritik sosial wonten ing cakepan tembang NDX A.K.A kanthi pethikan cakepanipun.

Tabel 6: Data Kritik sosial wonten ing cakepan tembang NDX A.K.A
	No.
	Fenomena Sosial
	Pethikan Tembang
	Kritik sosial
	Data

	1.
	Ngrisak pasrawungan
	aku ra nyangka kowe tega karo kanca
jarene kanca kenthel, bojoku tok sledhing tekel
	Tumindak awon kadosta ngrebat pacanganipun kanca.
	BK

Pada 2

	2.
	Ngrisak pasrawungan
	heee kowe kancaku sing jarene cs-ku
nanging nyatane neng mburi kok kowe kaya pabu
mbribik nikung nyiak bojone kanca dhewe
ora mikir kancane tumindak sakpenake
	Srawung ingkang saksekecap piyambak.
	BK

Pada 3

	3.
	Ngrisak pasrawungan
	pendhak ndinane awor ee bojoku tok gondhol

ning ngarep kok apikan, ning mburi ko bajingan
	Tumindak kanthi sae wonten ngajeng saha awon wonten wingkingipun.
	BK

Pada 8

	4.
	Egois
	Aja mung nuruti nafsu dinggo kepuasanmu

Ora mikir butuhe mbendina ngejak kere
	Nduruti nepsu kangge karemenan pribadhi menika kalebet egois.
	D 

Pada 9-10

	5.
	Egois
	tingkah polah bocahe gur manut udele dhewe
padha ra dipikir (mbuh) apa resikone (karepmu)
	Tumindak ingkang namung  ngungkulaken kajengipun piyambak, boten menggalih resikonipun.
	MA

Pada 4

	6.
	Ewah-ewahan nilai tumindaking tiyang estri 
	pancen saya mumet (mumet) mikir kahanan sak iki
nyawang bocah wadon kok saya nggatheli
nganggo rok ning dhuwur dhengkul, raine kok kebak dhempul
	Ewahipun nilai saking tumindaking wanita jaman rumiyin kaliyan jaman sakmenika ingkang kirang nggatosaken unggah-ungguh saha tata karma.
	MA

Pada 2

	7.
	Tumindak Mendem
	Tutupen botolmu
Tutupen oplosan mu
Emanen nyawamu
aja mbok terus teruske
Mergane ora ana gunane
	Mendem ingkang boten wonten ginanipun.
	OR

Pada 4

	8.
	Tumindak judi
	Judine mbok aja diteruske

Mbok dipikir tuwek e timbang sara uripe
	Tiyang ingkang sampun bebrayan nanging taksih remen judi.
	D

Pada 2

	9.
	Tumindak judi
	“nggo mangan karo urip supaya kajen batinmu, aja mung nduruti nafsu kanggo kepuasanmu, ora mikir butuhe mbendina ngajak kere, apa kowe ki ora waras apa pancen wis pecandu”
	Tiyang ingkang kecanduan judi
	D

Pada 10 

	10.
	Degradasi moral tiyang estri minangka ibu rumah tangga
	nemu bojo kok sara uripku
wis ora isa masak, pintere mung macak
karo seneng mbentak-mbentak
	Tiyang estri ingkang boten saged mangsak,remen macak saha watun kaliyan garwanipun.
	NDB

Pada 1

	11.
	Materialistik
	pancene kowe pabu nuruti ibumu, jare nek ra ninja ra oleh dicinta, apa kaya ngene susahe wong kere, ameh nyandhing tresna kalah karo bandha
	Pangangkah tiyang sepuh pados pacangan ingkang sugih bandha.
	KK

Pada 1

	12.
	Materialistik
	jaremu nek ra fu kowe ora i love you, jaremu nek ra ninja kowe ora cinta, nanging piye meneh aku wong ra nduwe, kalah bandha menang rupa kuwi saklawase
	Katresnan sakmenika dipunukur saking bandha, pasuryan sampun boten saged dados pathokan.
	KK

Pada 6

	13.
	Materialistik
	pancen aku raisa nyenengke kowe nganggo dhuwit
merga dhasare aku wong cilik sik uripe pait
	Arta, sakmenika sampun dados sumber saking sedaya raos remen.
	BDB

Pada 10

	14.
	Daya pangaribawa pergaulan bebas
	saiki rasakna nek bojomu meteng dhisik (kapok)
pendhak dina bathukmu kuwi mbok isek-isek
	Jumbuh kaliyan paribasan, “sapa nandur bakal ngundhuh” menapa ingkang badhe dipunpakantuki manungsa menika jumbuh kaliyan tumindakipun.
	MA

Pada 10

	15.
	Daya pangaribawa pergaulan bebas
	mula ya tumindak ora waton serem, dijak tumindak kenthu kowe waton gelem (ah ah ah)
saiki mumet ndhasmu merga tumindakmu dhewe
	Pergaulan bebas damel kawula mudha tumindak boten  nengenaken paugeran Jawi.
	MA

Pada 11

	16.
	Hedonis
	Kurang marem bandar dhadhu karo lotse campur ngguyu

Ora ngerti kalah pira ngecek dompet gari sewu
	Ngginakaken arta kangge judi saha mendem ingkang boten wonten mupangatipun.
	D 

Pada  4

	17.
	Hedonis
	Apa ora eman dhuwite
Kanggo tuku banyu setan
	Ngginakaken arta kangge mendem ingkang boten wonten mupangatipun.
	OR

Pada 2

	18.
	Kirang ngibadah kathah pangangkah
	wis ra gelem ndunga tapi njaluk mulyo 
karepe mung shopping santai happy saben dina
	Kirang anggenipun ngibadah nangging gadhah pangangkah ingkang ageng.
	NDB

Pada 8

	19.
	Piweling leren mendem lan tobat
	Banyu setan dan oplosan mending tok singkiri, Ciu lapen AL sari vodka gak jaman lagi, mending sholat apa ngaji, mbangane endinge mati, golek amal nggo sangu di akhirat nanti
	Piweling leren mendem lajeng tobat nindakaken ngibadah
	OR

Pada 11

	20.
	Ewah-ewahaning kawontenan  sosial
	pancen saya mumet (mumet) mikir kahanan sak iki
nyawang bocah wadon kok saya nggatheli
	Ewah-ewahaning kawontenan  sosial
	MA

Pada 2


2) Sasaran kritik saha Golongan Sosial wonten ing cakepan tembang NDX A.K.A

Wonten ing panaliten menika kapanggihaken 5 sasaran kritik. Sedaya sasaran kritik menika saged katingal saking konteks cakepan tembangipun. Sasaran kritik ingkang kapanggihaken wonten ing panaliten menika inggih menika sasaran kritik ingkang khusus:

a) Sasaran kritik ingkang khusus 

Sasaran kritik ingkang khusus inggih menika sasaran kritik ingkang gadhah titikan tartamtu kangge nemtokaken sinten ingkang dipuntuju dening NDX A.K.A. Kriteria menika saged katingal wonten ing konteks cakepan tembang NDX A.K.A. Wonten ing lagu hip-hop NDX A.K.A kapanggihaken sasaran kritik ingkang khusus inggih menika:
(1) Pejudi

Tiyang ingkang remen nindakaken judi dipunwastani pejudi. Judi wonten ing cakepan tembang NDX A.K.A menika wonten dhadhu, remi, saha togel. Sasaran kritik menika dipunbedakaken kanthi dhasar karemenan.
(2) Pemabuk

Tiyang ingkang remen ngombe “omben-omen” utawi “ndem-ndeman” dipunwastani pemabuk. Tumindak mendem wonten cakepan tembang NDX A.K.A menika wonten ingkang mendem ciu, vodka, oplosan, narkoba lan sakpanunggalanipun. Sasaran kritik menika dipunbedakaken kanthi dhasar karemenan.
(3) Tiyang estri

Tiyang estri utawi wanita ugi dados sasaran kritik wonten ing salebeting cakepan tembang NDX A.K.A. Tiyang estri wonten ing cakepan tembang menika nglimputi wanodya ingkang taksih mudha saha ibu rumah tangga. Sasaran kritik menika dipunbedakaken kanthi dhasar gender.

(4) Kanca

Kanca menika ugi dados sasaran kritik wonten ing cakepan tembang NDX A.K.A gayut kaliyan pasrawungan. Kanca inggih menika tiyang ingkang asring srawung ing padintenan, mangertos sedayanipun bab kita. 

(5) Kawula mudha

Para kadang wiranem utawi kawula mudha ugi dados sasaran kritik wonten ing cakepan tembang NDX A.K.A. Sasaran kritik menika dipunbedakaken kanthi dhasar umur. Kawula mudha menika tiyang ingkang taksih enem dereng bebrayan.

Sasaran kritik wonten ing cakepan tembang NDX A.K.A nglimputi sedaya lapisan masarakat, inggih menika (1) masarakat golongan sosial inggil, (2) masarakat golongan sosial madya, saha (3) masarakat golongan andhap.

(1) Masarakat Golongan Sosial Inggil (G1)

Masarakat golongan sosial ingkang kaping setunggal inggih menika golongan sosial inggil. Titikanipun masarakat ingkang kalebet golongan menika dipuntingali saking padamelanipun. Ingkang kalebet golongan menika padamelanipun langkung alus saha gadhah pangkat ingkang inggil, tuladhanipun tiyang ingkang padamelanipun wonten kantor-kantor pamarintah utawi tiyang ingkang dados pangarsa Negara.
(2) Masarakat Golongan Sosial Madya (G2)

Masarakat golongan sosial ingkang kaping kalih inggih menika golongan sosial madya. Titikanipun masarakat ingkang kalebet golongan menika dipuntingali saking padamelanipun. Ingkang kalebet golongan menika padamelanipun sakngandhapipun golongan sosial inggil, tuladhanipun tiyang ingkang padamelanipun dagang saha seni.

(3) Masarakat Golongan Sosial Andhap (G3)

Masarakat golongan sosial ingkang kaping tiga inggih menika golongan sosial andhap. Titikanipun masarakat ingkang kalebet golongan menika dipuntingali saking padamelanipun. Ingkang kalebet golongan menika padamelanipun langkung kasar, tuladhanipun kuli, buruh, tani lan sapanunggalanipun.

Supados langkung mangertos sinten kemawon ingkang dados sasaran kritik saha golongan sosialipun, pramila dipundamel table. Wonten ing tabel ngandhap menika badhe kaandharaken priyantun ingkang dados sasaran kritik saha kalebet wonten golongan sosial pundi piyambakipun wonten ing cakepan tembang NDX A.K.A
Tabel 7: Data Sasaran kritik saha Golongan Sosial wonten Cakepan Tembang Hip Hop NDX A.K.A
	No.
	Fenomena Sosial
	Kritik sosial
	Sasaran kritik
	Golongan Sosial
	Indikator
	Ket

	
	
	
	
	G1
	G2
	G3
	
	

	1.
	Ngrisak pasrawungan
	Tumindak awon kadosta ngrebat pacanganipun kanca.
	Kanca
	
	√
	√
	aku ra nyangka kowe tega karo kanca
jarene kanca kenthel, bojoku tok sledhing tekel
	BK

Pada 2

	2.
	Ngrisak pasrawungan
	Srawung ingkang saksekecap piyambak.
	Kanca
	√
	√
	√
	heee kowe kancaku sing jarene cs-ku
nanging nyatane neng mburi kok kowe kaya pabu
mbribik nikung nyiak bojone kanca dhewe
ora mikir kancane tumindak sakpenake
	BK

Pada 3

	3.
	Ngrisak pasrawungan
	Tumindak kanthi sae wonten ngajeng saha awon wonten wingkingipun.
	Kanca
	√
	√
	√
	pendhak ndinane awor ee bojoku tok gondhol

ning ngarep kok apikan, ning mburi ko bajingan
	BK

Pada 8

	4.
	Egois
	Nduruti nepsu kangge karemenan pribadhi menikakalebet egois.
	Pejudi
	√
	√
	√
	Aja mung nuruti nafsu dinggo kepuasanmu

Ora mikir butuhe mbendina ngejak kere
	D 

Pada 9

	5.
	Egois
	Tumindak ingkang namung  ngungkulaken kajengipun piyambak, boten menggalih resikonipun.
	Kawula mudha
	
	
	√
	tingkah polah bocahe gur manut udele dhewe
padha ra dipikir (mbuh) apa resikone (karepmu)
	MA

Pada 4

	6.
	Ewah-ewahan nilai tumindaking tiyang estri 
	Ewahipun nilai saking tumindaking wanita jaman rumiyin kaliyan jaman sakmenika ingkang kirang nggatosaken unggah-ungguh saha tata karma.
	Tiyang estri
	
	
	√
	pancen saya mumet (mumet) mikir kahanan sak iki
nyawang bocah wadon kok saya nggatheli
nganggo rok ning dhuwur dhengkul, raine kok kebak dhempul
	MA

Pada 2

	7.
	Tumindak Mendem
	Tumindak ingkang namung  ngungkulaken kajengipun piyambak, boten menggalih resikonipun.
	Pemabuk
	
	
	√
	Tutupen botolmu
Tutupen oplosan mu
Emanen nyawamu
aja mbok terus teruske
Mergane ora ana gunane
	OR

Pada 4

	8.
	Tumindak judi
	Tiyang ingkang sampun bebrayan nanging taksih remen judi.
	Pejudi
	√
	√
	√
	Judine mbok aja diteruske

Mbok dipikir tuwek e timbang sara uripe
	D

Pada 2

	9.
	Tumindak judi
	Tumindak judi dipunibarataken kados polahipun asu.
	Pejudi 
	√
	√
	√
	nggo mangan karo urip supaya kajen batinmu, aja mung nduruti nafsu kanggo kepuasanmu, ora mikir butuhe mbendina ngajak kere, apa kowe ki ora waras apa pancen wis pecandu”
	D

Pada 10 

	10.
	Degradasi moral tiyang estri minangka ibu rumah tangga
	Tiyang estri ingkang boten saged mangsak,remen macak saha watun kaliyan garwanipun.
	Tiyang estri (ibu rumah tangga)
	
	
	√
	nemu bojo kok sara uripku
wis ora isa masak, pintere mung macak
karo seneng mbentak-mbentak
	NDB

Pada 1

	11.
	Materialistik
	Pangangkah tiyang sepuh pados pacangan ingkang sugih bandha.
	Kawula mudha
	
	
	√
	pancene kowe pabu nuruti ibumu, jare nek ra ninja ra oleh dicinta, apa kaya ngene susahe wong kere, ameh nyandhing tresna kalah karo bandha
	KK

Pada 1

	12.
	Materialistik
	Katresnan sakmenika dipunukur saking bandha, pasuryan sampun boten saged dados pathokan.
	Kawula mudha
	
	
	√
	jaremu nek ra fu kowe ora i love you, jaremu nek ra ninja kowe ora cinta, nanging piye meneh aku wong ra nduwe, kalah bandha menang rupa kuwi saklawase
	KK

Pada 6

	13.
	Materialistik
	Arta sakmenika sampun dados sumber saking sedaya raos remen.
	Tiyang estri
	√
	√
	√
	pancen aku raisa nyenengke kowe nganggo dhuwit merga dhasare aku wong cilik sik uripe pait
	BDB

Pada 10

	14.
	Daya pangaribawa pergaulan bebas
	Jumbuh kaliyan paribasan, “sapa nandur bakal ngundhuh” menapa ingkang badhe dipunpakantuki dening manungsa menika jumbuh kaliyan tumindakipun.
	Kawula mudha
	
	
	√
	saiki rasakna nek bojomu meteng dhisik (kapok)
pendhak dina bathukmu kuwi mbok isek-isek
	MA

Pada 10

	15.
	Daya pangaribawa pergaulan bebas
	Pergaulan bebas damel kawula mudha tumindak boten  nengenaken paugeran Jawi.
	Kawula mudha
	
	
	√
	mula ya tumindak ora waton serem, dijak tumindak kenthu kowe waton gelem (ah ah ah), saiki mumet ndhasmu merga tumindakmu dhewe
	MA

Pada 11

	16.
	Hedonis
	Ngginakaken arta kangge judi saha mendem ingkang boten wonten mupangatipun.
	Pejudi
	√
	√
	√
	Kurang marem bandar dhadhu karo lotse campur ngguyu

Ora ngerti kalah pira ngecek dompet gari sewu
	D 

Pada  4

	17.
	Hedonis
	Ngginakaken arta kangge mendem ingkang boten wonten mupangatipun.
	Pemabuk
	
	
	√
	Apa ora eman dhuwite
Kanggo tuku banyu setan
	OR

Pada 2

	18.
	Kirang ngibadah kathah pangangkah
	Kirang anggenipun ngibadah nangging gadhah pangangkah ingkang ageng.
	Tiyang estri (ibu rumah tangga)
	
	
	√
	wis ra gelem ndunga tapi njaluk mulyo 
karepe mung shopping santai happy saben dina
	NDB

Pada 8

	19.
	Piweling supados leren mendem lan saged tobat
	Piweling leren mendem lajeng tobat nindakaken ngibadah
	Kamula mudha, pemabuk
	
	
	√
	Banyu setan dan oplosan mending tok singkiri, Ciu lapen AL sari vodka gak jaman lagi, mending sholat apa ngaji, mbangane endinge mati, golek amal nggo sangu di akhirat nanti
	OR

Pada 11

	20.
	Ewah-ewahaning kawontenan  sosial
	Ewah-ewahaning kawontenan  sosial
	Tiyang estri
	√
	√
	√
	pancen saya mumet (mumet) mikir kahanan sak iki
nyawang bocah wadon kok saya nggatheli
	MA

Pada 2


(3) Cara Ngandharaken Kritik sosial wonten ing Cakepan Tembang NDX A.K.A

Cara ngandharaken kritik sosial wonten ing cakepan tembang NDX A.K.A wonten kalih cara, inggih menika cara ngandharaken kritik kanthi langsung saha boten langsung. Cara ngandharaken kritik kanthi cara langsung inggih menika cara ngandharaken kritik kanthi ngginakaken ukara saha tetembungan ingkang cetha saha boten gadhah teges ingkang semu, saengga gampil dipunmangertosi. Cara nagndharaken kritik kanthi cara kados ing nginggil menika wujudipun lugas. Cara ngandharaken kritik kanthi boten langsung inggih menika cara ngandharaken kritik kanthi ngginakaken ukara saha tetembungan ingkang gadhah teges semu, boten kaandharaken kanthi lugas. Anggenipun ngandharaken menika kanthi caa simbolik, sinis, humor, saha interpretatif.

Cara ngandharaken kritik wonten ing salebeting cakepan tembang NDX A.K.A ingkang dipuntliti menika saged dipunmangertosi amargi wonten titikan ingkang katingak ajeg. Titikanipun inggih menika:

a) Lugas
Cara ngandharaken kritik kanthi lugas gadhah titikan inggih menika ngginakaken basa ingkang gampil dipunmangertosi ancas saking ukaranipun.

b) Simbolik
Cara ngandharaken kritik kanthi simbolik gadhah titikan inggih menika wonten tetembungan ingkang dipunpindhahahek kaliyan kawontenanipun.

c) Sinis
Cara ngandharaken kritik kanthi sinis gadhah titikan inggih menika ngginakaken tetembungan ingkang kasar saha ukaranipun ngawrat raos mangkel.

d) Humor
Cara ngandharaken kritik kanthi humor gadhah titikan inggih menika ngginakaken tetembungan saha ukara kanthi konteks ndhagel.

e) Interpretatif
Cara ngandharaken kritik kanthi interpretatif gadhah titikan inggih menika ngginakaken tetembungan saha ukara ingkang kedah dipunpenggalih rumiyin supados saged mangertos ancasipun. Kangge mangertosi ancasipun tetembungan utawi ukaranipun pamaos kedah gadhah pengalaman, wawasan, saha kawruh.

Cara ngandharaken kritik sosial wonten ing cakepan tembang NDX A.K.A wonten gangsal cara inggih menika kanthi cara lugas, simbolik, sinis, humor, saha interpretatif. Supados langkung cetha kados pundi cara ngandharaken kritik sosial wonten ing cakepan tembang NDX A.K.A kaandharaken wonten ing tabel ngandhap menika.

Tabel 8: Data Cara Ngandharaken Kritik sosial wonten Cakepan Tembang Hip Hop NDX A.K.A:

	No.
	Fenomena Sosial
	Kritik sosial
	Sasaran kritik
	Cara Ngandharaken
	Indikator
	Ket

	
	
	
	
	Langsung
	Boten Langsung
	
	

	
	
	
	
	Lugas
	Sm
	Sn
	H
	I
	
	

	1.
	Ngrisak pasrawungan
	Kedah saged nyingkiri tumindak awon kadosta ngrebat pacanganipun kanca.
	Kanca
	√
	√
	
	
	
	aku ra nyangka kowe tega karo kanca
jarene kanca kenthel, bojoku tok sledhing tekel
	BK

Pada 2

	2.
	Ngrisak pasrawungan
	Srawungan menika boten pikantuk tumindak sakakrepe dhewe.
	Kanca
	√
	√
	
	
	
	heee kowe kancaku sing jarene cs-ku
nanging nyatane neng mburi kok kowe kaya pabu
mbribik nikung nyiak bojone kanca dhewe
ora mikir kancane tumindak sakpenake
	BK

Pada 3

	3.
	Ngrisak pasrawungan
	Tumindak sae wonten ngajeng saha awon wonten wingkingipun menika saged ngrisak pasrawungan.
	Kanca
	
	√
	
	
	
	pendhak ndinane awor ee bojoku tok gondhol

ning ngarep kok apikan, ning mburi ko bajingan
	BK

Pada 8

	
	
	
	
	
	
	
	
	
	
	

	4.
	Egois
	Nduruti nepsu kangge karemenan pribadhi menikakalebet egois.
	Pejudi
	√
	
	
	
	
	Aja mung nuruti nafsu dinggo kepuasanmu

Ora mikir butuhe mbendina ngejak kere
	D 

Pada 9

	5.
	Egois
	Tumindak ingkang namung  ngungkulaken kajengipun piyambak, boten menggalih resikonipun.
	Kawula mudha
	√
	
	√
	
	
	tingkah polah bocahe gur manut udele dhewe
padha ra dipikir (mbuh) apa resikone (karepmu)
	MA

Pada 4

	6.
	Ewah-ewahan nilai tumindaking tiyang estri 
	Ewahipun nilai saking tumindaking wanita jaman rumiyin kaliyan jaman sakmenika ingkang kirang nggatosaken unggah-ungguh saha tata karma.
	Tiyang estri
	√
	
	
	√
	
	pancen saya mumet (mumet) mikir kahanan sak iki
nyawang bocah wadon kok saya nggatheli
nganggo rok ning dhuwur dhengkul, raine kok kebak dhempul
	MA

Pada 2

	7.
	Tumindak Mendem
	Kedahipun mandheg mendem amargi boten wonten ginanipun.
	Pemabuk
	√
	√
	
	
	
	Tutupen botolmu
Tutupen oplosan mu
Emanen nyawamu
aja mbok terus teruske
Mergane ora ana gunane
	OR

Pada 4

	8.
	Tumindak judi
	Tiyang ingkang sampun bebrayan nanging taksih remen judi kedahipun leren anggenipun judi.
	Pejudi
	√
	
	
	
	
	Judine mbok aja diteruske

Mbok dipikir tuwek e timbang sara uripe
	D

Pada 2

	9.
	Tumindak judi
	Tumindak judi dipunibarataken kados polahipun asu.
	Pejudi 
	√
	
	
	
	
	Batine anak bojomu sing sabar kelara-lara

Polahmu polahmu polahmu asuu
	D

Pada 10 

	10.
	Degradasi moral tiyang estri minangka ibu rumah tangga
	Tiyang estri ingkang boten saged mangsak,remen macak saha watun kaliyan garwanipun.
	Tiyang estri (ibu rumah tangga)
	√
	
	√
	
	
	nemu bojo kok sara uripku
wis ora isa masak, pintere mung macak
karo seneng mbentak-mbentak
	NDB

Pada 1

	11.
	Materialistik
	Pangangkah tiyang sepuh pados pacangan ingkang sugih bandha.
	Kawula mudha
	√
	
	
	
	
	pancene kowe pabu nuruti ibumu
jare nek ra ninja ra oleh dicinta
apa kaya ngene susahe wong kere
ameh nyandhing tresna kalah karo bandha
	KK

Pada 1

	12.
	Materialistik
	Katresnan sakmenika dipunukur saking bandha, paraupan sampun boten saged dados pathokan.
	Kawula mudha
	√
	
	
	
	
	jaremu nek ra fu kowe ora i love you, jaremu nek ra ninja kowe ora cinta, nanging piye meneh aku wong ra nduwe, kalah bandha menang rupa kuwi saklawase
	KK

Pada 6

	13.
	Materialistik
	Arta sakmenika sampun dados sumber saking sedaya raos remen.
	Tiyang estri
	
	
	√
	
	√
	pancen aku raisa nyenengke kowe nganggo dhuwit
merga dhasare aku wong cilik sik uripe pait
	BDB

Pada 10

	14.
	Daya pangaribawa pergaulan bebas
	Jumbuh kaliyan paribasan, “sapa nandur bakal ngundhuh” menapa ingkang badhe dipunpakantuki dening manung samenika jumbuh kaliyan tumindakipun.
	Kawula mudha
	
	
	√
	
	√
	saiki rasakna nek bojomu meteng dhisik (kapok)
pendhak dina bathukmu kuwi mbok isek-isek
	MA

Pada 10

	15.
	Daya pangaribawa pergaulan bebas
	Pergaulan bebas damel kawula mudha tumindak boten  nengenaken paugeran Jawi.
	Kawula mudha
	√
	
	
	
	
	mula ya tumindak ora waton serem, dijak tumindak kenthu kowe waton gelem (ah ah ah)
saiki mumet ndhasmu merga tumindakmu dhewe
	MA

Pada 11

	16.
	Hedonis
	Ngginakaken arta kangge judi saha mendem ingkang boten wonten mupangatipun.
	Pejudi
	
	
	√
	
	√
	Kurang marem bandar dhadhu karo lotse campur ngguyu

Ora ngerti kalah pira ngecek dompet gari sewu
	D 

Pada  4

	17.
	Hedonis
	Ngginakaken arta kangge mendem ingkang boten wonten mupangatipun.
	Pemabuk
	√
	
	
	
	
	Apa ora eman dhuwite
Kanggo tuku banyu setan
	OR

Pada 2

	18.
	Kirang ngibadah kathah pangangkah
	Kirang anggenipun ngibadah nangging gadhah pangangkah ingkang ageng.
	Tiyang estri (ibu rumah tangga)
	√
	
	√
	
	
	wis ra gelem ndunga tapi njaluk mulyo 
karepe mung shopping santai happy saben dina
	NDB

Pada 8

	19.
	Piweling supados leren mendem lan saged tobat
	Piweling supados leren mendem lajeng tobat nindakaken ngibadah
	Kamula mudha, pemabuk
	√
	
	
	
	
	Banyu setan dan oplosan mending tok singkiri, Ciu lapen AL sari vodka gak jaman lagi, mending sholat apa ngaji, mbangane endinge mati, golek amal nggo sangu di akhirat nanti
	OR

Pada 11

	20.
	Ewah-ewahaning kawontenan  sosial
	Ewah-ewahaning kawontenan  social
	Tiyang estri
	
	
	
	
	√
	pancen saya mumet (mumet) mikir kahanan sak iki
nyawang bocah wadon kok saya nggatheli
	MA

Pada 2


B. Pirembagan

Asiling panaliten sampun kaandharaken wonten ing ngajeng, salajengipun badhe dipunandharaken pirembagan saking cakepan tembang NDX A.K.A. Pirembagan menika gadhah ancas kangge manggihaken katrangan ingkang langkung cetha saking asiling panaliten. Pirembangan dipunlampahi kanthi urut jumbuh kaliyan wosing perkawis ingkang sampun kaandharaken wonten ing bab sakderengipun. Wonten tiga wosing perkawis inggih menika perkawis sosial ingkang dipunkritik, sasaran kritik kaliyan golongan sosial, saha cara ngandharaken kritik wonten ing cakepan tembang NDX A.K.A. Pramila wonten ngandhap menika badhe dipunpratelakaken asiling pirembagan saben irah-irahan tembang ingkang katliti.

1. Bojoku Ketikung

Cakepan tembang kanthi irah-irahan Bojoku Ketikung menika nyariyosaken kawula mudha ingkang sami srawung saha sampun kekancan dangu. Anggenipun kekancan sampun “kenthel” tegesipun sampun raket sanget. Ananging pasrawunganipun sakmenika risak amargi dipuncidrani dening salah setunggalipun. Kanca ingkang sampun kaanggep sedulur, menapa kemawon sami sesarengan nanging tumindak awon wonten sakwingingipun inggih menika ngrebat pacanganipun. Pramila tembang menika minangka sarana kritik tumrap kadadosan-kadadosan ing masarakat kalebet tumindak ingkang saged ngrisak pasrawungan.

Wonten ing ngandhap menika badhe karembag kritik menapa ingkang kaawrat wonten tembang menika, sasaranipun sinten, saking golongan pundi saha kados pundi cara ngandharaken kritik.

 “aku ra nyangka kowe tega karo kanca

jarene kanca kenthel, bojoku tok sledhing tekel
apa ra ana kimcil liya sing seneng kowe

nganti kowe nikung bojone kanca dhewe” (pada 2)

Wonten ing pada cakepan tembang ing nginggil menika ngawrat kritik sosial ngengingi fenomena sosial  ngrisak pasrawungan. Cakepan wonten pada 2 menika ngawrat kritik sosial bab risakipun pasrawungan amargi ngrebat pacanganipun kanca. Menika saged katingal saking ukara ingkang dipungaris andhap, ingkang nedahaken tumindakipun kanca ingkang ngrebat pacanganipun saengga njalari pasrawunganipun crah.

Sasaran kritik saking tembang Bojoku Ketikung pada 2 inggih menika kanca. Sasaran kritik menika saged katingal saking ukara ing cakepan tembang “aku ra nyangka kowe tega karo kanca”. Tembung kanca menika nedahaken sasaran kritik wonten ing tembang menika. Kanthi sasaran kritik kanca menika dipunkajengaken supados para kanca sampun ngantos nindakaken tumindak kados wonten ing tembang. Golongan sosial ingkang dados sasaran kritik inggih menika sedaya golongan saking golongan andhap (G3), golongan madya (G2) saha golongan inggil (G1). Sedaya golongan kalebet amargi tumindak kados mekaten saged dipuntindakaken dening sinten kemawon tanpa ningali status sosial.
Cara ngandharaken kritik wonten ing tembang menika kanthi cara simbolik. Menika saged katingal saking frasa “sledhing tekel”. Frasa menika salah satunggaling istilah wonten bal-balan ingkang gadhah teges ngrebat bal kanthi cara kasar. Pramila tumindak kancanipun ingkang sampun ngrebat pacanganipun wau dipunpindhaaken kados “sledhing tekel”.

 “heee kowe kancaku sing jarene cs-ku,

nanging nyatane neng mburi kok kowe kaya pabu, 

mbribik nikung nyiak bojone kanca dhewe
ora mikir kancane tumindak sakpenake” (pada 3)

Wonten cakepan ing pada 3 menika ngawrat kritik sosial bab srawung ingkang saksekeca piyambak. Menika saged katingal sakingukara ingkang dipungaris andhap wonten pada 3 ingkang nyariyosaken nalika kekancan menika namung tumindak saksekecanipun piyambak boten menggalih kancanipun.

Sasaran kritik wonten ing pada 3 inggih menika kanca. Sasaran kritik menika saged katingal saking ukara ing cakepan tembang “heee kowe kancaku sing jarene cs-ku”. Tembung kanca wonten cakepan tembang menika nedahaken sasaran kritikipun. Kanthi sasaran kritik kanca menika dipunkajengaken supados sinten kemawon menawi kekancan utawi srawung kaliyan kancanipun sampun ngantos nindakaken tumindak kados wonten tembang. Golongan sosial ingkang dados sasaran kritik inggih menika sedaya golongan saking golongan andhap (G3), golongan madya (G2) saha golongan inggil (G1).

Cara ngandharaken kritik wonten ing tembang menika kanthi cara simbolik. Menika saged katingal saking ukara “nanging nyatane neng mburi kok kowe kaya pabu”. Wonten ukara kasebut ngginakaken tembung pabu ingkang tegesipun kewan asu. Tumindakipun tiyang ingkang ngrebat pacanganipun tiyang sanes menika dipunpindhaaken kados kewan asu. Tiyang utawi manungsa menika dipunparingi akal supados saged menggalih saderengipun tumindak. Beda kaliyan kewan ingkang boten ngginakaken akal nalika tumindak.
 “Pancen kowe konyol ning utekmu kok prothol
pendhak ndinane awor ee bojoku tok gondhol

tak bisa aku pendam  mana sangup bertahan

ning ngarep kok apikan ning mburi ka bajingan” (pada 8)
Menawi cakepan wonten pada 8 menika ngawrat kritik sosial bab tumindak kanthi sae ing ngajeng saha awon wonten wingkingipun. Menika saged katingal saking ukara ingkang dipungaris andhap ingkang nedahaken pasrawungan ingkang risak amargi tumindak kancanipun menawi wonten ngajeng sae nanging menawi wonten wingking tumindak awon. Kritik sosial ing nginggil menika wujud fenomena sosial ing jaman sakmenika ingkang asring kadadosan.

Bab ingkang gayut kaliyan ngrisak pasrawungan dados kritik sosial amargi pasrawungan menika minangka lampahanipun manungsa gesang wonten ing masarakat. Menawi wonten bab-bab ingkang njalari risakipun pasrawungan kedah dipunkritik supados boten damel crahing masarakat.
Sasaran kritik wonten ing pada 8 inggih menika kanca. Sasaran kritik menika saged katingal saking ukara ing cakepan tembang “pendhak ndinane awor ee bojoku tok gondhol”. Tiyang ingkang asring sesarengan menika dipunsebut kanca. Pramila saking cakepan tembang saged dipunmangertosi menawi sasaranipun kanca. Golongan sosial ingkang dados sasaran kritik inggih menika sedaya golongan saking golongan andhap (G3), golongan madya (G2) saha golongan inggil (G1).

Cara ngandharaken kritik wonten ing tembang menika kanthi cara simbolik. Menawi wonten pada 8 menika saged katingal saking ukara “ning ngarep kok apikan ning mburi ka bajingan”. Wonten ukara menika tumindak kancanipun ingkang ngrebat pacanganipun menika dipunpindhaaken kados ‘bajingan’. ‘Bajingan’ menika tegesipun kados kewan bajing ingkang remen tumindak kados mekaten.
2. Bojoku Digondhol Bojone

Wonten ing ngandhap menika badhe karembag kritik menapa ingkang kaawrat wonten tembang menika, sasaranipun sinten, saking golongan pundi saha kados pundi cara ngandharaken kritik.

 “muga kabeh isa dadi kesenenganmu, urip penak lan mulya karo bojo anyarmu, pancen aku raisa nyenengke kowe nganggo dhuwit, merga dhasare aku wong cilik sik uripe pait”. (pada 10)

Cakepan tembang wonten ing nginggil menika nedahaken setunggaling kritik sosial ngengingi bab materialistik inggih menika arta sakmenika sampun dados sumber saking sedaya raos remen. Ukara ingkang dipungaris andhap menika nyariyosaken tiyang estri ingkang sampun gadhah pacangan nanging langkung milih tiyang sanes amargi gadhah arta langkung kathah. Pacanganipun rumaos kuciwa amargi ingkang estri menika tresna kanthi ningali kathah sekedhikipun bandha ingkang dipungadhahi. Tumindak ingkang kados mekaten asring dipunsebut materialistik. Pramila saking pengalaman panganggit lajeng dipundamel tembang kangge suka panyaruwe ngengingi bab materialistik, wondene ing jaman sakmenika arta dados sumber saking sedaya raos remen dening manungsa.
Wondene sasaran kritik sosial ing tembang Bojoku Digondhol Bojone inggih menika tiyang estri. Sasaran kritik menika saged katingal saking ukara ing cakepan tembang “pancen aku raisa nyenengke kowe nganggo dhuwit, merga dhasare aku wong cilik sik uripe pait”. Tembung kowe menika nedahaken sasaran kritik wonten ing tembang menika minangka tembung panggantos kangge pacanganipun inggih menika tiyang estri. Golongan sosial sasaran kritikipun menika saking sedaya golongan inggih menika golongan andhap (G3), golongan madya (G2), saha golongan inggil (G1). Tiyang estri saking sedaya golongan kalebet dados sasaran kritik amargi perkawis menika gayut kaliyan pagesangan ing saklajengipun.

Cara ngandharaken kritik wonten ing tembang menika kanthi cara interpretatif. Pethikan cakepan tembang menika kaandharaken kanthi ngginakaken basa ingkang alus, boten ngginakaken tetembungan ingkang awon saha kasar. Ananging sejatosipun wonten raos mangkel saha kuciwa wonten ing cakepan tembang menika. Cakepan tembang ing nginggil menika ugi kaandharaken kanthi cara sinis, menika katingal saking ukara pungkasan “merga dhasare aku wong cilik sik uripe pait”. Ukara menika nedahakan sindiran ingkang ngawrat raos sinis. Ukara sinis menika tuwuh amargi piyambakipun dipuntilar dening pacanganipun amargi menawi arta saha bandhanipun dipuntandhingaken langkung kathah bandha pacanganipun ingkang enggal.
3. Doremi

Wonten ing ngandhap menika badhe karembag kritik menapa ingkang kaawrat wonten tembang menika, sasaranipun sinten, saking golongan pundi saha kados pundi cara ngandharaken kritik.

“wiwit mbiyen kae mak e wis nate ngelingake, judine mbok aja diteruske, mbok dipikir tuweke, timbang sara uripe, ora sugih sing ana malah kere” (pada 2)

Cakepan tembang wonten ing nginggil menika ngawrat 3 fenomena sosial ingkang saben padanipun beda. Sakmenika badhe karembag saking pada 2 menika ngawrat kritik sosial bab tiyang ingkang sampun bebrayan nanging taksih remen judi. Kritik sosial menika saged katingal saking cakepan ingkang dipungaris andhap. Ukara ingkang dipungaris andhap menika paring kritik tumrap tiyang kakung ingkang sampun bebrayan nanging taksih remen judi. Wontenipun kritik menika supados tiyang kakung ingkang remen judi saged mandheg anggenipun judi saha menggalih kulawarganipun. Sasaran kritik saking tembang menika pejudi inggih menika tiyang ingkang remen judi. Sasaran kritik menika nglimputi sedaya golongan sosial, saking golongan andhap (G3), madya (G2), saha inggil (G1). Nglimputi sedaya golongan amargi tumindak judi menika saged katindakaken dening sedaya golongan. Cara ngandharaken kritik wonten ing tembang Doremi menika kanthi cara lugas utawi langsung. Menika saged katitik saking cakepan tembang pada 2 ingkang ngginakaken ukara langsung saha gampil anggenipun mengertosi maksutipun.
“kurang marem Bandar dadu akro lotse campur ngguyu, ora ngerti kalah piro ngecek dompet gari sewu, jarene uwis biasa wis nduwe mental juwara, lha kok isih ra trima, tang sanggong karo kanca” (pada 4)

Cakepan tembang pada 4 menika ngawrat kritik sosial bab tumindak hedonis inggih menika ngginakaken arta kangge mendem ingkang boten wonten mupangatipun. Tumindak hedonis inggih menika tumindak ingkang ngginakaken arta kangge bab-bab ingkang boten wonten mupangatipun. Cakepan pada 4 ingkang dipungaris andhap menika nedahaken tumindak ngginakaken arta kangge mendem saha judi, menika kalebet tumindak hedonis. Amargi tumindak mendem saha judi menika boten paring mupangat menapa-menapa. Sasaran wonten tembang menika pejudi utawi tiyang ingkang remen judi saking sedaya golongan sosial inggih menika golongan andhap (G3), madya (G2), saha inggil (G1). Saged dipunmangertosi menawi sasaran saking kritikipun menika pejudi katingal saking cakepan tembang ingkang nedahaken tumindakipun tiyang ingkang remen judi. Cara ngandharaken kritik menika kanthi cara sinis saha interpretatif. Kalebet cara ngandharaken kritik kanthi sinis amargi cakepan tembang ingkang dipungaris andhap “ora ngerti kalah piro ngecek dompet gari sewu, jarene uwis biasa wis nduwe mental juwara, lha kok isih ra trima, tang sanggong karo kanca” menika ngawrat raos kuciwa, mangkel ugi ngawrat sindiran kangge tiyang ingkang remen judi menika. Kalebet cara ingkang interpretatif menika saged katingal saking anggenipun mangertosi maksud saking ukaranipun kedah dipunpenggalih rumiyin. Maksud saking pethikan tembang ing nginggil inggih menika ngginakaken arta kangge dados Bandar dhadhu, kangge lotse utawi mendem ngantos kalah kathah saha artanipun kantun setungal ewu. Saklajengipun ugi kaandharaken kanthi sinis, manika saged katingal saking ukara saklajengipun ingkang kados ngece “jarene uwis biasa wis nduwe mental juwara, lhakok isih ra trima utang sangong karo kanca”.

“nggo mangan karo urip supaya kajen batinmu, aja mung nduruti nafsu kanggo kepuasanmu, ora mikir butuhe mbendina ngajak kere, apa kowe ki ora waras apa pancen wis pecandu” (pada 10)
Cakepan tembang Doremi pada 10 menika ngawrat kritik sosial bab tiyang ingkang kecanduan kaliyan judi saha kritik sosial bab nduruti nepsu kangge karemenan pribadhi kalebet nindakaken judi. Kritik sosial tiyang ingkang kecanduan kaliyan judi menika saged katingal saking cakepan ingkang dipungaris andhap. Ukara ingkang dipungaris andhap menika paring kritik tumrap tiyang kakung ingkang sampun bebrayan nanging kecanduan saha remen judi. Wondene kritik sosial bab nduruti nepsu kangge karemenan pribadhi menika ugi katingal saking cakepan tembang wonten ing nginggil ingkang nyariyosaken tiyang ingkang sampun gadhah kulawarga nanging remen dolanan togel saha judi. Amargi dolanan judi piyambakipun ngantos boten emut kaliyan garwa saha putranipun. Arta ingkang sejatosipun kangge nyekapi kabetahan kulawarganipun kalebet kabetahan garwa lan putranipun dipunginakaken kangge judi. Judi menika kalebet tumindak awon. Piyambakipun nindakaken judi menika kangge nduruti nepsu piyambakipun kanthi boten nengenaken kabetahan kulawarganipun malih. Menika katingal saking cakepan ingkang nedahaken menawi garwa saha putranipun menika taksih betah arta kangge nglajengaken gesang. Saking cakepan tembang ing nginggil piyambakipun menika kalebet tiyang ingkang egois amargi langkung nengenaken nepsunipun tinimbang kabetahan kangge garwa saha putranipun. Saengga garwa saha putanipun gesangipun sara amargi tumindak egois saking piyambakipun.

 Wontenipun kritik menika supados tiyang kakung ingkang remen judi saged mandheg anggenipun judi saha menggalih kulawarganipun. Sasaran kritik saking cakepan tembang pada 10 inggih menika pejudi kanthi nglimputi sedaya golongan sosial saking golongan andhap (G3), madya (G2), saha inggil (G1). Cara ngandharake kritik menika kaandharaken kanthi cara lugas utawi langsung. Menika katitik saking cakepan tembang ingkang ngginakaken ukara langsung. Titikan sanesipun inggih menika ngginakaken tetembungan saha ukara ingkang gampil dipunmangertosi.

4. Kimcil Kepolen

Wonten ing ngandhap menika badhe karembag kritik menapa kemawon ingkang kaawrat wonten ing tembang kanthi irah-irahan Kimcil Kepolen, sasaranipun sinten, saking golongan pundi saha kados pundi cara ngandharaken kritik. Cakepan tembang kanthi irah-irahan Kimcil Kepolen menika ngawrat kritik sosial bab materialistik. Materialistik menika idhentik kaliyan bandha kadonyan. Jaman sakmenika tiyang gesang menika sami ningali bandha ingkang dipungadhahi. Perkawis materialistik menika kaandharaken wonten cakepan tembang NDX A.K.A kanthi irah-irahan Kimcil Kepolen wonten ing pada 1 saha 6.

“pancene kowe pabu nuruti ibumu, jare nek ra ninja raoleh dicinta, apa kaya ngene susahe wong kere, ameh nyandhing tresna kalah karo bandha” (pada 1)

Cakepan ing nginggil nedahaken panganggit menika nembe pados pacangan. Piyambakipun sampun remen kaliyan salah setunggaling tiyang estri. Ananging tiyang estri menika boten saged nampi kahananipun panganggit. Jalaran panganggit menika namung tiyang mlarat boten gadhah bandha. Tiyang estrinipun menika menawi pados pacangan gadhah kritetia miturut ibunipun. Keng ibu menika ngersakaken menawi putrinipun saged pikantuk pacangan ingkang sugih bandha. Dipuncariyosaken wonten tembang Kimcil Kepolen menika raos tresna menika dipuntingali saking montoripun menawi ninja menapa fu menika angsal dados pacanganipun sinaosa praupanipun kirang. Ananging menawi montoripun sanes ninja menapa fu boten pareng dados pacanganipun. Tumindak kados mekaten menika kalebet wonten tumindak materialistik. Pramila cakepan tembang ing pada 1 menika paring kritik bab pangangkah tiyang sepuh pados pacangan ingkang sugih.

Sasaran kritik wonten ing tembang Kimcil Kepolen inggih menika kawula mudha mliginipun tiyang estri. Menika saged katitik saged cakepan tembang “pancene kowe pabu nuruti ibumu, jare nek ra ninja raoleh dicinta”. Panambang   -mu wonten tembung ‘ibumu’ menika nedahaken subjekipun inggih menika kawula mudha mliginipun tiyang estri. Golongan sosial ingkang dados sasaran kritik inggih menika golongan andhap (G3).
Cara anggenipun ngandharaken kritik menika kanthi cara lugas utawi langsung. Menika katitik saking cakepan tembang ingkang ngginakaken ukara langsung saha gampil angenipun mangertosi maksudipun. Ukaranipun gampil dipunmangertosi amargi boten ngginakaken simbol saha tembung-tembung ingkang ngawrat teges konotasi.
“jaremu nek ra fu kowe ora i love you, jaremu nek ra ninja kowe ora cinta, nanging piye meneh aku wong ra nduwe, kalah bandha menang rupa kuwi saklawase” (pada 6)

Wondene pada 6 menika paring kritik sosial katresnan sakmenika dipunukur saking bandha, pasuryan sampun boten dados pathokan.

Sasaran kritik wonten ing pada 6 ugi kawula mudha mliginipun tiyang estri. Golongan sosial ingkang dados sasaran kritik inggih menika golongan andhap (G3). Cara anggenipun ngandharaken kritik menika kanthi cara lugas utawi langsung. Menika katitik saking cakepan tembang ingkang ngginakaken ukara langsung saha gampil angenipun mangertosi maksudipun. Ukaranipun gampil dipunmangertosi amargi boten ngginakaken simbol saha tembung-tembung ingkang ngawrat teges konotasi.

5. Meteng Asmara

Kacariyosaken wonten ing tembang Meteng Asmara menika solah bawa saha srawungipun kawula mudha jaman sakmenika. Kawula mudha sakmenika menawi tumindak namung manut kekajenganipun piyambak sampun boten nggatosaken paugeran saha pranatan. Ingkang utama piyambakipun saged ngraosaken remen saha bebas anggenipun tumindak. Perkawis resiko sakbibaripun boten sami dipunpenggalih. 

Wonten langkung saking setunggal fenomena sosial ingkang dipunkritik wonten tembang menika, ing antawisipun bab tumindak egois, ewah-ewahan nilai saking tumindaking tiyang estri, daya pangaribawa pergaulan bebas, saha ewah-ewahaning kawontenan sosial. Kritik sosial menika badhe karembag wonten ing ngandhap menika miturut pethikan cakepan tembang saha fenomena sosialipun.

“pancen saya mumet (mumet) mikir kahanan saiki, nyawang bocah wadon kok saya nggatheli, nganggo rok ning dhuwur dhengkul, raine kok kebak dhempul, marai utek mumbul dadi kepengin nyahool” (pada 2)

Cakepan tembang wonten ing pada 2 menika ngawrat kritik sosial bab ewahipun nilai saking tumindaking wanita jaman rumiyin kaliyan jaman sakmenika ingkang kirang nggatosaken unggah-ungguh saha tata krama. Nilai saking tumindaking tiyang wanita menika saged dipunwastani ewah dipuntingali saking cakepan “pancen saya mumet (mumet) mikir kahanan saiki”. Tembung “kahanan saiki” nedahaken jaman sakmenika saha ugi minangka tembung panandhing. Saengga menawi dipuntandhingaken kaliyan nilai tumindaking tiyang wanita jaman rumiyin wonten ewah-ewahanipun. Tiyang wanita Jawi jaman rumiyin menika dipuntepang kanthi tumindakipun ingkang alus, kalem saha kebak dening subasita. Beda kaliyan tiyang wanita jaman sakmenika ingkang tumindakipun sampun ewah saking paugeran saengga nilai saking tumindaking wanita ugi ndherek ewah. Mliginipun nyariyosaken tindak-tandukipun tiyang wanita sakmenika ingkang gadhah sipat “nggatheli”, ngagem rasukan ingkang kirang sopan saha riasan ingkang menor. Sipat “nggatheli” menika kalebet sipat ingkang awon. Sipat menika dipuntindakaken supados dipungatosaken tiyang sanes mliginipun tiyang jaler. Sejatosipun sipat menika boten nedahaken wanita Jawi ingkang dipuntepang kanthi tumindakipun ingkang alus saha kalem. Rasukan ingkang dipunagem ugi nedahaken menawi sampun ewah inggih menika ngagem rok saknginggilipun dhengkul. Menika menawi dipunagem wonten ing padintenan kirang sopan. Dandananipun ugi kirang jumbuh menawi dipuntrepaken wonten masarakat Jawi.

Tembang NDX A.K.A kanthi irah-irahan Meteng Asmara pada 2 menika paring kritik kanthi sasaranipun inggih menika tiyang estri. Tiyang estri wonten ing pada menika dados sasaran kritik katitik saking wontenipun tembung ‘bocah wadon’. Titikan sanesipun inggih menika cakepan tembang ingkang nyariyosaken kahananipun tiyang estri jaman sakmenika kanthi sedaya tindak tandukipun ingkang sampun boten jumbuh kaliyan pranatan. Ing antawisipun tumindakipun sansaya nggatheli, ngagem rok saknginggilipun jengku saha ngginakaken riasan ingkang boten pas utawi trep. Wondene golongan sosialipun nglimputi golongan sosial andhap (G3).
Cara ngandharaken kritik bab ewah-ewahan nilai saking tumindaking tiyang estri menika kanthi cara lugas utawi langsung saha kanthi cara humor. Cakepan tembang kanthi ukara langsung saha gampil anggenipun mangertosi maksudipun menika nedahaken ngginakaken cara andharan kanthi lugas. Ukaranipun ugi gampil dipunmangertosi amargi boten ngginakaken simbol saha tembung-tembung ingkang ngawrat teges konotasi. Wondene sanesipun kanthi cara lugas anggenipun ngandharaken kritik ugi kanthi cara humor. Sanajan ukaranipun menika langsung saha gampil dipunmangertosi nanging ngawrat humor utawi dhagelan ing salebetipun. Cakepan tembang ingkang nedahaken cara ngandharake kanthi humor inggih menika “nganggo rok ning dhuwur dhengkul, raine kok kebak dhempul”. Tembung ‘dhempul’menika biasanipun dipunginakaken kangge nambal kayu ingkang bolong utawi kangge ndhempul tembok supados alus. Ananging wonten cakepan menika ‘dhempul’ kok dipunginakaken wonten pasuryanipun. Menika kangge nedahaken menawi anggenipun dandan menika kekandelen utawi meblok-meblok kados ndhempul tembok.

Pada 2 wonten ing tembang Meteng Asmara menika ugi ngawrat kritik sosial bab ewah-ewahaning kawontenan sosial. Ewah-ewahaning jaman utawi kawontenan sosial menika gayut kaliyan tatanan sosial wonten ing masarakat. Ewah-ewahan menika ugi wonten sambung rapetipun kaliyan kemajengan teknologi saha kemajengan pola pikiripun manungsa, kalebet bab sosial saha budaya. Ewah-ewahan menika saged dipuntingali saking cakepan tembang ingkang nandhingaken pagesangan jaman rumiyin saha jaman sakmenika. Saking cakepan tembang Meteng Asmara wonten pada 2 “nyawang bocah wadon kok saya nggatheli, nganggo rok ning dhuwur dhengkul, raine kok kebak dhempul” menika nedahaken menawi bocah wadon sakmenika tumindakipun sansaya nggatheli. Tembung ‘saya” menika minangka panandha kangge nandhingaken kawontenan jaman rumiyin saha jaman sakmenika.

Tembang NDX A.K.A kanthi irah-irahan Meteng Asmara pada 2 menika paring kritik kanthi sasaranipun inggih menika tiyang estri. Tiyang estri wonten ing pada menika dados sasaran kritik katitik saking wontenipun tembung ‘bocah wadon’. Titikan sanesipun inggih menika cakepan tembang ingkang nyariyosaken kahananipun tiyang estri jaman sakmenika kanthi sedaya tindak tandukipun ingkang sampun boten jumbuh kaliyan pranatan. Ing antawisipun tumindakipun sansaya nggatheli, ngagem rok saknginggilipun jengku saha ngginakaken riasan ingkang boten pas utawi trep. Wondene golongan sosialipun nglimputi golongan sosial andhap (G3).
Cara ngandharaken kritik bab ewah-ewahaning kawontenan sosial menika ngginakaken cara interpretatif. Kangge mangertosi menawi cakepan tembang menika ngawrat kritik menika kedah menggalih rumiyin, boten saged namung kanthi cara maos cakepanipun kemawon. Pramila kedah negesi ukaranipun supados mengertos maksud ukaranipun. Madosi tembung-tembung utawi ukara ingkang merujuk wonten perkawis ewah-ewahaning kawontenan sosial. Menawi wonten pada 2 menika cakepan tembang kanthi ukara “pancen saya mumet (mumet) mikir kahanan saiki” menika dados dhasar pemikiran utawi ide pokok kangge merujuk perkawis ewah-ewahaning kawontenan sosial.

“apa kaya ngono sing padha dikarepke, tingkah polah bocahe gur manut wudele dhewe, padha ora dipikir (mbuh) apa resikone (karepmu)
nek wis gebablasen mengko rekasa uripe” (pada 4)

Saklajengipun cakepan tembang Meteng Asmara pada 4 menika ngawrat kritik sosial bab sipat egois ingih menika tumindak ingkang namung ngungkulaken kajengipun piyambak, boten menggalih resikonipun. Sipat egois saking para kawula mudha menika katingal saking tumindak ingkang mbujung kekajenganipun piyambak kanthi ukara “ tingkah polah bocahe gur manut wudele dhewe”. Tembang kanthi irah-irahan Meteng asmara menika sejatosipun nyariosaken kados pundi solah bawa saha srawungipun kawula mudha jaman sakmenika. Wonten ing jaman ingkang modern menika tiyang enem sampun tepang kaliyan “pacaran”. Kacariyosaken wonten ing tembang menika solah bawanipun tiyang enem ingkang pacaran boten nggatosaken paugeran saengga ngantos kadadosan wonten ingkang ngandhut rumiyin sakderengipun bebrayan. Tumindak ingkang kados mekaten menika namung kangge mbujung kekajenganipun piyambak. Perkawis resiko sakbibaripun boten sami dipunpenggalih. Ingkang langkung utama piyambakipun saged ngraosaken remen saha bebas anggenipun tumindak. Boten pedhuli menika kalebet tumindak ingkang sae menapa tumindak ingkang awon. Kawula mudha sakmenika namung niru saha ndherek tumindak saking kanca sanesipun sanadyan tumindakipun menika lepat.

Sasaran saking kritik menika inggih menika kawula mudha. Menika saged katitik saking tembung ‘bocah’ menika merujuk kangge para mudha sedaya. Kritik menika tuwuh amargi tumindakipun para mudha sakmenika ingkang sampun boten wonten watesanipun. Wondene golongan sosialipun nglimputi golongan sosial andhap (G3).
Wondene cara ngandharaken kritik menika kanthi cara lugas utawi langsung. Menika katitik saking ukara ingkang dipunginakaken menika ukara langsung, tetembunganipun gampil dipunmangertosi. Sanajan menika ngginakaken ukara langsung saha gampil dipunmangertosi ananging ngawrat raos sinis. Pramila kritik menika ugi kaandharaken kanthi cara sinis. Menika katingal saking ukara “apa kaya ngono sing padha dikarepke” menika ukara pitakon, ananging lajeng dipunwangsuli piyambak kanthi ukara saklajengipun. Anggenipun mangsuli pitakenan wonten tetembungan ingkang nedahaken penekanan raos sinis inggih menika tembung ‘mbuh’ saha ‘karepmu’.

 “saiki rasakna nek bojomu meteng dhisik (kapok), pendhak dina bathukmu kuwi mbok isek-isek, mumet mikir piye le nguripi wedokanmu, apa bojomu gur arep mbok pakani watu (atos)” (pada 10)

Cakepan tembang kanthi irah-irahan Meteng Asmara pada 10 ing nginggil menika ngawrat kritik sosial bab “sapa nandur bakal ngundhuh”, menapa ingkang badhe dipunpakantuki dening manungsa menika jumbuh kaliyan tumindakipun. Gayut kaliyan fenomena sosial daya pangaribawa pergaulan bebas cakepan wonten ing nginggil menika nyariyosaken tiyang estri ingkang ngandhut rumiyin. Saged kadadosan kados mekaten amargi wonten daya pangaribawa pergaulan bebas tumrap kawula mudha. Pergaulan bebas menika pasrawungan ingkang boten wonten watesanipun. Saengga saged ndayani para kawula mudha nindakaken tumindak awon ingkang nerak paugeran. Tuladhanipun kados wonten cakepan tembang Meteng Asmara, wonten tiyang estri ingkang ngandhut rumiyin jalaran nindakaken seks bebas. Menawi sampun kadadosan mekaten piyambakipun nembe ngraosaken gela.

Sasaran kritik wonten tembang inggih menika kawula mudha. Wondene golongan sosialipun inggih menika golongan sosial andhap (G3). Cara ngandharaken kritik menika kanthi cara sinis saha interpretatif. Cara sinis menika katingal saking tembung “kapok”, tembung menika nedahaken raos mangkel. Amargi sampun dipunparingi wejangan ananging taksih nindakaken bab-bab ingkang awon saengga nalika piyambakipun ngundhuh wohing pakarti namung saged ‘ngapokake’. Wondene ngginakaken cara interpretatif menika amargi kangge mangertosi menawi cakepan tembang menika ngawrat kritik menika kedah menggalih rumiyin, boten saged namung kanthi cara maos cakepanipun kemawon. Pramila kedah negesi ukaranipun supados mengertos maksud ukaranipun. Kedah nganalisis maksud saking tembung-tembung utawi ukara ingkang merujuk wonten perkawis “sapa nandur bakal ngundhuh”, menapa ingkang badhe dipunpakantuki dening manungsa menika jumbuh kaliyan tumindakipun.

“mula ya tumindak ora waton serem, dijak tumindak kenthu kowe waton gelem (ah ah ah), saiki mumet ndhasmu merga tumindakmu dhewe, ora ngira sing tok tumpaki kuwi keple” (pada 11)

Cakepan tembang kanthi irah-irahan Meteng Asmara pada 11 ing nginggil menika ngawrat kritik sosial bab pergaulan bebas damel kawula mudha tumindak boten nengenaken paugeran jawi. Gayut kaliyan fenomena sosial daya pangaribawa pergaulan bebas cakepan wonten ing nginggil menika nyariyosaken tumindakipun kawula mudha ingkang nindakaken seks bebas.

Sasaran kritik wonten tembang inggih menika kawula mudha. Wondene golongan sosialipun inggih menika golongan sosial andhap (G3). Kalebet golongan sosial andhap amargi subjek ingkang wonten ing cakepan tembang menika kawula mudha ingkang nindakaken seks bebas kaliyan ‘keple’. Wonten ing masarakat ‘keple’ menika identik kangge pados hiburan dening masarakat kanthi perekonomian ingkang andhap. Cara ngandharake kritik menika kanthi cara luga utawi langsung. Menika saged katingal saking cakepan tembang ingkang ngginakaken ukara langsung. Titikan sanesipun inggih menika ngginakaken tetembungan ingkang gampil dipunmangertosi saha kangge mangertosi ancasipun boten prelu negesi tetembunganipun rumiyin.

6. Ngenes Dadi Bojomu

Wonten ing tembangipun NDX A.K.A kanthi irah-irahan Ngenes Dadi Bojomu menika ngawrat 2 kritik sosial. Ingkang kaping setunggal inggih menika kritik sosial bab degradasi moral tiyang estri minangka ibu rumah tangga mliginipun tiyang estri sakmenika ingkang boten saged mangsak, remen macak saha wantun kaliyan garwanipun. Menika saged katingal wonten cakepan tembang ing ngandhap menika:

“mbok mbok mbok duh kepiye nasibku
nemu bojo kok sara uripku
wis ora isa masak, pintere mung macak
karo seneng mbentak-mbentak” (pada 1)
Wonten ing cakepan tembang ingkang dipungaris andhap menika nedahaken kahananipun tiyang estri sakmenika mliginipun ibu rumah tangga. Tumindakipun sampun boten jumbuh kaliyan unggah-ungguh. Menika katingal saking tumindakipun ingkang boten saged mangsak, namung remen macak saha nggetak-nggetak kaliyan garwanipun. Pramila sedaya menika sampun boten jumbuh kaliyan unggah-ungguh tiyang Jawi. Kedahipun tiyang estri menika ngajeni dhumateng garwanipun. Saged dipunmangertosi menawi ingkang dados sasaran kritik inggih menika tiyang estri saking ukara “wis ora isa masak, pintere mung macak” menika nedahaken pakaryanipun tiyang estri.

Sasaran kritik wonten tembang inggih menika tiyang estri mliginipun ibu rumah tangga. Saged dipunmangertosi menawi sasaranipun menika tiyang esrti katingal saking ukara ingkang dipungaris andhap. Ukara menika nedahaken pakaryan tiyang estri. Wondene golongan sosialipun inggih menika golongan sosial andhap (G3). Kalebet golongan sosial andhap katingal saking perkawis anggenipun bebrayan menika amargi ingkang estri gadhah pangangkah ingkang inggil bab perekonomian ananging kasunyatanipun beda. 
 Cara ngandharaken kritik menika kanthi cara lugas utawi langsung saha sinis. Saged dipuntingali saking ukara ingkang dipungaris andhap menika nedahaken ukara langsung nanging ugi ngawrat raos sinis, mangkel saha kuciwa. Ukara menika ugi ngawrat sindiran, kedahipun gadhah garwa menika wonten ingkang ngladosi nanging ingkang estri boten wonten pangertosan dhumateng garwanipun saengga nuwuhaken raos mangkel saha kuciwa.

Kritik sosial ingkang kaping kalih menika kaawrat wonten cakepan tembang Ngenes Dadi Bojomu pada 8 kanthi cakepan ing ngandhap menika:

“wis ra gelem ndunga tapi njaluk mulyo 
karepe mung shopping santai happy saben dina
wis raiso masak pintere mung macak
ngenes temenan aku dadi bojomu” (pada 8)

Wonten ing cakepan tembang ingkang dipungaris andhap menika nedahaken kritik sosial kahananipun tiyang estri mliginipun ibu rumah tangga sakmenika inggih menika kirang ngibadah kathah pangangkah. Tumindakipun sampun boten jumbuh kaliyan pranatan agami. Menika katingal saking tumindakipun boten purun dedonga ananging kepengin gesangipun mulya.. Pramila sedaya menika sampun boten jumbuh kaliyan pranatan. Kedahipun tiyang menawi gadhah pangajab menika kathah anggenipun usaha saha dedonga. Saged dipunmangertosi menawi ingkang dados sasaran kritik inggih menika tiyang estri saking ukara “karepe mung shopping saben dina” menika nedahaken pakaryanipun tiyang estri.

Sasaran kritik wonten tembang inggih menika tiyang estri mliginipun ibu rumah tangga. Saged dipunmangertosi menawi sasaranipun menika tiyang esrti katingal saking ukara ingkang dipungaris andhap. Tembung ‘shopping’ menika nedahaken pakaryan tiyang estri. Wondene golongan sosialipun inggih menika golongan sosial andhap (G3). Kalebet golongan sosial andhap katingal saking perkawis anggenipun bebrayan menika amargi ingkang estri gadhah pangangkah ingkang inggil bab perekonomian ananging kasunyatanipun beda.
Cara ngandharaken kritik menika kanthi cara lugas utawi langsung saha sinis. Saged dipuntingali saking ukara ingkang dipungaris andhap menika nedahaken ukara langsung nanging ugi ngawrat raos sinis, mangkel saha kuciwa. Ukara menika ugi ngawrat sindiran, kedahipun gadhah garwa menika wonten ingkang ngladosi nanging ingkang estri boten wonten pangertosan dhumateng garwanipun saengga nuwuhaken raos mangkel saha kuciwa.

7. Oplosan Re-make

Tembangipun NDX A.K.A kanthi irah-irahan Oplosan Re-make menika ngawrat 3 krititik sosial. Ingkang kaping setunggal inggih menika kritik sosial bab tumindak mendem ingkang boten wonten ginanipun. Cakepan ingkang ngawrat kritik menika kaserat wonten pada 4 kados ing ngandhap menika:

“Tutupen botolmu, tutupen oplosan mu, emanen nyawamu, aja mbok terus-teruske, mergane ora ana gunane” (pada 4)

Cakepan tembang wonten ing nginggil menika nyariyosaken supados nutup botol. Tegesipun mandheg anggenipun ngunjuk omben-omben kadosta oplosan. Tiyang ingkang kados menika kedahipun ngeman nyawanipun. Saengga tumindak mendem menika boten dipunlajengaken malih amargi boten wonten ginanipun.

Cakepan tembang ingkang dipungaris andhap menika nedahaken menawi sasaran kritikipun inggih menika pemabuk. Menika saged katitik saking panambang –mu, ingkang nedahaken darbe. Tembung “botolmu” menika tegesipun botol kagunganipun panjenengan. Menawi dipungandheng setunggal ukara “tutupen botolmu” menika gadhah teges menawi panjenengan dipundhawuhi nutup botol. Tembung botol wonten tembang menika gadhah makna konotatif saking omben-omben utawi miras. Saengga sasaran kritikipun pemabuk. Wondene golongan sosial saking sasaran kritikipun menika saking golongan sosial andhap (G3) amargi oplosan menika jinising omben-omben ingkang ngandhut alkohol kanthi campuran sanesipun. Biasanipun ingkang ngunjuk oplosan menika tiyang kanthi tingkat ekonomi andhap amargi tiyang menika pados ingkang mirah. Saklajengipun cara ngandharake kritik menika kaandharaken kanthi cara simbolik. Cara simbolik menika katingal saking ukara “tutupen botolmu, tutupen oplosanmu”, tembung ‘botol’ menika minangka simbol minuman keras. Kenging menapakok dipunsimolaken kanthi tembung ‘botol’ amargi omben-omben utawi minuman keras menika kathah-kathahipun dipunwadhahi ngginakaken botol.

Kritik sosial ingkang angka kalih inggih menika kritik sosial bab tumindak hedonis mliginipun ngginakaken arta kangge mendem ingkang boten wonten ginanipun. Cakepan ingkang ngawrat kritik menika kaserat wonten pada 2 kados ing ngandhap menika:

“Apa ora eman dhuwite, kanggo tuku banyu setan, apa ora mikir yen mendem, iku bisa ngrusak pikiran, uga sawangen kae kanca-kancamu, akeh sing padha gelimpangan, uga akeh sing padha klesetan ditumpake ambulan” (pada 2)

Cakepan menika nyariyosaken manungsa ingkang nindakaken bab-bab ingkang kalebet sipat hedonis. Tumindakipun inggih menika ngginakaken arta kangge mundhut banyu setan utawi omben-omben. Menawi dipunpenggalih mendem menika boten paring mupangat dhateng ingkang ngunjuk. Mendem malah paring kapitunan kados ingkang dipunadharaken wonten ing cakepan tembang. Kapitunanipun inggih menika mendem menika saged ngrisak penggalih utawi pikiran. Saklajengipun wonten cakepan tembang ugi dipunparingi gambaran tiyang ingkang mendem menika sami gelimpangan, kathah ingkang sami klesetan ngantos dipuntumpakaken ambulan. Tegesipun tiyang ingkang mendem menika saged risak badanipun ugi wonten ingkang ngantos seda. Kritik ngengingi bab hedonis wonten ing cakepan tembang menika katitik saking ukara sepisan inggih menika “apa ora eman dhuwite kanggo tuku banyu setan”. Wonten ukara menika nedahaken menawi piyambakipun ngginakaken arta kangge mundhut omben-omben ingkang boten paring mupangat.

Sasaran kritik saking cakepan tembang ing nginggil inggih menika pemabuk. Menika saged katitik saking ukara ingkang dipungaris andhap menika nedhaken wejangan kangge tiyang ingkang remen mundhut banyu setan utawi pemabuk. Wondene golongan sosial saking sasaran kritikipun menika saking golongan sosial andhap (G3) amargi oplosan menika jinising omben-omben ingkang ngandhut alkohol kanthi dipuncampur kaliyan unjukan sanesipun. Biasanipun ingkang ngunjuk oplosan menika tiyang kanthi tingkat ekonomi andhap amargi tiyang menika pados omben-omben kanthi regi ingkang mirah. Saklajengipun cara ngandharake kritik menika kaandharaken kanthi cara lugas utawi langsung. Menika katitik saking cakepan tembang ingkang ngginakaken ukara langsung saha boten ngginakaken tembung-tembung konotatif. Ukaranipun gampil dipunmangertosi kanthi boten prelu negesi saha nganalisis ukaranipun rumiyin. 

Kritik ingkang kaping tiga inggih menika kritik sosial ngengingi bab piweling sipados leren mendem lajeng tobat lan nindakaken ngibadah. Manungsa jaman sakmenika kathah ingkang tumindak boten jumbuh kaliyan pranatan pramila tiyang sanes menika ngemutaken. Tiyang sanes menika paring piweling kangge ngemutaken supados anggenipun tumindak saged jumbuh kaliyan pranatan langkung-langkung bab agami. Tuladhanipun tumindak masarakat sakmenika ingkang boten jumbuh kaliyan pranatan saha agama inggih menika mendem. Pramila sampun dados kuwajibanipun tiyang sanes kangge ngemutaken supados leren anggenipun mendem, lajeng saged tobat. Kados ingkang dipuncariyosaken wonten ing cakepan tembangipun NDX A.K.A ing ngandhap menika:

“Nek kowe ne modar daripada minum oplosan 

Hey cepetlah kau sadar 

Banyu setan dan oplosan mendhing tok singkiri
Ciu lapen A L sari vodka gak jaman lagi
Mending sholat apa ngaji
Mbangane endinge mati
Golek amal nggo sangu di akhirat nanti” (pada 11)
Cakepan tembang NDX A.K.A wonten ing nginggil menika paring piweling dhumateng tiyang ingkang remen mendem oplosan supados saged mandheg anggenipun mendem. Amargi mendem menika boten wonten mupangatipun. Mendem oplosan menika saged njalari tiyang seda pramila kedah dipunsingkiri. Tinimbang kangge mendem langkung sae menawi nindakaken sholat saha ngaji kange sangu benjing wonten akhirat.

 Sasaran kritik saking cakepan tembang Oplosan re-make pada 11 inggih menika kawula mudha saha pemabuk. Wondene golongan sosialipun inggih menika golongan sosial andhap (G3) amargi regi oplosan ingkang mirah menika saged dipunjangkau dening kawula mudha kanthi perekonomian andhap. Masarakat golongan sosial andhap menika mesti kemawon pados menapa kemawon ingkang reginipun mirah ananging pikantuk kathah. Saklajengipun cara ngandharaken kririk sosial menika kaandharaken kanthi cara lugas utawi langsung. Menika saged katitik saking cakepan temang ingkang ngginakaken ukara langsung. Sanesipun menika ukaranipun ugi gampil dipunmangertosi saha boten ngginakaken simbol utawi pralambang kangge ngandharaken ancasipun.
BAB V

PANUTUP

A. Dudutan

Adhedhasar saking asliling panaliten saha pirembagan ingkang sampun dipunlampahi saged dipundhet dudutan kados mekaten:

1. Kritik sosial wonten ing cakepan tembang NDX A.K.A adhedhasar saking sekawan pokok perkawis inggih menika sosial, moral, ekonomi saha agama. Saking asiling panaliten dipunpanggihaken data kados mekaten: (a) ngrisak pasrawungan; (b) egoisme, (c) ewah-ewahan nilai saking tumindaking para tiyang estri jaman rumiyin saha sakmenika, (d) tumindak mabuk kawula mudha, (e) tumindak judi, (f) degradasi moral tiyang estri minangka ibu rumah tangga, (g) materialistik, (h) daya pangaribawa hedonisme, (h) daya pangaribawa pergaulan bebas (i) hedonis, (j) kirang ngibadah kathah pangangkah, (k) piweling leren mendem saha tobat, saha (l) ewah-ewahaning kawontenan sosial. Kritik sosial ingkang dominan wonten ing tembang NDX A.K.A inggih menika bab tindak-tanduk kawula mudha.
2. Sasaran kritik wonten ing panaliten menika, inggih menika pejudi, pemabuk, tiyang estri, kanca, saha kawula mudha. Golongan ingkang dipunkritik wonten cakepan tembang NDX A.K.A inggih menika saking golongan sosial inggil (G1), madya (G2), saha andhap (G3). Kritik ingkang dipuntuju dening cakepan tembang NDX A.K.A inggih menika sedaya priyantun saking golongan sosial pundi kemawon. Menika dipunlampahi supados saged dipundadosaken bahan koreksi saha intropeksi dhiri, supados saged ndandosi maneka warni kawontenan ingkang kirang trep wonten ing pagesangan. 

Boten wonten golongan sosial ingkang dominan dipunkritik amargi sejatosipun kritik sosial wonten ing cakepan tembang NDX A.K.A menika katujuaken kangge sedaya manungsa wonten ing nagari menika, mila saged saking golongan sosial inggil, madya, saha andhap.

3. Cara ngandharaken kritik wonten kalih inggih menika kanthi langsung saha boten langsung. Cara ngandharaken kritik kanthi langsung inggih menika ngandharaken kritik kanthi lugas. Cara ngandharaken kritik kanthi boten langsung inggih menika wonten sekawan jinis ing antawisipun kanthi simbolik, sinis, humor saha interpretatif. Cara ngandharaken kritik wonten ing cakepan tembang NDX A.K.A ingkang dominan inggih menika kanthi cara sinis amargi personil NDX A.K.A rumaos mangkel saha kuciwa tumrap kawontenan wonten ing pagesangan menika ingkang sampun boten nggatosaken asas kemanusiaan malih, wontenipun namung menggalih dhiri pribadhi.

B. Implikasi

Panaliten menika ngrembag bab kritik sosial, sasaran kritik lan golongan sosial ingkang dipunkritik, saha cara ngandharaken kritik wonten ing cakepan tembang NDX A.K.A. Adhedhasar panaliten menika saged dipunandharaken:

1. Kritik sosial ingkang dipunandharaken dening NDX A.K.A gayut kaliyan unsur-unsur pagesangan wonten ing masarakat. Kanthi tembang-tembang menika personil NDX A.K.A ngupiya ngandharaken kawontenan sosial wonten ing sakiwa tengenipun. Mila mekaten cakepan cakepan tembang ingkang ngawrat kritik sosial menika minangka representasi kawontenan pagesangan masarakat wonten tanggeljawab moralipun.

2. Sinten kemawon  ingkang dados sasaran kritik saha saking golongan sosial pundi kemawon piyambakipun ingkang dipunkritik wonten ing cakepan tembang NDX A.K.A. priyantun ingkang dados sasaran kritik saha saking golongan sosial pundi piyambakipun katingal saking cakepan tembang menika ingkang nedahaken prastawa-prastawa padintenan.

3. Cara ngandharaken kritik wonten ing cakepan tembang NDX A.K.A ugi kaandharaken wonten ing cakepan menika. Cara ngandharaken kritik menika dipunpangaribawani kaliyan kawontenan pagesangan nalika tembang menika dipundamel. 

C. Pamrayogi

Adhedhasar dudutan saha implikasi wonten ing nginggil, panaliti saged suka pamrayogi kados mekaten:

1. Eksplorasi saha panaliten tumrap cakepan tembang NDX A.K.A wonten ing bab sastra Jawi dipunkajenganken saged dipunlajengaken amargi taksih kathah perkawis ingkang saged dipuntliti.

2. Kritik sosial wonten ing cakepan tembang NDX A.K.A minangka representasi saking pagesangan masarakat dipunkajengaken saged nuwuhaken raos pedhuli tumrap kawontenan sosial wonten ing sakiwa tengenipun. Personil NDX A.K.A gadhah pangajab supados tembang-tembang NDX A.K.A saged dados bahan instropeksi dhiri manungsa.

LAMPIRAN
A. Panyeratan Cakepan Tembang-tembang Basa Jawi NDX A.K.A ingkang kapanggihaken wonten akun soundcloud

Cakepan tembang-tembang basa Jawi NDX A.K.A menika ngginakaken cakepan kanthi basa Jawi. Panyeratan tembang-tembang menika katindakaken kanthi cara nyemak saha nyathet. Proses nyemak katindakaken kanthi mriksani data arupi cakepan tembang ingkang kapanggihaken wonten akun soundcloud. Cakepan ingkang wonten lajeng dipuncathet menapa wontenipun kados ingkang sampun kaserat wonten akun soundcloud.

Cakepan tembang NDX A.K.A ingkang kapendhet saking akun soundcloud inggih menika: Bojoku Ketikung, Bojoku Digondhol Bojone, Doremi, Kimcil Kepolen, Meteng Asmara, Ngenes Dadi Bojomu, Oplosan Re-make.
B. Cakepan Tembang Hip-hop NDX A.K.A ingkang kapanggihaken wonten akun soundcloud

1. Cakepan Tembang Bojoku Ketikung
BOJO KETIKUNG

jangan opo, jangan kangkung
tempe opo, tempe koro
ngopo kok bingong, bojoku ditikong
popo po ora, aku ra popo

aku ra nyongko koe tego karo konco
jarene konco kentel, bojoku tok sleding tekel
opo ra ono kimcil liyo sing seneng koe
nganti koe nikung bojone konco dewe

heee koe koncoku sing jarene cs-ku
nanging nyatane neng mburi kok koe koyo pabu
mbribik nikung nyiak bojone konco dewe
ora mikir koncone tumindak sak penake

paitan cangkem lunyu, kau merebut pacarku
tusuk dari belakang ah manaku tau
seakan kau arjuna padahal engkau keju
ra nganggo sopan santun kau dustai diriku

sak tenane atiku loro
nanging aku mencoba ra popo
sak tenane atiku loro
nanging aku kebacot loro

aku ra nyongko koe tego karo konco
jarene konco kentel, bojoku tok sleding tekel
opo ra ono kimcil liyo sing seneng koe
nganti koe nikung bojone konco dewe

a..ku kurang opo, kok koe iso tego
opo ono salah ku teros koe ndikong
aku opo putut ajarno, kok aku kudu lilo
ngrasakno tumindakmu sik ngerugekke awakku

pancen koe konyol, ning utekmu kok protol
pendak ndinone awor ee bojoku tok gondol
tak bisa aku pendam, mana sangup bertahan
neng ngarep kok apikan, neng mburi ko bajingan

sak tenane atiku loro, nanging aku mencoba ra popo
sak tenane atiku loro, nanging aku kebacot loro

aku ra nyongko koe tego karo konco
jarene konco kentel, bojoku tok sleding tekel
opo ra ono kimcil liyo sing seneng koe
nganti koe nikung bojone konco dewe

yo wis sak karepmu, nek ngeneki caramu
yes wis iki dalane, aku mung ikhlas wae
koe mung tak bedani, kok watakmu kemlinthi
pacar teman sendiri, kau anggap permaisuri

gek ndang rumat kono, gek ndang untal kono
mugo iso seneng, awet tekan tuo
sakjane aku nguyu, mikirke tumindakmu
kok koe ngragas banget, ngopeni turahanku

sak tenane atiku loro, nanging aku mencoba ra popo
sak tenane atiku loro, nanging aku kebacot loro

aku ra nyongko koe tego karo konco
jarene konco kentel, bojoku tok sleding tekel
opo ra ono kimcil liyo sing seneng koe
nganti koe nikung bojone konco dewe

aku ra nyongko koe tego karo konco (karo konco)
jarene konco kentel, bojoku tok sleding tekel (sleding tekel)
opo ra ono kimcil liyo sing seneng koe (seneng koe)
nganti koe nikung bojone konco dewe (konco dewe)

Pangripta
: NDX A.K.A

Vocal

: NDX A.K.A

2. Cakepan Tembang Bojoku Digondhol Bojone
BOJOKU DIGONDOL BOJONE

pancen ngenese uripku
nduwe pacar kok ngerusak utekku
jare tresno aku, ra mblenjani aku
lananganmu jebule gor pabu

aku ora nyangka wae
nduwe pacar kok malah mumet ndase
ra ono kabare, ora jelas rupane
bojoku digondol bojone

nduwe bojo kowe gur gawe awak semble
aku kudu piye yen ngene kahanane
dituruti ora ngerti kok malah mbagi ati
nggawe aku frustasi marai pengen mati 

tur aku yo wegah nek kudu terus ngalah
ndelok kowe polah marai urip dadi bubrah
mbok yo mikir sithik kurang opo awakku
tok gawe aku sutek mergo tekon alamu

aku uwes sabar nganti ngelus dada
nek gur pengen bubar aku yo sumonggo
dasar aku uwes jeleh nyanding terus sliramu
sek pas ra tau ngerteni apa karep ku

pancen ngenese uripku
nduwe pacar kok ngerusak utekku
jare tresno aku, ra mblenjani aku
lananganmu jebule gor pabu

aku ora nyangka wae
nduwe pacar kok malah mumet ndase
ra ono kabare, ora jelas rupane
bojoku digondol bojone

roso kaget rosoku tak nyawang kowe demenan
roso ati nganti njepat dadi ora karuan
kelingan janji-janjimu jebule ora mutu
kok ra nduwe isin awakmu ngapusi aku

opo mergo bojo anyarmu kui sing sugeh bondo
uwes sumeleh nesu we ora kroso
yen pancen dek’e tok pilih aku gur iso lilo
nadyan roso loro teko tetep ra tak rasakno

mugo kabeh iso dadi kesenenganmu
urip penak lan mulyo karo bojo anyarmu
pancen aku ra iso nyenengke kowe nganggo duit
mergo dasare aku wong cilik sek uripe pait

pancen ngenese uripku
nduwe pacar kok ngerusak utekku
jare tresno aku, ra mblenjani aku
lananganmu jebule gor pabu

aku ora nyangka wae
nduwe pacar kok malah mumet ndase
ra ono kabare, ora jelas rupane
bojoku digondol bojone

aku gor iso ndonga nggo apike uripmu
mugo iso bungah karo bojo anyarmu
anggep wae ra tau ono cerito aku karo kowe
senajan opo seng tok due wes tak olehke

nanging lalekke wae apik lan elek awakku
pikirno wae urusan duwe bojo anyarmu
aku uwes luweh mikirke kowe meneh
mending aku sumeh kowe wes heweh heweh

ra perlu tak tangisi pancen iki dalane
aku iso oleh sing luweh apik seko kowe
yo wes cukup semene aku karo awakmu
mesakake bojomu kae gor mangan turahanku

pancen ngenese uripku
nduwe pacar kok ngerusak utekku
jare tresno aku, ra mblenjani aku
lananganmu jebule gor pabu

aku ora nyangka wae
nduwe pacar kok malah mumet ndase
ra ono kabare, ora jelas rupane
bojoku digondol bojone

Pangripta
: NDX A.K.A

Vocal

: NDX A.K.A feat PJR

3. Cakepan Tembang Doremi
DOREMI

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Wiwit mbiyen kae mak e wes nate ngelingke

Judine mbok ojo di teruske

Mbok di pikir tuek e timbang soro uripe

Ora sugih sing ono malah kere

Dadu remi kabeh wes mbok jajali

Opo meneh bandar judi kui wes dadi hobi

Bendino koyo ngono ora mikir awak loyo

Seng penting entuk duite ora mikir anak bojo

Kurang marem bandar dadu karo lotse campur ngguyu

Ora ngerti kalah piro ngecek dompet gari sewu

Jarene uwes biasa wes nduwe mental juara

Lha kok iseh ra trimo utang sanggong karo konco

Uwes kalah satus ewu mulih mulih nggowo ciu

Jarene mumet sirahe wes tambah soro uripe

Nek mung nuruti nafsu opo mbok sugih

Koe sing di kandani ora nggugu opo maneh nurut mbok mu

Dicek meneh dompete ora ono isine

Isine yo mung tasbih kepeksone muni asu

Ora marai sugih mung iso nggawe mlarat

Anak bojomu ngelih opo mbok pakani sambat

Sambate ora mutu yo mung di saguhi abab

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Koe kuwi ndang lereno ojo mbok terus teruske

Mesakno bojomu kae isane mung nyandang kere

Marenono togelmu mandeg o judimu

Eling anak bojomu ijeh butuh duitmu

Nggo mangan karo urip supoyo kajen batinmu

Ojo mung nuruti nafsu dinggo kepuasan mu

Ora mikir butuhe mbendino ngejak kere

Opo koe ki ra waras opo pancen wes pecandu

Nomermu ra metu le ngecer mboko sewu

Modal limang ewu mung wes to nggawe ngelu

Nek koe manut aku mbok ojo dinggo tuku

Mending po dinggo sangu wes seneng anak anak mu

Mulane saiki mikiro luweh dowo

Koe iki wes tuo mbok isin karo tonggo  

Trus ojo nggawe gelo opo maneh nggawe loro

Batine anak bojomu sing sabar keloro loro

Polahmu polahmu polahmu asuu 

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Doremi dadu karo remi

Wiwit iki mbok yo di lereni

Mandar mugo gusti enggalo ngijabahi

Leren judi Insya ALLOH munggah kaji

Pangripta
: Nurbayan (dipun-remake dening NDX A.K.A)

Vocal

: NDX A.K.A

4. Cakepan Tembang Kimcil Kepolen
KIMCIL KEPOLEN

pancene koe pabu nuruti ib*mu
jare nek ra ninja ra oleh dicinta
opo koyo ngene susahe wong kere
ameh nyandeng tresno kalah karo bondo

ku ngerti sifatmu bedo karo awakku iki
ono opo kok koe bedo karo aku iki
opo aku salah nek aku tresno koe
po pendak dino atimu enenge gelisah

mending aku ro koe koreksi dewe-dewe
ojo waton tumindak nek kuwi ora becik
mergo sak iki tresno enenge gor bondo
menang rupo kalah rupo aku ora popo

pancene koe pabu nuruti ibumu
jare nek ra ninja ra oleh dicinta
opo koyo ngene susahe wong kere
ameh nyandeng tresno kalah karo bondo

pisan pindo aku percoyo ro omonganmu
jebul saiki koe wes keconangan neng mburiku
koe selingkuh ro koncoku cerakku iki
opo dumeh aku wong kere langsung tok larani

jaremu nek ra fu koe ora i love you
jaremu nek ra ninja koe ora cinta
nanging pie meneh aku wong ra nduwe
kalah bondo menang rupo kuwi saklawase

pancene koe pabu nuruti ibumu
jare nek ra ninja ra oleh dicinta
opo koyo ngene susahe wong kere
ameh nyandeng tresno kalah karo bondo

yonek koe ra iso trimo opo enenge
gor isone ngoyak bondo kuwi ciri khase
pancen koe konco neng atimu wuto
menang rupo moto bondo kui pancen koe

aku wes ra betah ngrasake sifatmu
mending aku tak pisah ninggalke sliramu
ojo rumongso bisa nek koe ora iso
atiku wes ra kuat rasane pengen njepat

pancene koe pabu nuruti ibumu
jare nek ra ninja ra oleh dicinta
opo koyo ngene susahe wong kere
ameh nyandeng tresno kalah karo bondo

pancene koe pabu nuruti ibumu
jare nek ra ninja ra oleh dicinta
opo koyo ngene susahe wong kere
ameh nyandeng tresno kalah karo bondo

Pangripta
: NDX A.K.A

Vocal

: NDX A.K.A feat PJR

5. Cakepan Tembang Meteng Asmara
METENG ASMORO

pancen ciloko yen awakke dewe keno godo
sak iki rasakno uripmu nelongso
makani anake wong liyo

mulo awakmu seng kudune iso ngati-ati
yen tumindak kui ora waton wani
rekoso setengah mati

pancen soyo mumet (mumet) mikir kahanan sak iki
nyawang bocah wadon kok soyo nggatheli
nganggo rok neng duwor dengkul, raine kok kebak dempol
marai utek mumbol dadi kepengen nyahool

opo meneh nyawang bocah seng podo yang-yang’an
boncengan ngetapret nganti ora iso nahan (waiki)
ngandi ditumpaki (ahh) neng njero wangledang
yo ora iso miker tekone ra kalap tenan (uedan)

opo koyo ngono seng podo dikarepke
tingkah polah bocahe gor manut udele dewe
podo ra dipiker (mbuh) opo resikone (karepmu)
nek wes gebablasen engko rekoso uripe

pancen ciloko yen awakke dewe keno godo
sak iki rasakno uripmu nelongso
makani anake wong liyo

mulo awakmu seng kudune iso ngati-ati
yen tumindak kui ora waton wani
rekoso setengah mati

rungokno rasakno opo seng tak kondo he konco-konco
rasah podo bungahi mergo uripmu ra dowo neng donyo
wadon kui ora mesti iso gawe seneng ati
yen koe ora iso ngerteni carane nahan nafsu ing ati

mulo podo dipikir rasah koe podo cenanangan
waton golek wedokan terus waton mbok pangan
mengko wajur uripmu mergo tingkah polahmu
yen ra becik ojo tumindak engko ndak rusak brangas atimu

tresno kui ora kudu nindake hal sing saru
manut tahan nafsu, omongane mbok gugu
koe kudu reti koe kui menungso udu babu
ora waton numpaki wedokan seng ra mutu

pancen ciloko yen awakke dewe keno godo
sak iki rasakno uripmu nelongso, makani anake wong liyo
mulo awakmu seng kudune iso ngati-ati
yen tumindak kui waton wani rekoso setengah mati

sak iki rasakno nek bojomu meteng dhisik (kapok)
pendak dino batukmu kuwi mbok isekisek
mumet mikir pie leng nguripi wedokanmu
opo bojomu gor arep mbok pakani watu (atos)

mulo yo tumindak ora waton serem
dijak tumindak kentu kowe waton gelem (ah ah ah)
sak iki mumet ndasmu mergo tumindakmu dewe
ora ngiro seng tok tumpaki kui keple

modaro ra koe le nek wes kahanane ngene (karepmu)
kudu ngampet isen karo tonggo teparone (modyar)
dadi munyer sirahe (mumet) nompo kasunyatane
bayi seng neng njero weteng kui koe bapakne

pancen ciloko yen awakke dewe keno godo
sak iki rasakno uripmu nelongso, makani anake wong liyo
mulo awakmu seng kudune iso ngati-ati
yen tumindak kui ora waton wani rekoso setengah mati

pancen ciloko yen awakke dewe keno godo
sak iki rasakno uripmu nelongso, makani anake wong liyo
mulo awakmu seng kudune iso ngati-ati
yen tumindak kui ora waton wani rekoso setengah mati

Pangripta
: NDX A.K.A

Vocal

: NDX A.K.A 

6. Cakepan Tembang Ngenes Dadi Bojomu
NGENES DADI BOJOMU
mbok mbok mbok duh kepiye nasibku
nemu bojo kok soro uripku
wes ora iso masak, pintere mung macak
karo seneng mbentak-mbentak

pak pak pak kudu piye caramu
nduwe rabi kok mung nguras dunyamu
tak rewangi mbendino megawe rekoso
yo sik kurang ae gawe belonjo

nemu bojo kowe nggarakno ati letih
kudu piye carane yen kowe mung ngeremehke
dingerteni ora ngerti kok malah nakoni ati
bikin aku frustrasi, marahi stroke dini

aku yo wes wegah kalau terus mengalah
nyawang kowe jengah, nggarahi pengen bubrah
mbok yo mikir dek opo kekuranganku iki
mbok gawe aku ki …

aku cukup sabar nganti ati sumegar
yen kepengen bubar monggo dipun gelar
dasare aku bosen karo tingkah polahmu
yang tak mau mengerti perasaanku

wes ra gelem ndungo tapi njaluk urip mulyo
karepe mung shopping santai happy sak ben dino
wes ra iso manak susah yen arep dicandak
sungguh ngenes tenanan aku dadi bojomu

pancene biyen ku ngidam sliramu, jujur biyen kowe ayu
salah kedaden aku sampe ngedol sawahku
gawe ragate sliramu, mbandani kekarepanmu
sampek modal rabi lan nanggap orkes melayu

wes ra gelem ndungo tapi njaluk mulyo 
karepe mung shopping santai happy sak ben dino
wes ra iso masak pintere mung macak
ngenes temenan aku dadi bojomu

mbok mbok mbok duh kepiye nasibku
nemu bojo kok soro uripku
wes ora iso masak, pintere mung macak
karo seneng mbentak-mbentak

pak pak pak kudu piye caramu
nduwe rabi kok mung nguras dunyamu
tak rewangi mbendino megawe rekoso
yo sik kurang ae gawe belonjo

nemu bojo kowe nggarakno ati letih
kudu piye carane yen kowe mung ngeremehke
dingerteni ora ngerti kok malah nakoni ati
bikin aku frustrasi, marahi stroke dini

aku yo wes wegah kalau terus mengalah
nyawang kowe jengah, nggarahi pengen bubrah
mbok yo mikiri dek opo kekuranganku iki
mbok gawe aku ki …

aku cukup sabar nganti ati sumegar
yen kepengen bubar monggo dipun gelar
dasare aku bosen karo tingkah polahmu
yang tak mau mengerti perasaanku

wes ra gelem ndungo tapi njaluk urip mulyo
karepe mung shopping santai happy sak ben dino
wes ra iso manak susah yen arep dicandak
sungguh ngenes tenanan aku dadi bojomu

pancene biyen ku ngidam sliramu, jujur biyen kowe ayu
salah kedaden aku sampe ngedol sawahku
gawe ragate sliramu, mbandani kekarepanmu
sampek modal rabi lan nanggap orkes melayu

wes ra gelem ndungo tapi njaluk mulyo
karepe mung shopping santai happy sak ben dino
wes ra iso masak pintere mung macak
ngenes temenan aku dadi bojomu

7. Cakepan Tembang Oplosan Re-make
OPLOSAN REMAKE NDX AKA

Pak njaluk duite (go opo?)
Tuku ciu toh (gah ra ndwe duit)
Pak karo anake dewe kok cetil koyo ngono
Pak (ben ) cetil (ben) pak (ben)
Pak e (ah mbuh le )

Opo ora eman duite
Kanggo tuku banyu setan
Opo ora mikir yen mendem
Iku biso ngrusak pikiran
Ugo sawangen kae koncomu
Akeh sing podo gelimpangan
Ugo akeh sing klesetan
Di tumpake ambulan

Improve :Lek tuku ciune ( piro ?)
5 botol ( akeh men )
Nggeh ( campuri ra ? )
Sisan campuri ( iyo iyo)
Lagi mumet aku ( ndi duite ?)
Kurang 10 yo (yuh jane )
Wes gampang aku arep mendem meneh iki

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Rapp : jelas wae pak mu nesu
Yen koene tuku ciu
Pendak dino tuku ciu
ning utek marai ngelu
Marai urip semrawut
Ning ndas kok senat senut
Jaremu ciu ki yahud
bikin otak kalang kabut
Maren nono leh mu lotse
Mikiro sing becik wae
Ora waton gugu karepe ati
Lan udelmu dewe
Dipikir santai wae
Ora kudu ngomba ngombe
Bendinane style wolesmu
Le malah marai koe kere

Dipikir toh resikone
Nek meng ciu ombenane
Ora becik ngentekne duit
Ngrusak awak marai ambyar
Koe kui wes gede digo penalare
Ndang noto’o urip terus rabi’o
Ndak gelak modar

Terus koe kemaki ngelayap sana sini
Mbok pikir nek koe
mabuk aku tetep ra wedi
Mubeng minggir ngiwo
Nengen cari kimcil dijalan
Pikiren wae koe mabok tetep ra laku ngan

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Hey konco di delok kae wes akeh le mati
Mergo kakean ngombe ciu sik tok senengi
Po koe pengen po koe gelem
Nek koe ne modar
Daripada minum oplosan
Hey cepetlah kau sadar
Banyu setan dan oplosan
Mending tok singkiri
Ciu lapen A L sari vodka gak jaman lagi
Mending sholat opo ngaji
Mbangane endinge mati
Golek amal go sangu di akhirat nanti

Saiki miker wae ojo buang buang duit
Daripada uripmu kui dadi tambah pait
Mandek ngombe luwih becik
Urip sek genah
Tinimbang urip karo raimu
Malah soyo bubrah

Aku mung ngandani
Ora kok cangkeman
Nek kemaki ora mandek
Mengko koe edan
Gelimpangan arep modar
Terus numpak ambulan
Rumah sakit banjur koit
Omahmu dadi kuburan

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Tutupen botolmu
Tutupen oplosan mu
Emanen nyawamu
Ojo mbok terus teruske
Mergane ora ono gunane

Pangripta
: Nurbayan (dipun-remake dening NDX A.K.A)

Vocal

: NDX A.K.A feat PJR

C. Lampiran 2. Tabel Data Asiling Pirembagan Kritik Sosial Wonten Cakepan Tembang-tembang Hip-hop NDX A.K.A

	No.
	Irah-irahan Tembang
	Nomer Data
	Fenomena Sosial
	Kritik Sosial
	Sasaran Kritik
	Golongan Sosial
	Cara Ngandharaken Kritik

	1.
	Bojo Ketikung
	2

pada 2
	Ngrisak pasrawungan
	Tumindak awon kadosta ngrebat pacanganipun kanca.
	Kanca
	Sedaya
	Lugas, Simbolik

	2.
	Bojo Ketikung
	2

pada 3
	Ngrisak pasrawungan
	Srawung ingkang saksekecap piyambak.
	Kanca
	Sedaya
	Lugas, Simbolik

	3.
	Bojo Ketikung
	2

pada 8
	Ngrisak pasrawungan
	Tumindak kanthi sae wonten ngajeng saha awon wonten wingkingipun.
	Kanca
	Sedaya
	Lugas, Simbolik

	4.
	Bojoku Digondhol Bojone
	3

pada 10
	Materialistik
	Arta sakmenika sampun dados sumber saking sedaya raos remen.
	Tiyang Estri
	Sedaya
	Sinis, Interpretatif

	5.
	Doremi
	4

pada 2
	Tumindak judi
	Tiyang ingkang sampun bebrayan nanging taksih remen judi.
	Pejudi
	Sedaya
	Lugas

	6.
	Doremi
	4

pada 4
	Hedonis
	Ngginakaken arta kangge judi saha mendem ingkang boten wonten mupangatipun.
	Pejudi
	Sedaya
	Sinis, Interpretatif

	7.
	Doremi
	4

pada 9
	Egois
	Nduruti nepsu kangge karemenan pribadhi menika kalebet egois.
	Pejudi
	Sedaya
	Lugas

	8.
	Doremi
	4

pada 10
	Tumindak judi
	Tiyang ingkang kecanduan judi
	Pejudi
	Sedaya
	Lugas

	9.
	Kimcil Kepolen
	5

Pada 1
	Materialistik
	Pangangkah tiyang sepuh pados pacangan ingkang sugih bandha.
	Kawula Mudha
	Andhap
	Lugas

	10.
	Kimcil Kepolen
	5

Pada 6
	Materialistik
	Katresnan sakmenika dipunukur saking bandha, pasuryan sampun boten saged dados pathokan.
	Kawula Mudha
	Andhap
	Lugas

	11.
	Meteng Asmara
	6

Pada 2
	Ewah-ewahan nilai tumindaking tiyang estri
	Ewahipun nilai saking tumindaking wanita jaman rumiyin kaliyan jaman sakmenika ingkang kirang nggatosaken unggah-ungguh saha tata karma.
	Tiyang Estri
	Andhap
	Lugas, Humor

	12.
	Meteng Asmara
	6

Pada 2
	Ewah-ewahaning kawontenan  sosial
	Ewah-ewahaning kawontenan  sosial
	Tiyang Estri
	Sedaya
	Interpretatif

	13.
	Meteng Asmara
	6

Pada 4
	Egois
	Tumindak ingkang namung  ngungkulaken kajengipun piyambak, boten menggalih resikonipun.
	Kawula Mudha
	Andhap
	Lugas, Sinis

	14.
	Meteng Asmara
	6

Pada 10
	Daya pangaribawa pergaulan bebas
	umbuh kaliyan paribasan, “sapa nandur bakal ngundhuh” menapa ingkang badhe dipunpakantuki manungsa menika jumbuh kaliyan tumindakipun.
	Kawula Mudha
	Andhap
	Sinis, Interpretatif

	15.
	Meteng Asmara
	6

Pada 11
	Daya pangaribawa pergaulan bebas
	Pergaulan bebas damel kawula mudha tumindak boten  nengenaken paugeran Jawi.
	Kawula Mudha
	Andhap
	Lugas

	16.
	Ngenes Dadi Bojomu
	7

Pada 1
	Degradasi moral tiyang estri minangka ibu rumah tangga
	Tiyang estri ingkang boten saged mangsak,remen macak saha watun kaliyan garwanipun.
	Tiyang Estri
	Andhap
	Lugas, Sinis

	17.
	Ngenes Dadi Bojomu
	7

Pada 8
	Kirang ngibadah kathah pangangkah
	Kirang anggenipun ngibadah nangging gadhah pangangkah ingkang ageng.
	Tiyang Estri
	Andhap
	Lugas, Sinis

	18.
	Oplosan Remake
	8

Pada 2
	Hedonis
	Ngginakaken arta kangge mendem ingkang boten wonten mupangatipun.
	Pemabuk
	Andhap
	Lugas

	19.
	Oplosan Remake
	8

Pada 4
	Tumindak Mendem
	Mendem ingkang boten wonten ginanipun.
	Pemabuk
	Andhap
	Lugas, Simbolik

	20.
	Oplosan Remake
	8

Pada 11
	Piweling leren mendem lan tobat
	Piweling leren mendem lajeng tobat nindakaken ngibadah
	Kawula mudha, Pemabuk
	Andhap
	Lugas

